1. Dandin: Kavyadarsa, Paricchedas 1 & 2 (6th-7th century)
श्लिष्टं इष्टं अनेकार्थं एकरूपान्वितं वचः  
तदभिन्नपदं भिन्नपदप्रायं इति द्विधा   । । २.३१०  । ।
असावुदयं आरूढः कान्तिमान्रक्तमण्डलः  
राजा हरति लोकस्य हृदयं मृदुभिः करैः   । । २.३११  । ।
दोषाकरेण संबध्नन्नक्षत्रपथवर्तिना  
राज्ञा प्रदोषो मां इत्थं अप्रियं किं न बाधते   । । २.३१२  । ।
उपमारूपकाक्षेपव्यतिरेकादिगोचराः  
प्रागेव दर्शिताः श्लेषा दर्श्यन्ते के चनापरे   । । २.३१३  । ।
अस्त्यभिन्नक्रियः कश्चिदविरुद्धक्रियोऽपरः  
विरुद्धकर्मा चास्त्यन्यः श्लेषो नियमवानपि   । । २.३१४  । ।
नियमाक्षेपरूपोक्तिरविरोधी विरोध्यपि  
तेषां निदर्शनेष्वेव  रूपं आविर्भविष्यति   । । २.३१५  । ।
वक्राः स्वभावमधुराः शंसन्त्यो रागं उल्बणम् 
दृशो दूत्यश्च कर्षन्ति कान्ताभिः प्रेषिताः प्रियान्  । । २.३१६  । ।
मधुरा रागवर्धिन्यः कोमलाः कोकिलागिरः  
आकर्ण्यन्ते मदकलाह्श्लिष्यन्ते चासितेक्षनाः   । । २.३१७  । ।
रागं आदर्शयन्नेष वारुणीयोगवर्धितम् 
तिरोभवति धर्मांशुरङ्गजस्तु विजृंभते   । । २.३१८  । ।
निस्त्रिंशत्वं असावेव धनुष्येवास्य वक्रता  
शरेष्वेव नरेन्द्रस्य मार्गणत्वं च वर्तते   । । २.३१९  । ।
पद्मानां एव दण्डेषु कण्टकस्त्वयि रक्षति  
अथवा दृश्यते रागिमिथुनालिङ्गनेष्वपि   । । २.३२०  । ।
महीभृद्भूरिकटकस्तेजस्वी नियतोदयः  
दक्षः प्रजापतिश्चासीत्स्वामी शक्तिधरश्च सः   । । २.३२१  । ।
अच्युतोऽप्यवृषच्छेदी राजाप्यविदितक्षयः  
देवोऽप्य् अविबुधो जज्ञे शंकरोऽप्यभुजङ्गवान् । ।इति श्लेषचक्रम् । ।   । । २.३२२  । ।
2. Bhamaha: Kavyalamkara (7th century)
उपमानेन यत्तत्त्वं उपमेयस्य साध्यते   ।
गुणक्रियाभ्यां नाम्ना च श्लिष्टं तदभिधीयते   । । ३.१४  । ।
3. Udbhata: Kavyalamkarasarasamgraha (c. 776-807 AD) and 4. Induraja’s Laghuvrtti

श्लिष्टम्-----
#<एकप्रयत्नोच्चार्याणां तच्छायां चैव बिभ्रतां  ।
स्वरितादिगुणैर्भिन्नैर्बन्धः श्लिष्टमिहोच्यते  । । ऊक्स्स्_४.९  । ।>#

#<अलङ्कारान्तरगतां प्रतिभां जनयत्पदैः  ।
द्विविधैरर्थशब्दोक्तिविशिष्टं तत्प्रतीयतां  । । ऊक्स्स्_४.१०  । ।>#

इह खलु शब्दानामनेकार्थानां युगपदनेकार्थविवक्षायां द्वयी गतिः अर्थभेदेन तावच्छब्दा भिद्यन्ते इति भट्टोद्भटस्य सिद्धान्तः  ।
तत्रार्थभेदेन भिद्यमानाः शब्दाः केचित्तन्त्रेण प्रयोक्तुं शक्याः केचिन्न  ।
येषां हलस्वरस्थानप्रयत्नादीनां साम्यं ते तन्त्रेण प्रयोक्तुं शक्यन्ते  ।
यत्र तु हलामेकत्वानेकत्वरूपत्वात्स्वराणां चोदात्तत्वानुदात्तत्वादिना स्थानानां चौष्ठ्यदन्त्यौष्ठत्वादिना प्रयत्नानां च लघुत्वालघुत्वादिना भेदस्तेषां तन्त्रेण प्रयोगः कर्तुमशक्यः  ।
साधारणरूपत्वात्तन्त्रस्य  ।
तदुक्तम्----
ऽसाधारणं भवेत्तन्त्रम्ऽइति  ।
एवं चावस्थिते ये तन्त्रेणोच्चारयितुं शक्यन्ते ते एकप्रयत्नोच्चार्याः  ।
तद्बन्दे सत्यर्थश्लेषो भवति  ।
तदुक्तम्----
एकप्रयत्नोच्चार्याणामिति  ।
तथा ये तेषामेवैकप्रयत्नोच्चार्याणां शब्दानां छायां सादृश्यं बिभ्रति तदुपनिबन्धे च शब्दश्लिष्टं  ।
शब्दान्तरे उच्चार्यमाणे सादृश्यवशेनानुच्चारितस्यापि शब्दान्तरस्य श्लिष्टत्वात् ।
तदुक्तम्---तच्छायां चैव बिभ्रतां  ।
स्वरितादिगुणैर्भिन्नैर्बन्धः श्लिष्टमिति  ।
तथा---शब्दोक्तिविशिष्टं तत्प्रतीयतामिति  ।
एतच्च श्लिष्टं द्विविधमप्युपमाद्यलङ्कारप्रतिभोत्पादनद्वारेणालङ्कारतां प्रतिपद्यते  ।
अतोऽनेनानवकाशत्वात्स्वविषयेऽलङ्कारान्तराण्यपोद्यन्ते, तेषां विषयान्तरे सावकाशत्वात् ।
तदुक्तम्----
अलङ्कारान्तरगतां प्रतिभां जनयत्पदैः  ।
द्विविधैरिति  ।
अलङ्कारान्तराणामत्र प्रतिभामात्रं न तु पदबन्ध इत्यर्थः  ।
तदेवं शब्दश्लिष्टमर्थश्लिष्टं च लक्षितं  ।
तस्योदाहरणम्---
स्वयं च पल्लवाताम्रभास्वत्करविराजिनी  ।
प्रभातसन्ध्येवास्वापफललुब्धेहितप्रदा  । । ऊक्स्स्_४.*१५  । ।
इन्दुकान्तमुखी स्निग्धमहानीलशिरोरुहा  ।
मुक्ताश्रीस्त्रीजगद्रत्नं पद्मरागाङ्घ्रिपल्लवा  । । ऊक्स्स्_४.*१६  । ।
अपारिजातवार्तापि नन्दनश्रीर्भुवि स्थिता  ।
अबिन्दुसुन्दरी नित्यं गलल्लावण्यबिन्दुका  । । ऊक्स्स्_४.*१७  । ।
न केवलं त्वं हिमाद्रेरेवंविधस्य सुता यावत्स्वयं चैवंप्रकारेति च शब्दः  ।
अत्र भगवती किसलयवदाताम्रौ
भास्वन्तौ दीप्तिमन्तौ यौ करौ हस्तौ ताभ्यां विराजते  ।
प्रभातसन्ध्या तु पल्लववदाताम्रैर्भास्वत आदित्यस्य करैर्मयूखैर्विराजते  ।
अत्र चोभयत्रापि हलादनां साम्यं  ।
अतस्तन्त्रेणोच्चारणसंभवादयमर्थश्लेषः  ।
अस्वापफललुब्धे हितप्रदेत्यत्र तु भगवतीपक्षे अस्वापं सुखेनाप्तुं यन्न शक्यते फलं तत्र ये लुब्धास्तेभ्य ईहितमीप्सितं प्रददातीत्यर्थः  ।
प्रभातसन्ध्यापक्षे तु स्वापस्य निद्रानुभवस्य यत्फलं श्रमनिवृत्तिलक्षणं तत्र यो न लुब्धः सन्ध्योपासनप्रवृत्तत्वात्तद्विषयं हितमदृष्टं समर्पयतीत्येवंविधेत्यर्थः  ।
अत्र च पूर्वस्मिन्पक्षे ऐकपद्यात्(पा. अ. ६  । २  । १४४) थाथादिस्वरेणान्तोदात्तत्वं  ।
उत्तरत्र पुनरस्वापफललुब्धे इति हितप्रदेति च अनयोर्भिन्नपदत्वान्नानास्वरत्वं  ।
अस्वापफललुब्ध इत्यस्य "तत्पुरुषे तुल्यार्थेति"(पा. अ. ६  । २  । २)
पूर्वपदप्रकृतिस्वरेणाद्युतात्तत्वात् ।
हितप्रदेत्यस्य तु (पा. अ. ६  । २  । १४४) यथादिस्वरेणान्तोदात्तत्वात् ।
तेनात्र स्वरभेदः  ।
अस्वापेति अकारस्य फललुब्धे इति च एकारस्य उभयोः पक्षयोर्यथायोगं लाघवालाघवाभ्यां प्रयत्नभेदोऽपि  ।
अतस्तन्त्रेणोच्चारयितुमशक्यता  ।
एकस्मिंस्त्वत्र शब्दे समुच्चरिते शब्दान्तरस्य तत्सादृश्यात्प्रतिपत्तिः  ।
अतोऽयं शब्दश्लेषः  ।
एतयोश्च द्वयोरप्यर्थश्लेषशब्दश्लेषयोरुपमाप्रतिभोत्पत्तिहेतुत्वं  ।
प्रभातसन्ध्या ह्यत्रोपमानं  ।
भगवती उपमेया  ।
इवशब्दश्चोपमानोपमेयभावं द्योतयति  ।
शब्दव्यतिरेकेण तु साधारणो धर्मोर्ऽथाधिकरणोऽत्र न विद्यते  ।
तेन नेयमुपमा अपितु श्लेष उपमाप्रतिभोत्पत्तिहेतुः  ।
इन्दुकान्तमुखीत्यत्र भगवती चन्द्रवत्सुन्दरं मुखं यस्याः सा तथाविधा  ।
तथा स्निग्धदीर्घकृष्णकेशी  ।
मुक्ता परित्यक्ता अश्रीरशोभा यया सा तथाविधा  ।
त्रैलोक्योत्कृष्टा च  ।
तथा पद्मवत्कमलवत्रागो लौहित्यं ययोस्तथाविधौ पादपल्लवौ यस्यासतद्रूपा  ।
यदा त्वसौ भगवती रूपकप्रतिभोत्पत्तिनिबन्धनेन श्लेषेण त्रैलोक्योदरवर्तिमाणिक्यसंभाररूपतया रूप्यते तदा प्रकृतोर्ऽथश्चन्द्रकान्तेन्द्रनीलमौक्तिकशोभापद्मरागैरवच्छादितरूपतया प्रतीयते, साक्षादेवंविधरत्नमयावयवयोगित्वात्त्रिभुवनोदरान्तर्गतरत्नसमृद्धिरूपेति  ।
अत्र च मुक्ताश्रीरित्यत्र स्वरभेदो विद्यते  ।
बहुव्रीहिपक्षे"बहुव्रीहौ प्रकृत्येति"पूर्वपदप्रकृतिस्वरत्वात् ।
तत्पुरुषे तु समासान्तोदात्तत्वात् ।
शिष्टानां तु शब्दानां स्वरभेदो नास्ति  ।
प्रयत्नगुरुत्वागुरुत्वे तु त्रिजगद्रत्नशब्दव्यतिरिक्तेषु तत्तद्वर्णविषयतया विद्येते  ।
तेन तत्र शब्दश्लेषता  ।
त्रिजगद्रत्नशब्दस्य तूभयत्रापि कस्यचिद्विशेषस्याविद्यमानत्वादर्थश्लेषत्वं  ।
अपारिजातवार्तापीत्यत्र भगवत्यजातशत्रुत्वादपगतशत्रुसमूहवार्ता तदीया च शोभा सर्वस्य चित्तमावर्जयतीत्यतो नन्दना श्रीर्यस्यास्तथाविधा  ।
उदकमध्यवर्तितया च योऽसौ अप्सु उदके प्रतबिम्बित इन्दुस्तद्वत्सुन्दरी  ।
नित्यं च गलल्लावण्यप्रवाहा  ।
यदा त्वसौ भगवती नन्दनश्रीशब्दस्य देवोद्यानशोभालक्षणार्थान्तराभिधायत्वाद्रूपकप्रितिभोत्पत्तिनिबन्धनेन श्लेषेणैतद्भावमापद्यते तदा तत्समाश्रयत्वेन अपारिजातवार्तापीत्यादिपदपर्यालोचनया विरोधप्रतिभाहेतोरपरस्यापि श्लेषस्याविर्भावो भवति  ।
न खलु देवोद्यानशोभा अविद्यमानपारिजाताख्यवृक्षविशेषवृत्तान्ता भवति  ।
न चासौ भूमौ तिष्ठति  ।
अबिन्दुसुन्दरीत्यत्र तु बिन्दुभिर्यस्याः सौन्दर्यं नास्ति तस्याः कथं लावण्यबिन्दवः प्रसरेयुरिति विरोधप्रतपत्तिहेतुः श्लेषः  ।
अपारिजातवार्तापीत्यत्राप्यपगता अरिजातवार्तेति बहुव्रीहौ प्रकृत्येति पूर्वपदप्रकृतिस्वरत्वं  ।
तत्पुरुषपक्षेत्वन्तोदात्तत्वं  ।
अबिन्दुसुन्दरीत्यत्र अबिन्दुवत्सन्दरीत्युपमानत्वा "तत्पुरुषे तुल्यार्थो"त्यबिन्दुशब्दस्य प्रकृतिस्वरः  ।
तस्य च सप्तम्यन्तपूर्वपदत्वादनेनैव सूत्रेण प्रकृतिस्वरेणाद्युदात्तत्वं  ।
अबिन्दुसुन्दरीत्यत्र त्वव्ययत्वान्नञः पूर्वपदप्रकृतिस्वरत्वेन तदेव  ।
तेनात्र स्वरभेदस्याभावः  ।
प्रयत्नभेदकृतात्तु चकारवैचित्र्याच्छब्दश्लेषता  । ।
इति महाश्रीप्रतीहारेन्दुराजविरचितायामुद्भटालङ्कारसारसंग्रहलघुवृत्तौ चतुर्थो वर्गः  । ।
5. Anandavardhana: Dhvanyaloka (820-890)
ध्व्_२.१८१९ः
विवक्षा तत्परत्वेन नाङ्गित्वेन कदाचन  ।
काले च ग्रहणत्यागौ नातिनिर्वहणैषिता   । । ध्व्क्_२.१८  । ।
निर्व्यूढावपि चाङ्गत्वे यत्नेन प्रत्यवेक्षणं  ।
रूपकादिरलङ्कारवर्गस्याङ्गत्वसाधनम्  । । ध्व्क्_२.१९  । ।
रसबन्धेष्वत्यादृतमनाः कविर्यं अलङ्कारं तदङ्गतया विवक्षति  । यथा [शकु. १.२०]
चलापाङ्गां दृष्टिं स्पृशसि नवगोपसुदृशां
रहस्याख्यायीव मृशसि मृदु कर्णान्तिकचरः  ।
करं व्याधुन्वत्याः पिबसि रतिसर्वस्वं अधरं
वयं तत्त्वान्वेषान्मधुकर हतास्त्वं खलु कृती  । ।[*१२]
[*१२] Sर्क्५१५
अत्र हि भ्रमरस्वभावोक्तिरलङ्कारो रसानुगुणः  । "नाङ्गित्वेन" इति न प्राधान्येन  ।
कदाचिद्रसादितात्पर्येण विवक्षितोऽपि ह्यलङ्कारः कश्चिदङ्गित्वेन विवक्षितो दृश्यते  । यथा
चक्राभिघातप्रसभाज्ञयैव चकार यो राहुवधूजनस्य  ।
आलिङ्गनोद्दामविलासवन्ध्यं रतोत्सवं चुम्बनमात्रशेषं  । ।
अत्र हि पर्यायोक्तस्याङ्गित्वेन विवक्षा रसादितात्पर्ये सत्यपीति  । अङ्गत्वेन विवक्षितं अपि यं अवसरे गृह्णाति नानवसरे  ।
अवसरे गृहीतिर्, यथा (रत्नावल्यां २.४)
उद्दामोत्कलिकां विपाण्डुररुचं प्रारब्धजृम्भां क्षणादायासं श्वसनोद्गमैरविरतैरातन्वतीं आत्मनः  ।
अद्योद्यानलतां इमां समदनां नारीं इवान्यां ध्रुवं पश्यन्कोपविपाटलद्युति मुखं देव्याः करिष्याम्यहं  । ।[*१३]
[*१३] ऱसार्णवसुधाकर २.२६.
इत्यत्र उपमा श्लेषस्य  । गृहीतं अपि च यं अवसरे त्यजति तद्रसानुगुणतयालङ्कारान्तरापेक्षया  । यथा
रक्तस्त्वं नवपल्लवैरहं अपि श्लाघ्यैः प्रियाया गुणैस्
त्वां आयान्ति शिलीमुखाः स्मरधनुर्मुक्तास्तथा मां अपि  ।
कान्तापादतलाहतिस्तव मुदे तद्वन्ममाप्यावयोः
सर्वं तुल्यं अशोक केवलं अहं धात्रा सशोकः कृतः  । ।[*१४]
[*१४] Sर्क्७७०.
अत्र हि प्रबन्धप्रवृत्तोऽपि श्लेषो व्यतिरेकविवक्षया त्यज्यमानो रसविशेषं पुष्णाति  ।
नात्रालङ्कारद्वयसन्निपातः, किं तर्हि ? अलङ्कारान्तरं एव श्लेषव्यतिरेकलक्षणं नरसिंहवदिति चेत्न, तस्य प्रकारान्तरेण व्यवस्थापनात् । यत्र हि श्लेषविषय एव शब्दे प्रकारान्तरेण व्यतिरेकप्रतीतिर्जायते स तस्य विषयः  । यथा"स हरिर्नाम्ना देवः सहरिर्वरतुरगनिवहेन" इत्यादौ  ।
अत्र ह्यन्य एव शब्दः श्लेषस्य विषयोऽन्यश्च व्यतिरेकस्य  । यदि चैवंविधे विषयेऽलङ्कारान्तरत्वकल्पना क्रियते तत्संसृष्टेर्विषयापहार एव स्यात् । श्लेषमुखेनैवात्र व्यतिरेकस्यात्मलाभ इति नायं संसृष्टेर्विषय इति चेत्न ; व्यतिरेकस्य प्रकारान्तरेणापि दर्शनात् । यथा
नो कल्पापायवायोरदयरयदलत्क्ष्माधरस्यापि शम्या
गाढोद्गीर्णोज्ज्वलश्रीरहनि न रहिता नो तमःकज्जलेन  ।
प्राप्तोत्पत्तिः पतङ्गान्न पुनरुपगता मोषमुष्णत्विषो वो
वर्तिः सैवान्यरूपा सुखयतु निखिलद्वीपदीपस्य दीप्तिः  । ।
अत्र हि साम्यप्रपञ्चप्रतिपादनं विनैव व्यतिरेको दर्शितः  । नात्र श्लेषमात्राच्चारुत्वप्रतीतिरस्तीति श्लेषस्य व्यतिरेकाङ्गत्वेनैव विवक्षितत्वात्न स्वतोऽलङ्कारतेत्यपि न वाच्यं  ।
यत एवंविधे विषये साम्यमात्रादपि सुप्रतिपादिताच्चारुत्वं दृश्यत एव  । यथा
आक्रन्दाः स्तनितैर्विलोचनजलान्यश्रान्तधाराम्बुधिस्
तद्विच्छेदभुवश्च शोकशिखिनस्तुल्यास्तडिद्विभ्रमैः  ।
अन्तर्मे दयितामुखं तव शशी वृत्तिः समैवावयोस्
तत्किं मां अनिशं सखे जलधर त्वं दग्धुं एवोद्यतः  । ।[*१५] इत्यादौ  ।
[*१५] Sर्क्२४०, Sकं ९९३, यशोधर्मणः, Sम्व्४३.३३.
रसनिर्वहणैकतानहृदयो यं च नात्यन्तं निर्वोढुं इच्छति  । यथा
कोपात्कोमललोलबाहुलतिकापाशेन बद्धा दृढं
नीत्वा वासनिकेतनं दयितया सायं सखीनां पुरः  ।
भूयो नैवं इति स्खलत्कलगिरा संसूच्य दुश्चेष्टितं
धन्यो हन्यत एव निह्नुतिपरः प्रेयान्रुदत्या हसन् । ।
अत्र हि रूपकं आक्षिप्तं अनिर्व्यूढं च परं रसपुष्टये  । निर्वोढुं इष्टं अपि यं यत्नादङ्गत्वेन प्रत्यवेक्षते यथा
श्यामास्वङ्गं चकितहरिणीप्रेक्षणे दृष्टिपातं
गण्डच्छायां शशिनि शिखिनां बर्हभारेषु केशान् ।
उत्पश्यामि प्रतनुषु नदीवीचिषु भ्रूविलासान्
हन्तैकस्थं क्वचिदपि न ते भीरु सादृश्यं अस्ति  । ।इत्यादौ  ।
स एवं उपनिबध्यमानोऽलङ्कारो रसाभिव्यक्तिहेतुः कवेर्भवति  । उक्तप्रकारातिक्रमे तु नियमेनैव रसभङ्गहेतुः संपद्यते  । लक्ष्यं च तथाविधं महाकविप्रबन्धेष्वपि दृश्यते बहुशः  । तत्तु सूक्तिसहस्रद्योतितात्मनां महात्मनां दोषोद्घोषणं आत्मन एव दूषणं भवतीति न विभज्य दर्शितं  । किं तु रूपकादेरलङ्कारवर्गस्य येयं व्यञ्जकत्वे रसादिविषये लक्षणदिग्दर्शिता तां अनुसरन्स्वयं चान्यल्लक्षणं उत्प्रेक्षमाणो यद्यलक्ष्यक्रमप्रतिभं अनन्तरोक्तं एनं ध्वनेरात्मानं उपनिबध्नाति सुकविः समाहितचेतास्तदा तस्यात्मलाभो भवति महीयानिति  । । ध्वा_२.१८१९  । ।
ध्व्_२.२१ः
आक्षिप्त एवालङ्कारः शब्दशक्त्या प्रकाशते  ।
यस्मिन्ननुक्तः शब्देन शब्दशक्त्युद्भवो हि सः   । । ध्व्क्_२.२१  । ।
यस्मादलङ्कारो न वस्तुमात्रं यस्मिन्काव्ये शब्दशक्त्या प्रकाशते स शब्दशक्त्युद्भवो ध्वनिरित्यस्माकं विवक्षितं  । वस्तुद्वये च शब्दशक्त्या प्रकाशमाने श्लेषः  । यथा
येन ध्वस्तमनोभवेन बलिजित्कायः पुरास्त्रीकृतो
यश्चोद्वृत्तभुजङ्गहारवलयो गङ्गां च योऽधारयत् ।
यस्याहुः शशिमच्छिरो हर इति स्तुत्यं च नामामराः
पायात्स स्वयं अन्धकक्षयकरस्त्वां सर्वदो माधवः  । ।
नन्वलङ्कारान्तरप्रतिभायां अपि श्लेषव्यपदेशो भवतीति दर्शितं भट्टोद्भटेन, तत्पुनरपि शब्दशक्तिमूलो ध्वनिर्निरवकाश इत्याशङ्क्येदं उक्तं "आक्षिप्त" इति  । तदयं अर्थःयत्र शब्दशक्त्या साक्षादलङ्कारान्तरं वाच्यं सत्प्रतिभासते स सर्वः श्लेषविषयः  । यत्र तु शब्दशक्त्या सामर्थ्याक्षिप्तं वाच्यव्यतिरिक्तं व्यङ्ग्यं एवालङ्कारान्तरं प्रकाशते स ध्वनेर्विषयः  । शब्दशक्त्या साक्षादलङ्कारान्तरप्रतिभा यथा
तस्या विनापि हारेण निसर्गादेव हारिणौ  ।
जनयामासतुः कस्य विस्मयं न पयोधरौ  । ।
अत्र शृङ्गारव्यभिचारी विस्मयाख्यो भावः साक्षाद्विरोधालङ्कारश्च प्रतिभासत इति विरोधच्छायानुग्राहिणः श्लेषस्यायं विषयः  । न त्वनुस्वानोपमव्यङ्ग्यस्य ध्वनेः  । अलक्ष्यक्रमव्यङ्ग्यस्य तु ध्वनेर्वाच्येन श्लेषेण विरोधेर्न वा व्यञ्जितस्य विषय एव  ।
तस्या विनापि हारेण निसर्गादेव हारिणौ  ।
जनयामासतुः कस्य विस्मयं न पयोधरौ  । ।
अत्र शृङ्गारव्यभिचारी विस्मयाख्यो भावः साक्षाद्विरोधालङ्कारश्च प्रतिभासत इति विरोधच्छायानुग्राहिणः श्लेषस्यायं विषयः  । न त्वनुस्वानोपमव्यङ्ग्यस्य ध्वनेः  । अलक्ष्यक्रमव्यङ्ग्यस्य तु ध्वनेर्वाच्येन श्लेषेण विरोधेर्न वा व्यञ्जितस्य विषय एव  ।
यथा ममैव
श्लाघ्याशेषतनुं सुदर्शनकरः सर्वाङ्गलीलाजित
त्रैलोक्यां चरणारविन्दललितेनाक्रान्तलोको हरिः  ।
बिभ्राणां मुखं इन्दुसुन्दररुचं चन्द्रात्मचक्षुर्दधत्
स्थाने यां स्वतनोरपश्यदधिकां सा रुक्मिणी वोऽवतात् । ।
अत्र वाच्यतयैव व्यतिरेकच्छायानुग्राही श्लेषः प्रतीयते  । यथा च
भ्रमिं अरतिं अलसहृदयतां
प्रलयं मूर्च्छां तमः शरीरसार्दं  ।
मरणं च जलदभुजगजं
प्रसह्य कुरुते विषं वियोगिनीनां  । ।
यथा वा
चमहिअमाणसकञ्चणपङ्काणि म्महिअपरिमला जस्स  ।
अखण्डिअदाणपसारा बाहुप्पलिहा च्चिअ ग{इ}न्दा  । ।
[खण्डितमानसकाञ्चनपङ्कजनिर्मथितपरिमला यस्य  ।
अखण्डितदानप्रसरा बाहुपरिघा इव गजेन्द्राः  । ।]
अत्र रूपकच्छायानुग्राही श्लेषो वाच्यतयैवावभासते  । स चाक्षिप्तोऽलङ्कारो यत्र पुनः शब्दान्तरेणाभिहितस्वरूपस्तत्र न शब्दशक्त्युद्भवानुरणनरूपव्यङ्ग्यध्वनिव्यवहारः  । तत्र वक्रोक्त्यादिवाच्यालङ्कारव्यवहार एव  । यथा
दृष्ट्या केशव गोपरागहृतया किंचिन्न दृष्टं मया
तेनैव स्खलितास्मि नाथ पतितां किं नाम नालम्बसे  ।
एकस्त्वं विषमेषु खिन्नमनसां सर्वाबलानां गतिर्
गोप्यैवं गदितः सलेशं अवताद्गोष्ठे हरिर्वश्चिरं  । ।
एवंजातीयकः सर्व एव भवतु कामं वाच्यश्लेषस्य विषयः  । यत्र तु सामर्थ्याक्षिप्तं सदलङ्कारान्तरं शब्दशक्त्या प्रकाशते स सर्व एव ध्वनेर्विषयः  । यथा"अत्रान्तरे कुसुमसमययुगं उपसंहरन्नजृम्भत ग्रीष्माभिधानः फुल्लमल्लिकाधवलाट्टहासो महाकालः"  ।
यथा च
उन्नतः प्रोल्लसद्धारः कालागरुमलीमसः  ।
पयोधरभरस्तन्व्याः कं न चक्रेऽभिलाषिणं  । ।
यथा वा
दत्तानन्दाः प्रजानां समुचितसमयाकृष्टसृष्टैः पयोभिः
पूर्वाह्णे विप्रकीर्णा दिशि दिशि विरमत्यह्नि संहारभाजः  ।
दीप्तांशोर्दीर्घदुःखप्रभवभवभयोदन्वदुत्तारनावो
गावो वः पावनानां परमपरिमितां प्रीतिं उत्पादयन्तु  । ।
एषूदाहरणेषु शब्दशक्त्या प्रकाशमाने सत्यप्राकरणिकेऽर्थान्तरे वाक्यस्यासम्बद्धार्थाभिधायित्वं मा प्रसाङ्क्षीदित्यप्राकरणिकप्राकरणिकार्थयोरुपमानोपमेयभावः कल्पयितव्यः सामर्थ्यादित्यर्थाक्षिप्तोऽयं श्लेषो न शब्दोपारूढ इति विभिन्न एव श्लेषादनुस्वानोपमव्यङ्ग्यस्य ध्वनेर्विषयः  । अन्येऽपि चालङ्काराः शब्दशक्तिमूलानुस्वानरूपव्यङ्ग्ये ध्वनौ सम्भवन्त्येव  । तथा हि विरोधोऽपि शब्दशक्तिमूलानुस्वानरूपो दृश्यते  ।
यथा स्थाण्वीश्वराख्यजनपदवर्णने भट्टबाणस्य
यत्र च मातङ्गगामिन्यः शीलवत्यश्च गौर्यो विभवरताश्च श्यामाः पद्मरागिण्यश्च धवलद्विजशुचिवदना मदिरामोदिश्वसनाश्च प्रमदाः  ।
अत्र हि वाच्यो विरोधस्तच्छायानुग्राही वा श्लेषोऽयं इति न शक्यं वक्तुं  । साक्षाच्छब्देन विरोधालङ्कारस्याप्रकाशितत्वात् । यत्र हि साक्षाच्छब्दावेदितो विरोधालङ्कारस्तत्र हि श्लिष्टोक्तौ वाच्यालङ्कारस्य विरोधस्य श्लेषस्य वा विषयत्वं  । यथा तत्रैव
"समवाय इव विरोधिनां पदार्थानां  । तथा हिसन्निहितबालान्धकारापि भास्वन्मूर्तिः" इत्यादौ  ।
यथा वा ममैव
सर्वैकशरणं अक्षयं अधीशं ईशं धियां हरिं कृष्णं  ।
चतुरात्मानं निष्क्रियं अरिमथनं नमत चक्रधरं  । ।
अत्र हि शब्दशक्तिमूलानुस्वानरूपो विरोधः स्फुटं एव प्रतीयते  । एवंविधो व्यतिरेकोऽपि दृश्यते  । यथा ममैव
खं येऽत्युज्ज्वलयन्ति लूनतमसो ये वा नखोद्भासिनो
ये पुष्णन्ति सरोरुहश्रियं अपि क्षिप्ताब्जभासश्च ये  ।
ये मूर्धस्ववभासिनः क्षितिभृतां ये चामराणां शिरां
स्याक्रामन्त्युभयेऽपि ते दिनपतेः पादाः श्रिये सन्तु वः  । ।
एवं अन्येऽपि शब्दशक्तिमूलानुस्वानरूपव्यङ्ग्यध्वनिप्रकाराः सन्ति ते सहृदयैः स्वयं अनुसर्तव्याः  । इह तु ग्रन्थविस्तरभयान्न तत्प्रपञ्चः कृतः  ।
श्लेषध्वनिर्यथा
रम्या इति प्राप्तवतीः पताकाः रागं विविक्ता इति वर्धयन्तीः  ।
यस्यां असेवन्त नमद्वलीकाः समं वधूभिर्वलभीर्युवानः  । ।
अत्र वधूभिः सह वलभीरसेवन्तेति वाक्यार्थप्रतीतेरनन्तरं वध्व इव वलभ्य इति श्लेषप्रतीतिरशब्दाप्यर्थसामर्थ्यान्मुख्यत्वेन वर्तते  ।
यथा वा
चमहिअमाणसकञ्चणपङ्काणि म्महिअपरिमला जस्स  ।
अखण्डिअदाणपसारा बाहुप्पलिहा च्चिअ ग{इ}न्दा  । ।
[खण्डितमानसकाञ्चनपङ्कजनिर्मथितपरिमला यस्य  ।
अखण्डितदानप्रसरा बाहुपरिघा इव गजेन्द्राः  । ।]
अत्र रूपकच्छायानुग्राही श्लेषो वाच्यतयैवावभासते  । स चाक्षिप्तोऽलङ्कारो यत्र पुनः शब्दान्तरेणाभिहितस्वरूपस्तत्र न शब्दशक्त्युद्भवानुरणनरूपव्यङ्ग्यध्वनिव्यवहारः  । तत्र वक्रोक्त्यादिवाच्यालङ्कारव्यवहार एव  । यथा
दृष्ट्या केशव गोपरागहृतया किंचिन्न दृष्टं मया
तेनैव स्खलितास्मि नाथ पतितां किं नाम नालम्बसे  ।
एकस्त्वं विषमेषु खिन्नमनसां सर्वाबलानां गतिर्
गोप्यैवं गदितः सलेशं अवताद्गोष्ठे हरिर्वश्चिरं  । ।
एवंजातीयकः सर्व एव भवतु कामं वाच्यश्लेषस्य विषयः  । यत्र तु सामर्थ्याक्षिप्तं सदलङ्कारान्तरं शब्दशक्त्या प्रकाशते स सर्व एव ध्वनेर्विषयः  । यथा"अत्रान्तरे कुसुमसमययुगं उपसंहरन्नजृम्भत ग्रीष्माभिधानः फुल्लमल्लिकाधवलाट्टहासो महाकालः"  ।
यथा च
उन्नतः प्रोल्लसद्धारः कालागरुमलीमसः  ।
पयोधरभरस्तन्व्याः कं न चक्रेऽभिलाषिणं  । ।
यथा वा
दत्तानन्दाः प्रजानां समुचितसमयाकृष्टसृष्टैः पयोभिः
पूर्वाह्णे विप्रकीर्णा दिशि दिशि विरमत्यह्नि संहारभाजः  ।
दीप्तांशोर्दीर्घदुःखप्रभवभवभयोदन्वदुत्तारनावो
गावो वः पावनानां परमपरिमितां प्रीतिं उत्पादयन्तु  । ।
एषूदाहरणेषु शब्दशक्त्या प्रकाशमाने सत्यप्राकरणिकेऽर्थान्तरे वाक्यस्यासम्बद्धार्थाभिधायित्वं मा प्रसाङ्क्षीदित्यप्राकरणिकप्राकरणिकार्थयोरुपमानोपमेयभावः कल्पयितव्यः सामर्थ्यादित्यर्थाक्षिप्तोऽयं श्लेषो न शब्दोपारूढ इति विभिन्न एव श्लेषादनुस्वानोपमव्यङ्ग्यस्य ध्वनेर्विषयः  । अन्येऽपि चालङ्काराः शब्दशक्तिमूलानुस्वानरूपव्यङ्ग्ये ध्वनौ सम्भवन्त्येव  । तथा हि विरोधोऽपि शब्दशक्तिमूलानुस्वानरूपो दृश्यते  ।
यथा स्थाण्वीश्वराख्यजनपदवर्णने भट्टबाणस्य
यत्र च मातङ्गगामिन्यः शीलवत्यश्च गौर्यो विभवरताश्च श्यामाः पद्मरागिण्यश्च धवलद्विजशुचिवदना मदिरामोदिश्वसनाश्च प्रमदाः  ।
अत्र हि वाच्यो विरोधस्तच्छायानुग्राही वा श्लेषोऽयं इति न शक्यं वक्तुं  । साक्षाच्छब्देन विरोधालङ्कारस्याप्रकाशितत्वात् । यत्र हि साक्षाच्छब्दावेदितो विरोधालङ्कारस्तत्र हि श्लिष्टोक्तौ वाच्यालङ्कारस्य विरोधस्य श्लेषस्य वा विषयत्वं  । यथा तत्रैव
"समवाय इव विरोधिनां पदार्थानां  । तथा हिसन्निहितबालान्धकारापि भास्वन्मूर्तिः" इत्यादौ  ।
यथा वा ममैव
सर्वैकशरणं अक्षयं अधीशं ईशं धियां हरिं कृष्णं  ।
चतुरात्मानं निष्क्रियं अरिमथनं नमत चक्रधरं  । ।
अत्र हि शब्दशक्तिमूलानुस्वानरूपो विरोधः स्फुटं एव प्रतीयते  । एवंविधो व्यतिरेकोऽपि दृश्यते  । यथा ममैव
खं येऽत्युज्ज्वलयन्ति लूनतमसो ये वा नखोद्भासिनो
ये पुष्णन्ति सरोरुहश्रियं अपि क्षिप्ताब्जभासश्च ये  ।
ये मूर्धस्ववभासिनः क्षितिभृतां ये चामराणां शिरां
स्याक्रामन्त्युभयेऽपि ते दिनपतेः पादाः श्रिये सन्तु वः  । ।
एवं अन्येऽपि शब्दशक्तिमूलानुस्वानरूपव्यङ्ग्यध्वनिप्रकाराः सन्ति ते सहृदयैः स्वयं अनुसर्तव्याः  । इह तु ग्रन्थविस्तरभयान्न तत्प्रपञ्चः कृतः  ।
6. Abhinavagupta’s Locana (950 - 1020) and 7. Ramasaraka’s Balapriya (modern published in 1940)
आक्षिप्त एवालङ्कारः शब्द-शक्त्या प्रकाशते  ।
यस्मिन्ननुक्तः शब्देन शब्द-शक्त्य्-उद्भवो हि सः   । । ध्व्क्_२.२१  । ।
__________

आक्षिप्त एवालङ्कारः शब्दशक्त्या प्रकाशते  ।
यस्मिन्ननुक्तः शब्देन शब्दशक्त्युद्भवो हि सः     । । २१  । ।
यस्मादलङ्कारो न वस्तुमात्रं यस्मिन्काव्ये शब्दशक्त्या प्रकाशते स शब्दशक्त्युदभवो ध्वनिरत्यस्माकं विवक्षितं  ।
वस्तुद्वये च शब्दशक्त्या प्रकाशमाने श्लेषः  ।
यथा--- येन ध्वस्तमनोभवेन बलिजित्कायः पुरास्त्रीकृतो यश्चेद्वृत्तभुजङ्गहारवलयो गङ्गां च योऽधारयत् ।
<<लोचनं>> प्रथमपादोऽनुवादभागो हेतुत्वेनोपात्तः  ।
घण्टाया अनुरणनमभिघातजशब्दापेक्षया क्रमेमैव भाति  ।
सोऽपीति  ।
न केवलं मूलतो ध्वनिर्द्विविधः  ।
नापि केवलं विवक्षितान्यपरवाच्यो द्विविधः  ।
अयमपि द्विविध एवेत्यपिशब्दार्थः  । ।२० । ।
कारिकागतं हिशब्दं व्याचष्टे--यस्मादिति  ।
अलङ्कारशब्दस्य व्यवच्छेद्यं दर्शयति--न वस्तुमात्रमिति  ।
वस्तुद्वये चेति  ।
चशब्दस्तुशब्दस्यार्थे  ।
येनेति  ।
येन ध्वस्तं बालक्रीडायामनः शकटं  ।
अभवेनाजेन सता  ।
बलिनो दानवान्यो जयति तादृग्येन कायो वपुः पुरामृतहरणकाले स्त्रीत्वं प्रापितः  ।
यश्चेद्वृत्तं समदं कालियाख्यं भुजङ्गं हतवान् ।
रवे शब्दे लयो यस्य  ।
ऽअकारो विष्णुःऽ इत्युक्तेः  ।
यश्चागं गोवर्धनपर्वतं गां च भूमिं पातालगतामधारयत् ।
यस्य च नाम स्तुत्यमृषय आहुः किं तत्? शशिनं मथ्नातीति क्विप्राहुः, तस्य शिरोहरो <<बालप्रिया>> अनुस्वानपदार्थंविवृण्वंस्तद्भानस्य क्रमिकत्वं दर्शयन्ति---घण्टाया इत्यादि  ।
विवक्षितान्यपरवाच्य इत्यस्य स्थानेऽअविवक्षितवाच्यऽ इति च पाठः  ।
अपिशब्दार्थःऽसोऽपीऽत्यपि शब्दगम्यः     । । २.०  । ।
ऽन वस्तुमात्रऽमिति कारिकास्थैवकारव्यवच्छेद्यमिति भ्रमः स्यादतो व्याचष्टे---अलङ्कारशब्दस्येति  ।
एवकारव्यवच्छेद्यमुपरि वक्ष्यति  ।
येनेत्यत्रादौ विष्णुपक्षे व्याचष्टे---बालक्रीडायामित्यादि  ।
ऽतादृक्कायो येन स्त्रीत्वं प्रापितऽ इत्याद्यन्वयः  ।
लय इति  ।
तादात्म्यमित्यर्थः  ।
शब्दात्मक इति यावत् ।
तत्र प्रमाणमाह---अकार इति  ।
यस्याहुः शशिमच्छिरो हर इति स्तुत्यं च नामामराः पायात्स स्वयमन्धकक्षयकरस्त्वां सर्वदोमाधवः  । ।
नन्वलङ्कारान्तरप्रतिभायामपि श्लेषव्यपदेशो भवतीति दर्शितं भट्टोद्भटेन, तत्पुनरपि शब्दशक्तिमूलो ध्वनिर्निरवकाश इत्याशङ्क्येदमुक्तंऽआक्षिप्तःऽ इति  ।
तदयमर्थः--यत्र शब्दशक्त्या साक्षादलङ्कारान्तरं वाच्यं सत्प्रतिभासते स सर्वः श्लेषविषयः  ।
यत्र तु शब्दशक्त्या सामर्थ्याक्षिप्तं वाच्यव्यतिरिक्तं व्यङ्ग्यमेवालङ्कारान्तरं प्रकाशते स ध्वनेर्विषयः  ।
शब्दशक्त्या साक्षादलङ्कारान्तरप्रतिभा यथा--- तस्या विनापि हारेण निसर्गादेव हारिणौ  ।
जनयामासतुः कस्य विस्मयं न पयोधरौ  । ।
अत्र शृङ्गारव्यभिचारी विस्मयाख्यो भावः साक्षाद्विरोधालङ्कारश्च प्रतिभासत इति विरोधच्छायानुग्राहिणः श्लेषस्यायं विषयः, न त्वनुस्वानोपमव्यङ्ग्यस्य ध्वेनेः  ।
<<लोचनं>> मूधापहारक इति  ।
स त्वां माधवो विष्णुः सर्वदः पायात् ।
कीदृक्? अन्धकनाम्नां जनानां येन क्षयो निवासो द्वारकायां कृतः  ।
यदि वा मौसले इषीकाभिस्तेषां क्षयोविनाशो येन कृतः  ।
द्वितीयोऽर्थः--येन ध्वस्तकामेन सता बलिजितो विध्णोः सम्बन्धी कायः पुरा त्रिपुरनिर्दहनावसरेऽस्त्रीकृतः शरत्वं नीतः  ।
उद्वृत्ता भुजङ्गा एव हारा वलयाश्च यस्य, मन्दाकिनीं च योऽधारयत्, यस्य च ॠषयः शशिमच्चन्द्रयुक्तं शिर आहुः, हर इति च यस्य नाम स्तुत्यमाहुः, स भगवान्स्वयमेवान्धकासुरस्य विनाशकारी त्वां सर्वदा कल्वकालमुमाया धवो वल्लभः पायादति  ।
अत्र वस्तुमात्रं द्वितीयं प्रतीतं नालङ्कार इति श्लेषस्यैव विषयः  ।
आक्षिप्तशब्दस्य कारिकागतस्य व्यवच्छेद्यं दर्शयितुं चोद्योनोपक्रमते---नन्वलङ्कारेत्यादिना  ।
तस्या विनापीति  ।
अपिशब्दोऽयं विरोधमाचक्षाणोऽर्थद्वयेऽप्यभिधाशक्तिं <<बालप्रिया>> शेषं स्पष्टं  ।
वस्तुमात्रमित्यादि  ।
माधवस्योमाधवस्य च स्तोतव्यत्वेन प्रकृतत्वात्तयोः साम्यं न विवक्षितमिति भावः  ।
वृत्तौऽसाक्षादलङ्कारान्तरं वाच्यऽमिति  ।
अलङ्कारान्तरमलङ्कारविशेषः  ।
वाच्यमभिधेयमिति तदर्थः  ।
अपिशब्दोऽयमिति  ।
हारेम विनापीत्यपिशब्द इत्यर्थः  ।
विरोधं हारतदभावयोरेकत्र वृत्तित्वरूपं  ।
आचक्षाणः बोधयन् ।
अर्थद्वये वक्ष्यमाणे  ।
अभिधाशक्तिं हारिन्शब्दस्याभिधात्मिकां शक्तिं  ।
अलक्ष्यक्रमव्यङ्ग्यस्य तु ध्वनेर्वाच्येन श्लेषेण विरोधेन वा व्यञ्जितस्य विषय एव  ।
यथा ममैव-- श्लाध्याशेषतनुं सुदर्शनकरः सर्वाङ्गलीलाजत- त्रैलोक्यां चरमारविन्दललितेनाक्रान्तलोको हरिः  ।
बिभ्रामां मुखभिन्दुरूपमखिलं चन्द्रात्मचक्षुर्दध- त्स्थाने यां स्वतनोरपश्यदधिकां सा रुक्मिणी वोऽवतात् । ।
अत्र वाच्यतयैव व्यतिरेकच्छायानुग्राही श्लोषः प्रतीयते  ।
यथा च--- भ्रमिमरतिमलसहृदयतां प्रलयं मूर्छां तमः शरीरसादं  ।
मरणं च जलदभुजगजं प्रसह्यं कुरुते विषं वियोगिनीनां  । ।
<<लोचनं>> नियच्छति हरतो हृदयमवश्यमिति हारिणौ  ।
हारो विद्यते ययोस्तौ हारिणाविति  ।
अत एव विस्मयशब्दोऽस्यैवार्थस्योपोद्बलकः  ।
अपिशब्दाभावे तु न तत एवार्थद्वयस्याभिधा स्यात्, स्वसौन्दर्यादेव स्तनयोर्विस्मयहेतुत्वोपपत्तेः  ।
विस्मयाख्यो भाव इति दृष्टन्ताभिप्रायेणोपात्तं  ।
यथा विस्मयः शब्देन प्रतिभाति विस्मय इत्यनेन शब्देन तथा विरोधोऽपि प्रतिभात्यपीत्यनेन शब्देन  ।
ननु किं सर्वथात्र धनिर्नास्तीत्याशङ्क्याह--अलक्ष्येति  ।
विरोधेन वेति  ।
वाग्रहणेन श्लेषविरोधसङ्करालङ्कारोऽयमिति दर्शयति, अनुग्रहयोगादेकतरत्यागग्रहणनिमित्ताभावो हे वाशब्देन सूच्यते  ।
सुदर्शनं चक्रं करे यस्य  ।
व्यतिरेकपक्षे सुदर्शनौ श्लाध्यौ करावेव यस्य  ।
चरणरविन्दस्य ललितं त्रिभुवनाक्रमणक्रीजनं  ।
चन्द्ररूपं चक्षुर्धारयन् ।
वाच्यतयैवेति  ।
स्वतनोरधिकामिति शब्देन व्यतिरेकस्योक्तत्वात् ।
<<बालप्रिया>> अर्थद्वयमाह-हरत इत्यादि  ।
ऽइत्यार्थद्वयेऽ इति सम्बन्धः  ।
अत एव अपिशब्दप्रयोगादेव  ।
विस्मयशब्दः द्वितीयान्तविस्मयशब्दः  ।
उपोद्बलकः बोधे सहकारी  ।
एकत्र विरुद्धार्थबोधे हि विस्मयः  ।
उक्तमुपपादयति--अपिशब्दाभावे त्विति  ।
तत एवार्थद्वयस्याभिधा न स्यादित्यन्वयः  ।
तत एव विस्मयशब्दादेव  ।
अभिधा अभिधानं  ।
कुत इत्यत्राह---स्वेति  ।
वृत्तौ---ऽविस्मयाख्यो भावः प्रतिभासतऽ इति किमर्थमुक्तमित्यत्राह--दृष्टान्तेति  ।
शब्देन प्रतिभातीत्युक्तस्यैव विवरणम्--विस्मय इत्यादि  ।
प्रतिभातीत्यस्यानुषङ्गः  ।
दर्शयतीत्यत्र हेतुमाह--अनुग्रहयोगादिति  ।
विरोधश्लेषयोरनुग्राह्यनुग्राहकभावादित्यर्थः  ।
एकेति  ।
एकतरस्य त्यागे ग्रहणे वा यन्निमित्तं तदभाव इत्यर्थः  ।
वाच्यतयैवेत्यस्य व्यतिरेक इत्यनेनापि सम्बन्धो विवक्षित इत्याह---स्वतनोरधिकामितीति यथा वा--- 
चमहिअमाणसकञ्चणपङ्काणिम्महिअपरिमला जस्य  ।
अखण्डिअदाणपसारा बाहुप्पलिहा व्विअ गैन्दा  । ।
( खण्डितमानसकाञ्चनपङ्कजनिर्मथितपरिमला यस्य  ।
अखण्डितदानप्रसरा बाहुपरिधा इव गजेन्द्राः  । ।
इति छाया ) अत्र रूपकच्छायानुग्राही श्लेषो वाच्यतयैवावभासते  ।
स चाक्षिप्तेऽलङ्कारो यत्र पुनः शब्दान्तरेणाभिहितस्वरूपस्त न <<लोचनं>> भुजगशब्दार्थपर्यालोचनाबलादेव विषशब्दो जलमभिधायापि न विरन्तुमुत्सहते, अपि तु द्वितीयमर्थं हालाहललक्षणमाह  ।
तदभिधानेन विनाभिधाया एवासमाप्तत्वात् ।
भ्रमिप्रभृतीनां तु मरणान्तानां साधारण एवार्थः  ।
निराशीकृतत्वेन खण्डितानि यानि मानसानि शत्रुहृदयानि तान्येव काञ्चनपङ्कजानि  ।
ससारत्वात्तैर्हेतुभूतैः  ।
णिम्महिअपरिमला इति  ।
गजेन्द्रशब्दवशाच्चमहिमशब्दः परिमलशब्दो दानशब्दश्च त्रोटनसौरभमदलक्षणानर्थान्प्रतिपाद्यापि न परिसमाप्ताभिधाव्यापारा भवन्तीत्युक्तरूपं द्वीतीयमप्यर्थमभिदधत्येव  ।
एवमाक्षिप्तशब्दस्य व्यवच्छेद्यं प्रदर्श्यैवकारस्य व्यवच्छेद्यं दर्शयितुमाह--स चेति  ।
अभयार्थप्रतिपादनशक्तशब्दप्रयोगे, यत्र तावदेकतरविषयनियमनकारणमभिधाया <<बालप्रिया>> श्लेषमुपपादयति---भुजगेत्यादि  ।
बलादेवेत्यस्य न विरन्तुमुत्सहते, अपि त्वहेत्यनेन सम्बन्धः  ।
कुत इत्यत्राह--तदभीति  ।
साधारण एवेति  ।
तथा च तदंशेऽर्थश्लेष इति भावः  ।
निराशीकृतत्वेनेति  ।
आशात्र जयविषयिका बोध्या  ।
काञ्चनपझत्वरूपणे गम्यं हेतुं दर्शयति---ससारत्वादिति  ।
यथा कुमारसम्भवे " ध्रुवं वपुः काञ्चनपझनिर्मित"मित्यादि  ।
ऽनिर्मथितपरिमलाऽ इत्यनेन लक्ष्यस्यार्थस्य विवरणम्--प्रसृतेत्यादि  ।
प्रसृतः दिक्षु व्याप्तः प्रतापसारो येषां ते  ।
एवंभूताः यस्य बाहुपरिधाः गजेन्द्रा एवेति सम्बन्धः  ।
गजेन्द्रे विशेषणानि योजयति--गजेत्यादि  ।
शब्दश्चेति  ।
क्रमेणोति शेषः  ।
उक्तरूपमिति  ।
पूर्वोक्तमित्यर्थः  ।
अभिदधत्येवेति  ।
तस्यार्थस्यापि प्राकरणिकत्वादिति भावः  ।
वृत्तौऽअत्र रूपकेऽति  ।
अत्रेत्यस्य उक्तयोः श्लोकर्थोरित्यर्थः  ।
प्रतिपत्तिसौकर्यायोक्तवक्ष्यमामग्रन्थभावार्थं दर्शयति---उभयार्थेत्यादि  ।
इति तात्पर्यमित्यन्तेन  ।
उभयोरर्थयोः प्रतिपादने अभिधाने शक्तः समर्थो यः शब्दः तस्य प्रयोगे सति  ।
एकेति  ।
द्वयोरर्थयोरेकतरस्मिन्विषये यन्नियमनं नियन्त्रणमभिधायाः शब्दशक्त्युद्भवानुरणनरूपव्यङ्ग्यध्वनिव्यवहारः  ।
तत्र वक्रोक्त्यादिवाच्यालङ्कारव्यवहार एव  ।
यथा--- <<लोचनं>> नास्ति, यथा--ऽयेन ध्वस्तमनोभवेनऽ इति  ।
यत्र वा प्रत्युत द्वितीयाभिधाव्यापारसद्भावावेदकं प्रमाणमस्ति, यथा--ऽतस्या विनाऽ इत्यादौ, तत्र तावत्सर्वथाऽचमहिअऽ इत्यन्ते  ।
सोऽर्थोऽभिधेय एवेति स्फुटमदः  ।
यत्राप्यभिधाया एकत्र नियमहेतुः प्रकरणादिर्विद्यते तेन द्वितीयस्मिन्नर्थे नाभिधा सङ्क्रामति, तत्र द्वितीयोऽर्थोऽसावाक्षिप्त इत्युच्यते; तत्रापि यदि पुनस्तादृक्छब्दो विद्यते येनासौ नियामकः प्रकरणादिरफतशक्तिकः सम्पाद्यते  ।
अत एव साभिधाशक्तिर्बाधितापि सती प्रतिप्रसूतेव तत्रापि न ध्वनेर्विषय इति तात्पर्यं  ।
चशब्दोऽपिशब्दार्थे भिन्नक्रमः आक्षिप्तोऽप्याक्षिप्ततया झटिति सम्भावयितुमारब्धोऽपीत्यर्थः  ।
न त्वसावाक्षित्पः, किं तु शब्दान्तरेणान्येनाभिधायाः प्रतिप्रसवनादभिहितस्वरूपः सम्पन्नः  ।
पुनर्ग्रहणेन प्रतिप्रसवं व्याख्यातं सूचयति  ।
तेनैवकार आक्षिप्ताभाऽ निराकरोतीत्यर्थः  ।
<<बालप्रिया>> इत्यस्यानेन सम्बन्धः, तस्य कारणं संयोगादि  ।
इतीति  ।
इत्यादावित्यर्थः  ।
.यत्रेत्यनेन सम्बन्धः  ।
द्वितीयाभिधेति  ।
द्वितीयार्थभिधेत्यर्थः  ।
तम्या विना इत्यादौ चमहिअ इत्यन्त इति  ।
तस्या विनापीत्याद्युदाहरणचतुष्टय इत्यर्थः  ।
तत्रेति  ।
येनेत्यादौ तस्या इत्यादिचतुष्टयेचेत्यर्थः  ।
तावदिति समप्रतिपत्तौ  ।
सोऽर्थ इति द्वितीयोऽर्थ इत्यर्थः  ।
तत्रापीत्यादि  ।
ताद्गगिति येनेत्यस्य प्रतिनिर्देशः  ।
येनेति  ।
येन शब्देनेत्यर्थः  ।
अपहतशक्तिकः प्रतिहतनियमनसामर्थ्यकः  ।
साभिधाशक्तिः द्वितीयार्थाभिधानशक्तिः बाधितापि बोधाननुकूलाकृतापि प्रतिप्रसूता पुनर्बोधानुकूला कृता  ।
एवेति  ।
इवेति च पाठः  ।
च शब्द इति  ।
स चेत्यत्रत्यचशब्द इत्यर्थः. भिन्नक्रम इति  ।
आक्षिप्तपदोत्तरं योज्य इत्यर्थः  ।
आक्षिप्तोऽपीत्यस्य विवरणम्---आक्षिप्ततयेत्यादि  ।
सम्भावनार्थकापिशब्देन गम्यमर्थमाह--न त्वित्यादि  ।
वृत्तौऽसोऽलङ्कारऽ इत्यस्य श्लेष इत्यर्थः  ।
द्वितीयोऽर्थ इति यावत् ।
ऽशब्दान्तरेणेऽत्यादेर्विवरणम्--शब्देत्यादि  ।
शब्दान्तरेण शब्दविशेषेण  ।
ननु श्लेषस्य शब्दान्तरेण सलेशादिपदेनाभिधानं न सम्भवति इत्यत आह--अभिधाया इत्यादि  ।
अभिधायाः द्वितीयार्थाभिधायाः  ।
पुनर्ग्रहणेनेति  ।
ऽयत्र पुनऽरित्यत्रत्यपुनःशब्देनेत्यर्थः  ।
व्याख्यातमिति  ।
पूर्वोक्तमित्यर्थः  ।
फलितमाह--तेनेति  ।
ऽवक्रोक्त्याऽदीति  ।
इमामेव वक्रोक्तिं विवृतोक्तिरिति कुवलयानन्दकाराः प्राहुः  ।
दृष्ट्या केशव गोपरागहृतया किञ्चिन्न दृष्टं मया तेनैव स्खलितास्मि नाथ पतितां किं नाम नालम्बसे  ।
एकस्त्वं विषमेषु खिन्नमनसां सर्वाबलानां गतिर्- गोप्यैवं गदितः सलेशमवताद्गोष्ठे हरिर्वश्चिरं  । ।
<<लोचनं>> हे केशव, गोधूलिहृतया दृष्ट्या न किञ्चिद्दृष्टं मया तेन कारणेन स्खलितास्मिमार्गे  ।
तां पतितां सतीं मां किं नाम कः खलु हेतुर्यन्नलम्बसे हस्तेन  ।
यतस्त्वमेवैकोऽतिशयेन बलवान्निम्नोन्नतेषु सर्वेषामबलानां बालवृद्धाङ्गनादीनां खिन्नमनसां गन्तुमशक्नुवतां गतिरालम्बनाभ्युपाय इत्येवंविधेऽर्थे यदप्येते प्रकरणेन नियन्त्रिताभिधाशक्तयः शब्दास्तथापि द्वितीयेऽर्थे व्याख्यास्यमानेऽभिधाशक्तिर्निरुद्धा सती सलेशमित्यनेन प्रत्युज्जीविता  ।
अत्र सलेशं ससूचनमित्यर्थः, अल्पीभवनं हि सूचनमेव  ।
हे केशव ! गोप स्वामिन्! रागहृतयादृष्ट्येति  ।
केशवगेन उपरागेण हृतया दृष्ट्येति वा सम्बन्धः  ।
स्खलितास्मि खण्डितचरित्रा जातास्मि  ।
पतितामिति भर्तृभावं मां प्रति  ।
एक इत्यसाधारणसौभाग्यशाली त्वमेव  ।
यतः सर्वासामबलानां मदनविधुरमनसामीर्ष्याकालुष्यनिरासेन सेव्यमानः सन्गतिः जीवितरक्षोपाय इत्यर्थः  ।
एवं श्लेषालङ्कारस्य <<बालप्रिया>> परागपदव्याख्यानं--धूलीति  ।
मार्गे स्खलितास्मीति सम्बन्धः  ।
एकशब्दो मुख्यार्थक इत्याशयेनाह--अतिशयेन बलवानिति  ।
विषमेष्वित्यस्य व्याख्यानम्--निम्नोन्नतेष्विति  ।
खिन्नमनसामित्यस्य भावार्थविवरणम्--गन्तुमित्यादि  ।
ऽएते शब्दाऽ इति सम्बन्धः  ।
केशवगोपरागादिशब्दा इत्यर्थः  ।
ऽप्रकरणेनेऽत्यस्यऽनियन्त्रितेऽत्यनेन निरुद्धेऽत्यनेन च सम्बन्धः  ।
अभिधाशक्तिरिति  ।
एतेषामिति शेषः  ।
प्रत्युज्जीविता प्रतिप्रसाविता  ।
प्रत्युज्जीवनं विवृणोति--अत्रेत्यादि  ।
सलेशमित्यस्य ससूचनमित्यर्थः  ।
कथं लभ्यत इत्यत्राह--अल्पीति  ।
द्वितीयमर्थं व्याचष्टे---हे केशवेत्यादि  ।
केशव गोप इति सम्बोधनद्वयमिति भावः  ।
स्वामिन्नितिऽनाथेऽत्यस्य विवरणं  ।
प्रकारान्तरेण आह--केशवगेनेत्यादि  ।
केशवगेन केशवविषयकेण उपरागेण अनुरागेण  ।
पत्युर्भावः पतिता तामित्याह---भर्तृभावमिति  ।
ऽअत्रान्तरऽ इत्वादिगद्यं ह र्षचरिते द्वितीयोच्छ्वासे स्थितं  ।
मासद्बयमिति  ।
चैत्रवैशाखात्मकमासद्वयमित्यर्थः  ।
धवलान्यट्टानि येन स चासौ हासश्च धवलाट्टहासः, फुल्लाः विकसिताः मल्लिकाः फुल्लमल्लिकाः फुल्लमल्लिकानां धवलाट्टहासो यत्र स इति व्यधिकरणो बहुव्रीहिरिति व्याच्ष्टे---धवलानीत्यादि  ।
एवञ्जातीयकः सर्व एव भवतु कामं वाच्यश्लेषस्य विषयः  ।
यत्र तु सामर्थ्याक्षिप्तं सदलङ्कारान्तरं शब्दशक्त्या प्रकाशते स सर्व एव ध्वनेर्विषयः  ।
यथा---ऽअत्रान्तरे कुसुमसमययुगमुपसंहरन्नजृम्भत ग्रीष्माभिधानः फुल्लमल्लिकाधवलाट्टहासो महाकालःऽ  ।
यथा च---- उन्नतः प्रोल्लसद्धारः कालागुरुमलीमसः  ।
पयोधरभरस्तन्व्याः कं न चक्रेऽभिलाषिणं  । ।
<<लोचनं>> विषयमवस्थाप्य ध्वनेराह---यत्र त्विति  ।
कुसुमसमयात्मकं यद्युगं मासद्वयं तदुपसंहरन् ।
धवलानि हृद्यान्यट्टान्यापणा येन तादृक्फुल्लमल्लिकानां हासो विकासः सितिमा यत्र  ।
फुल्लमल्लिका एव धवलाट्टहासोऽस्येति तु व्याख्यानेऽजलदभुजगजंऽ इत्येतत्तुल्यमेतत्स्यात् ।
महांश्चासौ दिनदैर्ध्यदुरतिवाहतायोगात्कालः समयः  ।
अत्र ऋतुवर्णनप्रस्तावनियन्त्रिताभिधाशक्तयः, अत एवऽअवयवप्रसिद्धेः समुदायप्रसिद्धिर्बलीयसीऽ इति न्यायमपाकुर्वन्तो महाकालप्रभृतयः शब्दा एतमेवार्थमभिधाय कृत कृत्या एव  ।
तदनन्तरमर्थावगतिर्ध्वननव्यापारादेव शब्दशक्तिमूलात् ।
अत्र केचिन्मन्यन्ते---ऽयेति एतोषां शब्दानां पूर्वमर्थान्तरेऽभिधान्तरं दृष्टं ततस्तथाविधेऽर्थान्तरे <<बालप्रिया>> हास इत्यस्य व्यख्यानं--विकास इति  ।
तस्यैव विवरणं--सितिमेति  ।
सितस्य भावः  ।
सितिमा  ।
यथाश्रुतार्थपरित्यागे बीजमाह--फुल्लेति  ।
इत्येतत्तुल्यमेतत्स्यादिति  ।
तथाचाभिमतध्वन्युदाहरणं न भवेदिति भावः  ।
महत्वोपपादकं--दिनेत्यादि  ।
दिनदैर्ध्यं दुरतिवाहता च तयोर्योगादित्यर्थः  ।
ऽसामर्थ्याक्षिप्तंऽ सहकारिभूतेनार्थसामर्थ्येन व्यञ्जितं सत् ।
ऽअलङ्कारान्तरंऽ अलङ्कारविशेषः  ।
ऽशब्दशक्त्या प्रकाशतेऽ प्राधान्येन शब्दशक्त्या भासत इत्यादिवृत्युक्तमुपपादयति---अत्रेत्यादि  ।
ऋतुवर्णनरूपः ऋतुवर्णनस्य वा यः प्रस्तावः तेन नियन्त्रिताः तत्तदर्थेषु नियमिताः अभिधाशक्तयो येषां ते  ।
अत एव प्रकरणादेव  ।
इति न्यायमिति  ।
यथोक्तं "योगाद्रूढेर्बलीयस्त्व"मिति  ।
एतमेवार्थमिति  ।
पूर्वोक्तार्थमित्यर्थः  ।
तदनन्तरमर्थावगतिरिति  ।
कृतादियुगसमयमुपसंहरन्मल्लिकाधवलमट्टहासं कुर्वन्भयङ्करो महाकालः महान्जगत्संहर्तृदेवताविशेष इत्याद्यर्थबोध इत्यर्थः  ।
अत्र मतभेदान्दशयति---अत्र केचिदित्यादि  ।
एतेषामिति  ।
महाकालादीनामित्यर्थः  ।
<<लोचनं>> दृष्टतदभिधाशक्तेरेव प्रतिपत्तुर्नियन्त्रिताभिधाशक्तिकेभ्य एतेभ्यः प्रतिपत्तिर्ध्वननव्यापारादेवेति शब्दशक्तिमूलत्वं व्यङ्ग्यत्वं चेत्यविरुद्धम्ऽ इति  ।
अन्ये तु---ऽसाभिधैव द्वितीया अर्थसामर्थ्यं ग्रीष्मस्य भीषणदेवताविशेषसादृश्यात्मकं सहकारित्वेन यतोऽवलम्वते ततो ध्वननव्यापाररूपोच्यतेऽ इति  ।
एके तु---ऽशब्दश्लेषे तावद्भेदे सति शब्दस्य, अर्थश्लेषेऽपि शक्तिभेदाच्छब्दभेद इति दर्शने द्वितीयः शब्दस्तत्रानीयते  ।
स च कदाचितभिधाव्यापारात्यथोभयोरुत्तरदानायऽश्वतो धावतिऽ इति; प्रश्नोत्तरादौ वा तत्र वाच्यलङ्कारता  ।
यत्र तु ध्वननव्यापारादेव <<बालप्रिया>> अर्थान्तरे जगत्संहर्तृदेवताविशेषाद्यर्थे  ।
दृष्टं ज्ञातं  ।
दृष्टेति  ।
दृष्टा ज्ञाता तदभिधाशक्तिर्येन तस्येत्यर्थः  ।
नियन्त्रितेति  ।
प्राकरणिकार्थे प्रकरणादिना नियमितेत्यर्थः  ।
एतेभ्यः महाकालादिशब्देभ्यः  ।
प्रतिपत्तिः अर्थान्तरप्रतीतिः  ।
इतीति हेतौ  ।
व्यह्ग्यत्वञ्जेति  ।
यतोऽर्थान्तरे गृहीततत्तच्छब्दाभिधाशक्तिकस्यैव प्रतिपत्तुस्तदर्थान्तरस्य प्रतीतिर्भवति, ततश्शब्दशक्तिमूलत्वं, यतश्च सा प्रतीतिरभिधाया विरम्यव्यापाराभावेन ध्वननव्यापारादेव, ततस्तदर्थस्य व्यङ्ग्यत्वञ्जेत्यर्थः  ।
मतमिदं काव्यप्रकाशकाराद्यभ्युपगतं  ।
मतान्तरमाह---अन्य इत्यादि  ।
साभिधव द्वितीयेति  ।
गृहीतपूर्वा द्वितीयार्थाभिधैवेत्यर्थः  ।
ध्वननव्यापाररूपोच्यत इति सम्बन्धः  ।
कुत इत्यत्राह---अर्थेत्यादि  ।
अर्थसामर्थ्यमिति  ।
सामर्थ्यक्षिप्तमिति ग्रन्थेनोक्तमर्थसामर्थ्यमित्यर्थः  ।
तत्किमित्यत्राह---ग्रीष्मस्येत्यादि  ।
भीषणेति  ।
युगोपसंहरणादिना यद्देवताविशेषसाः दृश्यं तदात्मकमित्यर्थः  ।
सहकारित्वेनेति  ।
तदर्थान्तरबोधन इति शेषः  ।
तत इत्यादि  ।
अभिधादयो व्यापारा ह्यर्थबोधानुकूलशक्तिविशेषात्मकाः  ।
सहकारिभेदेन तेषां भेदः  ।
सङ्केतग्रहणमात्रसहकारेण शब्दस्यार्थबोधनशक्तिरभिधा  ।
सङ्केतग्रहणातिरिक्तार्थसामर्थ्यादिसहकारेणार्थबोधनशक्तिस्तु ध्वननमतोऽत्र सा ध्वननरूपोच्यत इति भावः  ।
एक इत्यादि  ।
तावदिति सम्प्रतिपत्तौ  ।
शब्दस्य भेदे सतीति सम्बन्धः  ।
भेदस्य सत्वादित्यर्थः  ।
शक्तिभेदादिति  ।
तत्तदर्थबोधानुकूलक्तिभेदादित्यर्थः  ।
अर्थभेदादिति यावत् ।
तत्रेति  ।
शब्दश्लेषेऽर्थश्लेषे चेत्यर्थः  ।
आनीयत इति  ।
अनुसन्धानेनेति भावः  ।
सः द्वितीयश्शब्दः  ।
कदाचिदिति  ।
यदार्थद्वयेऽपि प्रकरणादिकं तदेत्यर्थः  ।
अभिधाव्यापारादिति  ।
अर्थद्वयस्याभिधेयत्वावश्यम्भावादिति भावः  ।
आनीयत इत्यनुषङ्गः  ।
अत्रोदाहरणमाह---यथेत्यादि  ।
अभयोरिति  ।
क इतो धावति, किङ्गुणविशिष्टश्चेति द्वयोः प्रश्नयोरित्यर्थः  ।
श्वेत इति  ।
श्वा इतः श्वेतोधवलश्च  ।
प्रश्नोत्तरादौ वेति  ।
"यत्तु पर्यनुयोगस्य निर्भेदः क्रियते बुधैः  ।
विदग्धगोष्ठ्यां वाक्यैर्वा तद्वि प्रश्नोत्तरं विदुः"  । ।
इति लक्षणम्  ।
<<लोचनं>> शब्द आनीतः, तत्र शब्दान्तरबलादपि तदर्थान्तरं प्रतिन्तरं प्रतिपन्नं प्रतियमानमूलत्वात्प्रतियमामेव युक्तम्ऽ इति  ।
इतरेतु--ऽद्वितीयपक्षव्याख्याने यदर्थसामर्थ्यं तेन द्वतीयाभिधैव प्रतिप्रसूयते, ततश्चद्वितीयोऽर्थोऽभिधीयत एव न ध्वन्यते, तदनन्तरं तु तस्य द्वितीयार्थस्य प्रतिपन्नस्य प्रथमार्थेन प्रकारणिकेन साकं या रूपणा सा तावद्भात्येव, न चान्यतः शब्दादिति सा ध्वननव्यापारात् ।
तत्राभिधशक्तेः कस्याश्चिदप्यनाशङ्कनीयत्वात् ।
तस्यां च द्वितीया शब्दशक्तिर्मूलं  ।
तथा विना रूपणाया अनुत्थानात् ।
अत एवालङ्कारध्वनिरयमिति युक्तं  ।
वक्ष्यते चऽअसम्बद्धार्थाभिधायित्वं मा प्रसाङ्क्षीत्ऽ इत्यादि  ।
पूर्वत्र तु सलेशपदेनैवासम्बद्धतानिराकृता  ।
<<बालप्रिया>> यथा---"काहमस्मि गुहा वक्ति प्रश्नेऽमुष्मिन्किमुत्तरं  ।
कथमुक्तं न जानासि कदर्थयसि यत्सखे"  । ।
इति   ।
अत्र कदर्थयसीत्येतत्ऽकथऽ वर्णाभ्यामुक्तं दर्यसीत्युत्तरं  ।
आदिपदेन "येन ध्वस्ते"त्यादिसङ्ग्रहः  ।
वाच्येति  ।
श्लेषादिवाच्यालङ्कार इत्यर्थः  ।
द्वयोरर्थयोः प्रकृतत्वादति भावः  ।
यत्रेति  ।
कुसुमसमयमित्यादावित्यर्थः  ।
ध्वननव्यापारादेवेति  ।
अभिधायाः प्रकृतार्थेनियमनेन व्यञ्जकत्वादेवेत्यर्थः  ।
शब्दान्तरबलादिति  ।
शब्दान्तरस्याभिधाशक्तेरित्यर्थः  ।
प्रतिपन्नमपीत्यन्वयः प्रतीयेति  ।
प्रतीयमानः ध्वननाद्गम्यमानः शब्दः मूलं यस्य तत्वादित्यर्थः  ।
ध्वनिव्यापारमूलकत्वादिति यावत् ।
प्रतीयमानमेव व्यङ्ग्यमेव  ।
द्वितीयपक्षव्याख्याने इति  ।
ऽअन्ये त्विऽत्याद्युक्तव्याख्यान इत्यर्थः  ।
तेनेति  ।
अर्थसार्थ्येनेत्यर्थः  ।
द्वितीयाभिधेति  ।
द्वितीयार्थाभिधेत्यर्थः  ।
प्रतिपन्नस्य तस्य द्वितीयार्थस्येति सम्बन्धः  ।
रूपणेति  ।
अभेदारोप इत्यर्थः  ।
आरोप्यमाणाभेद इति यावत् ।
इदमुपमादेरुपलक्षणम्. सा तावदिति  ।
सा रूपणा  ।
न चेत्यादि  ।
भातीत्यनुषङ्गः  ।
शब्दादन्यस्मान्न भातीत्यर्थः  ।
किन्तु शब्दादे वेति भावः  ।
तत्रेति  ।
रूपणायमित्यर्थः  ।
तस्यामिति  ।
रूपणायामित्यर्थः  ।
अनुत्थानादिति  ।
प्रतियोगिभूतस्य द्वितीयार्थस्याप्रतीत्येति भावः  ।
अत एव रूपणादिमात्रस्य व्यङ्ग्यत्वादेव  ।
अलङ्कारेति  ।
रूपकादीत्यर्थः  ।
इति युक्तमिति  ।
इति वचनं युज्यत इत्यर्थः  ।
अन्यथा द्वतीयार्थस्य व्यङ्ग्यत्वेन वस्तुध्वनिव्यवहारोऽपि स्यादिति भावः  ।
वक्ष्यत इति  ।
वृत्ताविति शेषः  ।
तत्र उपमानोपमेयभावः  ।
कल्पयितव्य इत्युक्या तदंशस्यैव व्यङ्ग्यत्वज्ञापनादिति भावः  ।
शब्दशक्त्या प्रकाशमाने इति ग्रन्थोऽप्येतत्पक्षानुकूलः प्रसङ्गादाह---पूर्वत्रेत्यादि  ।
पूर्वत्र "दृष्ट्या केशवे"त्यादौ  ।
निराकृतेति  ।
तत्र हि द्वितीयार्थ एव प्राधान्येन विवक्षितः, प्रथमार्थस्तु यथा वा--- दत्तानन्दाः प्रजानां समुचितसमयाकृष्टसृष्टेः पयोभिः पूर्वाह्णे विप्रकीर्णा दिशि दिशि विरमत्यह्नि संहारभाजः  ।
दीप्तांशेर्दीर्घदुःखप्रभवभवभयोदन्वदुत्तारनावो गावो वः पावनानां पररमपरिमितां प्रीतिमुत्पादयन्तु  । ।
एषूदाहरणेषु शब्दशक्या प्रकाशमाने सत्यप्राकरणिकेऽर्थान्तरे वाक्यस्यासम्बद्धार्थाभिधायित्वं मा प्रसङ्क्षीदित्यप्राकारणिकप्राकरणिकार्थयोरुपमानोपमेयभावः कल्पयितव्यः सामर्थ्यादित्यर्थाक्षिप्तोऽयं श्लेषो न शब्दोपारूढ इति विभिन्न एव श्लेषादनुस्वानीपमव्यङ्ग्यस्य ध्वनेर्विषयः  ।
अन्येऽपि <<लोचनं>> शपदेनैवासम्बद्धता निराकृता  ।
ऽयेन ध्वस्तऽ इत्यत्रासम्बद्धता नैव भाति  ।
ऽतस्याविनापिऽ इत्यत्रापिशब्देनऽश्लाध्याऽ इत्यत्राधिकशब्देनऽभ्रमिंऽ इत्यादौ च रूपकेणासम्बद्धता निराकृतेति तात्पर्यं  ।
पयोभिरिति पानीयैः क्षीरैश्च  ।
संहारो ध्वंसः, एकत्र ढौकनं च  ।
गावो रश्मयः सुरभयश्च  ।
असम्बद्धार्थाभिधायित्वमिति  ।
असंवेद्यमानमेवेत्यर्थः  ।
उपमानोपमेयभाव इति  ।
<<बालप्रिया>> तद्गोपनार्थतयेति भावः  ।
अनेन तत्र रूपणादिकं नास्तीति चावेदितं  ।
नैव भातीति  ।
द्वयोरपि स्तुत्यतया प्रकृतत्वादिति भावः  ।
ऽतात्पर्यम्ऽ इत्यन्तंऽइतरे विऽति मतं  ।
एतन्मतानुरोधिनः कुवलयानन्दकारादयः  ।
ऽअन्नतऽ इति  ।
प्रोल्लसन्हारो यत्र, प्रोल्लसन्ती धारा यत्र च सः  ।
कालागरूणा स इव च मलीमसः नीलः पयोधरः स्तनः जलधरश्च  ।
तस्याः कामिन्याः प्रावृषश्चा कं युवानं पथिकञ्च  ।
ऽदत्तानन्दाऽ इति सूर्यशतकस्थं  ।
समुचितसमये पूर्वमाकृष्टानि पश्चात्सृष्टानि तैः दीप्तांशोः सूर्यस्य पावनानां परमुत्कृष्टं वर्तमानाः  ।
लोचने व्याख्येयानिपदानि व्याचष्टे---पयोभिरित्यादि  ।
रश्मिपक्षे पानीयैरिति सुरभिपक्षे क्षीररिति  ।
वृत्तौऽअसम्बद्धार्थाभिधायित्वऽमिति  ।
प्रकृतार्थेनासम्बद्धो योऽर्थस्तदभिधायित्वमित्यर्थः  ।
ऽमा प्रसाङ्क्षीदिऽति  ।
प्रसक्तिविषयो मा भूदित्यर्थः  ।
अत्रैष्टापत्तिं परिहर्तुं भावमाह---असंवेद्यमानमेवेति  ।
असम्बद्धार्थाभिधायित्वं सहृदयैरप्रतीयमानमेवेत्यर्थः  ।
चालङ्काराः शब्दशक्तिमूलानुस्वानरूपव्यङ्ग्ये ध्वनौ सम्भवन्त्येव  ।
तथा हि विरोधोऽपि शब्दशक्तिमूलानुस्वानरूपो दृश्यते  ।
यथा स्थाण्वीश्वराख्यजनपदवर्णने भट्टबाणस्य---ऽयत्र च मातङ्गगामिन्यः शीलवत्यश्च गौर्यो विभवरताश्च श्यामाः पझरागिण्यश्च धवलद्विजशुचिवदना मदिरामोदिश्वसनाश्च प्रमदाःऽ  ।
अत्र हि वाच्यो विरोधस्तच्छायानुग्राही वा श्लेषोऽयमिति न शक्यं वक्तुं  ।
साक्षाच्छब्देन विरोधालङ्कारस्याप्रकाशितत्वात् ।
यत्र हि साक्षाच्छब्दावेदितो विरोधालङ्कारस्तत्र हि श्लिष्टोक्तौ वाच्यालङ्कारस्य विरोधस्य <<लोचनं>> तेनोपमारूपेण व्यतिरेचननिह्नवादयो व्यापारमात्ररूपा एवात्रास्वादप्रतीतेः प्रधानं विश्रान्तिस्थानं, न तूपमेयादीति सर्वत्रालङ्कारध्वनौ मन्तव्यं  ।
सामर्थ्यदिति  ।
ध्वननव्यापारादित्यर्थः  ।
मातङ्गेत  ।
मातङ्गवद्गच्छन्ति तान्शबरांश्च गच्छन्तीति विरोधः  ।
विभवेषु रताः  ।
विगतमहादेवे स्थाने च रताः  ।
पझरागरत्नयुक्ताः पझसदृशलौहित्ययुक्ताश्च  ।
ध्वलैर्द्विजैर्दन्तैः शुचि निर्मलं वदनं यासां धवलद्विजवदुत्कृष्टविप्रवच्छुचि वदनं च यासास् ।
यत्र हीति  ।
यस्यां श्लेषोक्तौ काव्यरूपायां, तत्र यो विरोधः श्लेषो वेति सङ्करः तस्य विषयत्वं  ।
स विषयो भवतीत्यर्थः  ।
कस्य? वाच्यालङ्कारस्य वाच्यालङ्कृतेः वाच्यालङ्कृतित्वस्येत्यर्थः  ।
<<बालप्रिया>> अर्थः भावार्थः  ।
तेनेति  ।
उपमात्मकोपमानोपमेयभावकल्पनस्य कथनात्तस्य उपलक्षणत्वाच्चेत्यर्थः  ।
उपमारूपणेत्यादि  ।
उपमारूपकादिध्वनिस्थले उपमितिरूपणादिप्रतीतिक्रिया एवेत्यर्थः  ।
मातङ्गवदिति  ।
गजवदित्यर्थः  ।
शबरांश्चेति  ।
चण्डालांश्चेत्यर्थः  ।
इति विरोध इति  ।
चण्डालगमनरूपार्थस्य सद्वृत्तरूपशीलेन विरोध इत्यर्थः  ।
आद्येनार्थेन च तत्परिहारः  ।
एवमुपर्यपि बोध्यं  ।
ऽगौर्यःऽ गौरवर्णाः पार्वत्यश्च  ।
ऽश्यामाःऽ श्यामवर्णाः यौवनवत्यश्च  ।
वृत्तौ--ऽसाक्षाच्छब्देनाप्रकाशितत्वाऽदिति  ।
शीलवत्यश्चेत्यादौ चकाराणां समुच्चयार्थकत्वादिति भावः  ।
वेति सङ्कर इति  ।
विरोधस्य श्लेषस्य वेत्यत्र वाकारस्तत्सङ्करद्योतक इत्यर्थः  ।
तस्य विषयत्वमित्यस्यैव विवरणम्---स इत्यादि  ।
वाच्यालङ्कारस्येत्यस्य विषयत्वमित्यनेनान्वयमाकाङ्क्षापूर्वकं दर्शयति---कस्येत्यादिना  ।
वाच्यालङ्कारस्येत्यस्य यथाश्रुतार्थमाह---वाच्यालङ्कृतेरिति  ।
विवक्षितमाह---वाच्यालङ्कृतित्वस्येति  ।
श्लेषस्य वा विषयत्वं  ।
यथा तत्रेव---ऽसयवाय इव विरोधिनां पदार्थानां  ।
तथाहि---सन्निहितबालान्धकारापि भास्वन्मूर्तिःऽ इत्यादौ  ।
यथा वा ममैव--- सर्वैकशरणमक्षयमधीशमीशं धियां हरिं कृष्णं  ।
चतुरात्मानं निष्क्रियमरिमथनं नमत चक्रधरं  । ।
अत्र हि शब्दशक्तिमूलानुस्वानरूपो विरोधः स्फुटमेव प्रतीयते  ।
एवंविदो व्यतिरेकोऽपि दृश्यते  ।
यथा ममैव--- खं येऽत्युज्ज्वलयन्ति लूनतमसो ये वा नखोद्भासिनो <<लोचनं>> तत्रैव विरोधे श्लेषे वा वाच्यालङ्कारत्वं सुवचमिति यावत् ।
वालेषु केशेष्वन्धकारः कार्ष्ण्यं, बालः प्रत्यग्रश्चान्धकारस्तमः  ।
ननु मातङ्गेत्यादावपि धर्मद्वये यश्चकारः स विरोधद्योतक एव  ।
अन्यथा प्रतधर्मं सर्वधर्मान्ते वा न क्वचिद्वा चकारः स्यात्यदि समुच्चयार्थः स्यादित्यभिप्रायेणोदाहरणान्तरमाह---यथेति  ।
शरणं गृहमक्षयरूपमगृहं कथं  ।
यो न धीशः स कथं धियामीशः  ।
यो हरिः कपिलः स कथं कृष्णः  ।
चतुरः पराक्रमयुक्तो यस्यात्मा स कथं निष्क्रियः  ।
अरीणामरयुक्तानां यो नाशयिता स कथं चक्रं वहुमानेन धारयति  ।
विरोध इति  ।
विरोधनमित्यर्थः  ।
प्रतियत इति  ।
स्फुटं नोच्यते केनचिदिति भावः  ।
<<बालप्रिया>> तथा च विरोधश्लेषसङ्करस्य वाच्यालङ्कृतित्वनिरूपितं विषयत्वमिति वाक्यार्थः  ।
विषयत्वमत्राश्रयत्वं बोध्यं  ।
फलितमाह---तत्रैवेत्यादि  ।
भास्वन्मूर्तिः प्रकाशमानतनुः सूर्यमूर्तिश्च  ।
सर्वेत्याद्युदाहरणान्तरभवतारयति---नन्वित्यादि  ।
धर्मद्वये यश्चकार इति  ।
मातङ्गगामिन्यश्शीलवत्यश्च गौर्यो विभवरताश्चेत्यादौ धर्मद्वयवाचकान्ते यश्चकार इत्यर्थः  ।
एवकारेण समुच्चयद्योतकत्वव्यवच्छेदः  ।
उक्तार्थे हेतुमाह---अन्यथेत्यादि  ।
अन्यथा विरोधद्योतकत्वाभावे तदेति शेषः  ।
अन्यथा चकारो यदि समुच्चयार्थस्स्यात्तदा प्रतिधर्मं सर्वधर्मान्ते वा स्यात्, क्वचिद्वा न स्यादित्यन्वयः  ।
सर्वधर्मान्त इत्यत्र सर्वशब्दान्त इति च पाठः  ।
चकारस्यात्र समुच्चयार्थकत्वे "घटञ्च पठञ्च पुस्तकञ्चानय, घटं पटं पुस्तकञ्चानय, घटं पटं पुस्तकमानय इतिपत्प्रयोगस्स्यादित्यर्थः  ।
गृहमगृहमित्यादि विरूद्धार्थकथनं  ।
शरणं रक्षितारं  ।
अक्षयं नाशरहितमित्याद्यविरुद्धार्था बोध्याः विरोधनमिति  ।
विरोधनक्रियेत्यर्थः  ।
स्फुटमिति  ।
निस्सन्देहमित्यर्थः  ।
प्रतीयत इत्यस्य ध्वन्यत इत्यर्थ इत्याह--नोच्यते केनचिदिति  ।
ये पुष्णान्ति सरोरुहश्रियमपि क्षिप्ताब्जभासश्च ये  ।
ये मूर्धस्ववभासिनः क्षितिभृतां ये चामराणां शिरां- स्याक्रामन्त्युभयेऽपि ते दिनपतेः पादाः श्रिये सन्तु वः  । ।
एवमन्येऽपि शब्दशक्तिमूलानुस्वानरूपव्यङ्ग्यध्वनिप्रकाराः सन्ति ते सहृदयैः स्वयमनुसर्तव्याः  ।
इह तु ग्रन्थविस्तरभयान्न तत्प्रपञ्चः कृतः  ।
_________________________________________________________

अर्थशक्त्युद्भवस्त्वन्यो यत्रार्थः स प्रकाशते  ।
यस्तात्पर्येण वस्त्वन्यद्व्यनक्त्युक्तिं विना स्वतः   । । ध्व्क्_२.२२  । ।
__________

अर्थशक्त्युद्भवस्त्वन्यो यत्रार्थः स प्रकाशते  ।
यस्तात्पर्येण वस्त्वन्यद्य्वनक्त्युक्तिं विना स्वतः     । । २२  । ।
<<लोचनं>> नखैरुद्भासन्ते येऽवश्यं खे गगने न उद्भासन्त  ।
उभये रश्म्यात्मानोऽङ्गुलीपार्ष्ण्याद्यवयविरूपाश्चेत्यर्थः  । ।२१ । ।
एवं शब्दशक्त्युद्भवं ध्वनिमुक्त्वार्थशक्त्युद्भवं दर्शयति---अर्थेति  ।
अन्य इति शब्दशक्त्युद्भवात् ।
स्वतस्तात्पर्येणेत्यभिधाव्यापारनिराकरणपरमिदं पदं ध्वननव्यापारमाह न तु तात्पर्यशक्तिं  ।
सा हि वाच्यार्थप्रतीतावेवोपक्षीणेत्युक्तं प्राक् ।
अनेनैवाशयेन <<बालप्रिया>> खमिति  ।
खमाकाशं  ।
ये किरणाः लूनं विनाशितं तमस्तिभिरं पापञ्च यैस्ते  ।
ये वेति  ।
ये चरणाः  ।
नखोद्भासिन इत्यस्य वाच्यं व्यङ्ग्यञ्चार्थमाह---नखैरित्यादि  ।
ये किरणाः, सरोरुहाणां पझानां श्रियं कान्तिं पुष्णन्ति ये चरणाः  ।
क्षिप्तेति  ।
अधः कृतपझकान्तयः विनाशितपझकान्तयश्च ये किरणाः, क्षितिभृतां पर्वतानां मूर्धसुशृङ्गेषु शिरस्सु च ये चरणाः  ।
अमराणां देवानां शिरांसि आक्रामन्ति प्रणामकाले स्पृशन्ति तेष्वनवभासिनश्च  ।
लोचने---अङ्गुलीत्यादि  ।
चरणा इत्यार्थः  ।
अ६ लूनतमस्त्वादिधर्मैः किरणतुल्यानां दिनपतेश्चरणानां गगनानुद्भासित्वादिभिः किरणेभ्यो व्यतिरेको ध्वनित इति बोध्यम्    । । २.१  । ।
ऽअर्थेऽत्यादि कारिकायांऽअन्यः अर्थशक्त्युद्भवस्तु तत्र भवति, यत्र स अर्थः प्रकाशते, य उक्तिं विना स्वतस्तात्पर्येण अन्यद्वस्तु व्यनक्तीऽत्यन्वयः  ।
कस्मादन्य इत्यत्राह लोचने---शब्देति  ।
स्वतस्तात्पर्येणेत्येतद्व्याचष्टे--स्वत इत्यादि  ।
इतीदमिति सम्बन्धः  ।
इदं पदमिति च पाठः  ।
सेति  ।
तात्पर्यशक्तिरित्यर्थः  ।
अनेनेत्यादि  ।
स्वतस्तात्पर्येणेत्यस्य विवरणं वृत्तौ--ऽस्वसामर्थ्यादिऽतिति भावः  ।
ऽशब्दव्यापारऽमिति  ।
अभिधामित्यर्थः  ।
वृत्तौऽलीलेऽत्यादि  ।
इदमधोमुखत्वस्याप्युपलक्षणं  ।
ऽप्रकाशयतीऽति  ।
अनुभाववत्वाद्व्यञ्जयतीत्यर्थः  ।
यदि लज्जात्मकव्यभिचारिप्रतीतिस्तर्ह्ययमलक्ष्यक्रमव्यङ्ग्यस्यैव ध्वनेर्विषयो न तु वस्तुध्वनेरिति शङ्कते--ऽन चेऽत्यादि  ।
समाधत्तेऽयतऽ इत्यादि  ।
नन्वत्र व्यभिचारिणो वाच्यत्वरूपसाक्षाच्छब्दनिवेदितत्वस्य कथनमसङ्गतं, यत्रार्थः स्वसामर्थ्यादर्थान्तरमभिव्यनाक्ति शब्दव्यापारं विनैव सोऽर्थशक्युद्भवो नामानुस्वानोपमव्यङ्ग्यो ध्वनिः  ।
यथा--- एवंवादिनि देवर्षौ पार्श्वे पितुरधोमुखी  ।
लीलाकमलपत्र्राणि गणयामास पार्वती  । ।
अत्र हि लीलाकमलपत्र्रगणनमुपसर्जनीकृतस्वरूपं शब्दव्यापारं विनैवार्थान्तरं व्यभिचारिभावलक्षणं प्रकाशयति  ।
न चायमलक्ष्यक्रमव्यङ्ग्यस्यैव ध्वनेर्विषयः  ।
यतो यत्र साक्षाच्छब्दनिवेदितेभ्यो विभावानुभावव्यभिचारिभ्यो रसादीनां प्रतीतिः, स तस्य केवलस्य मार्गः  ।
यथा कुमारसम्भवे मधुप्रसङ्गे वसन्तपुष्पाभरणं वहन्त्या देव्या आगमनादिवर्णनं मनोभवशरसन्धानपर्यन्तं शम्भोश्च परिवृत्तधैर्यस्य चेष्टाविशेषवर्णनादि साक्षाच्छब्दनिवेदितं  ।
<<लोचनं>> वृत्तौ व्याचष्टे---यत्रार्थः स्वसामर्थ्यादिति  ।
स्वत इति शब्दः स्वशब्देन व्याख्यातः  ।
उक्तिं विनेति व्याचष्टे---शब्दव्यापारं विनैवेति  ।
उदाहरति---यथा एवमिति  ।
अर्थान्तरमिति लज्जात्मकं  ।
साक्षादिति  ।
व्यभिचारणां यत्रालक्ष्यक्रमतया व्यवधिवन्ध्यैव प्रतिपत्तिः स्वविभावादबलात्तत्र साक्षाच्छब्दनिवेदितत्वं विवक्षितमिति न पूर्वापरविरोधः  ।
पूर्वं ह्युक्तं व्यभिचारिणामपि भावत्वान्न स्वशब्दतः प्रतिपत्तिरित्यादि विस्तरतः  ।
एतदुक्तं भवति--यद्यपि रसभावादिरर्थो ध्वन्यमान एव भवति न वाच्यः कदाचिदपि, तथापि न सर्वोऽलक्ष्यक्रमस्य विषयः  ।
यत्र हि विभावानुभावेभ्यः स्थायिगतेभ्यो व्यभिचारिगतेभ्यश्च पूर्णोभ्यो झटित्येव <<बालप्रिया>> तस्य तदभावस्य पूर्वमुक्तत्वादित्यतस्साक्षाच्छब्दनिवेदितत्वं विवृणोति लोचने---व्यभिचारिणामित्यादि  ।
ऽयत्र व्यभिचारिणां स्वस्वविभावादिबलादलक्ष्यक्रमतया व्यवधिवन्ध्यैव प्रतिपत्तिरिऽत्यन्वयः  ।
व्यवधिवन्ध्या अव्यवधाना  ।
पूर्वोक्तं स्मारयति---पूर्वमित्यादि  ।
इत्यादि विस्तरतः पूर्वमुक्तं हीति सम्बन्धः  ।
ऽतस्मादयमन्यो ध्वनेः प्रकारऽ इत्यन्तवृत्तिग्रन्थस्य सारार्थमाह---एतदुक्तमित्यादि  ।
सर्वः अलक्ष्यक्रमस्य इतिच्छेदः  ।
स्थायिगतेभ्यः स्थायिसम्बन्धिभ्यः  ।
ऽनिर्वाणेऽत्यादि कुमारसम्भवतृतीयसर्गस्थं  ।
इत्यादावित्यादिपदेनऽआवर्जिता किञ्चिदिवेऽत्यादेः इह तु सामर्थ्याक्षिप्तव्यभिचारिमुखेन रसप्रतीतिः तस्मादयमन्यो ध्वनेः प्रकारः  ।
<<लोचनं>> रसव्यक्तिस्तत्रास्त्वलक्ष्यक्रमः  ।
यथा--- निर्वाणभूयिष्ठमथास्य वीर्यं सन्धुक्षयन्तीव वपुर्गुणेन  ।
अनुप्रयाता वनदेवताभिरदृश्यत स्थावरराजकन्या  । ।
इत्यादौ सम्पूर्णालम्बनोद्दीपनविभावतायोग्यस्वभाववर्णनं  ।
प्रतिग्रहीतुं प्रणयिप्रियत्वात्र्रिलोचनस्तामुपचक्रमे च  ।
संमोहनं नाम च पुष्पधन्वा धनुष्यमोघं समधत्त बाणं  ।
. इत्यनेन विभावतोपयोग उक्तः  ।
हरस्तु किञ्चित्परिवृत्तधैर्यश्चन्द्रोदयारम्भ इवाम्बुराशिः  ।
उमामुखे बिम्बफलाधरोष्ठे व्यापारयामास विलोचनानि  । ।
अत्र हि भगवत्याः प्रथममेव तत्प्रवणत्वात्तस्य चेदानीं तदुन्मुखीभूतत्वात्प्रणयिप्रियतया च पक्षपातस्य सूचितस्य गाढीभावाद्रत्यात्मनः स्थायिभावस्यौत्सुक्यावेगचापल्यहर्षादेश्च व्यभिचारिणः साधारणीभूतोऽनुभाववर्गः प्रकाशित इति विभावानुभावचर्वणैव व्यभिचारिचर्वणायां पर्यवस्यति  ।
व्यभिचारिणां पारतन्त्र्यादेव स्रक्सूत्रकल्पस्थायिचर्वणाविश्रान्तेरलक्ष्यक्रमत्वं  ।
इह तु पझदलगणनमधोमुखत्वं चान्यथापि कुमारीणां सम्भाव्यत इति झटिति न लज्जायां विश्रमयति हृदयं, अपि तु प्राग्वृत्ततपश्चर्यादिवृत्तान्तानुस्मरणेन <<बालप्रिया>> परिग्रहः  ।
सम्पूर्णेत्यादि  ।
सम्पूर्णेति वर्णनविशेषणं  ।
आलम्बनमत्र देवी, उद्दीपनं सौन्दर्यवसन्तपुष्पाभरणादि  ।
विभावतोपयोग इति  ।
विभावताया उपयोग इत्यर्थः  ।
उक्त इति  ।
प्रतिग्रहीतुमित्यादिना सम्मोहनमित्यादिना च दर्शित इत्यर्थः  ।
अत्र हीत्यस्यानुभाववर्गः प्रकाशित इत्यनेन सम्बन्धः  ।
तत्प्रवणत्वादिति  ।
हरासक्तत्वादित्यर्थः  ।
तस्येति  ।
हरस्येत्यर्थः  ।
तदुन्मुखीति  ।
भगवत्युन्मुखीत्यर्थः  ।
प्रणयिप्रियतयेति तद्धेतुकमालाग्रहणोपक्रमेणेत्यर्थः  ।
सूचितस्येत्यनेनास्य सम्बन्धः  ।
सूचितो यः पक्षपातः गाढीभावद्रसात्मकस्थायिरूपः तस्य व्यभिचारिणश्च, योऽनुभाववर्ग इति सम्बन्धः  ।
अनुभावः धैर्यपरिवृत्तिविलोचनव्यापरणादिरूपः  ।
इतीति हेतौ  ।
विभावानुभावचर्वणैवेत्येवकारेण कारणान्तरव्यवच्छेदः  ।
पारतन्त्र्यादिति  ।
स्थायिपरतन्त्रत्वादित्यर्थः  ।
स्रगिति  ।
स्रक्स्थानीया व्यभिचारिणः, सूत्रस्थानीयः स्थयी  ।
इह त्विति  ।
ऽएवं वादिनीऽत्यादावित्यर्थः  ।
अन्यथापीति  ।
लज्जातिरिक्तहेतुनापीत्यर्थः  ।
हृदयमिति  ।
प्रतिपत्तुरिति शेषः  ।
तत्रेति  ।
लज्जायामित्यर्थः  ।
क्रमव्यङ्ग्यतैवेति  ।
लज्जाया इति शेषः  ।
प्रागिति  ।
प्राग्वृत्तो यस्तपश्चर्यादिवृत्तान्तो देव्याः तदनुस्मरणेन तद्द्वारेणेत्यर्थः  ।
स्मारणेनेति वा पाठः  ।
तत्र लज्जायां  ।
करोत उत्पादयति  ।
प्रतिपत्तुरिति शेषः  ।
यत्र च शब्दव्यापारसहायोऽर्थोन्तरस्य व्यञ्जकत्वेनोपादीयते स नास्य ध्वनेर्विषयः  ।
यथा--- सङ्केतकालमनसं विटं ज्ञात्वा विदग्धया  ।
हसन्नेत्रार्पिताकूतं लीलापद्मं निमीलितं  । ।
अत्र लीलाकमलनिमीलनस्य व्यञ्जकत्वमुक्त्यैव निवेदितं  ।
<<लोचनं>> तत्र प्रतिपत्तिं करोतीति क्रमव्यङ्ग्यतैव  ।
रसस्त्वत्रापि दूरत एव व्यभिचारिस्वरूपे पर्यालोच्यमाने भातीति तदपेक्षयालक्ष्यक्रमतैव  ।
लज्जापेक्षया तु तत्र लक्ष्यक्रमत्वं  ।
अमुमेव भावमेवशब्दः केवलशब्दश्च सूचयति  ।
ऽउक्तिं विनेऽति यदुक्तं तद्य्वच्छेद्यं दर्शयितुमुपक्रमते---यत्र चेति  ।
चशब्दस्तुशब्दस्यार्थे  ।
अस्येति  ।
अलक्ष्यक्रमस्तु तत्रापि स्यादेवेति भावः  ।
उदाहरत--सङ्केतेति  ।
व्यञ्जकत्वमिति  ।
प्रदोषसमयं प्रतीति शेषः  ।
उक्त्यैवेति आद्यपादत्रयेणेत्यर्थः  ।
यद्यपि चात्र शब्दान्तरसन्निधानेऽप प्रदोषार्थं प्रति न कस्यचिदभिधाशक्तिः पदस्येति व्यञ्जकत्वं न विघटितं, तथापि शब्देनैवोक्तमयमर्थोऽर्थान्तरस्य व्यञ्जक इति  ।
<<बालप्रिया>> क्रमव्यङ्ग्यतैवेति  ।
लज्जायास्संलक्ष्यक्रमव्यङ्ग्यत्वमेवेत्यर्थः  ।
रस इति  ।
शृङ्गार इत्यर्थः  ।
अत्रापिऽएवंवादिनीऽत्यादावपि  ।
दूरत एव विलम्बेनैव  ।
पर्यालोच्यमान इत्यनेन सम्बन्धः  ।
लज्जारूपव्यभिचारिप्रतीतिर्विलम्बेनैव, तत्प्रतीतौ सत्याञ्च झटिति रसप्रतीतिरित्यर्थः  ।
तदपेक्षया रसापेक्षया  ।
अलक्ष्यक्रमतैवेत्येवकारेण लक्ष्यक्रमत्वव्यवच्छेदः  ।
तर्हि कथमत्र लक्ष्यक्रमत्वमुक्तमित्यत आह--लज्जेति एवशब्दः केवलशब्दश्चेति  ।
ऽअलक्ष्यक्रमव्यङ्ग्यस्यैवेऽत्यत्रत्यैवशब्दःऽस तस्य केवलस्येऽत्यत्रत्यकेवलशब्दश्चेत्यर्थः  ।
वृत्तौऽअस्यध्वनेऽरित्यस्य संलक्ष्यक्रमध्वनेरित्यर्थः  ।
तदुक्तेः फलमाह--अलक्ष्यक्रमस्त्विति  ।
सङ्केतेति  ।
विटं सङ्केतकाले मनो यस्य तं तज्जिज्ञासुं  ।
अत एव हसद्भ्यां नेत्राभ्यामर्पितं सूचितं आकूतं सङ्केतकालजिज्ञासारूपाभिप्रायो येन तं  ।
ज्ञात्वेति सम्बन्धः  ।
लोचने--प्रदोषार्थं प्रति न कस्यचिदभिधाशक्तिः पदस्येति  ।
प्रदोषरूपार्थः केनापि पदेनाभिधया नप्रतिपाद्यत इत्यर्थः  ।
इतीति हेतौ  ।
न विघटितमिति  ।
अतश्चात्र ध्वनिविषयत्वमेव युक्तमिति भावः  ।
शब्देनेति  ।
अयमर्थोऽर्थान्तरस्य व्यञ्जक इति शब्देनैवोक्तमित्यन्वयः  ।
पझनिमीलनस्य प्रदोषसमयव्यञ्जकत्वमाद्यपादत्रयात्मकशब्देनैव प्रदर्शितमित्यर्थः  ।
ततश्च तदपहस्तितमिति सम्बन्धः  ।
गोप्यति  ।
गोप्यमानतया उदितमुत्पन्नं यच्चारुत्वं तदात्मकमित्यर्थः  ।
प्राणितं तथा च--- 
_________________________________________________________

शब्दार्थ-शक्त्या क्षिप्तोऽपि व्यङ्ग्योऽर्थः कविना पुनः  ।
यत्राविष्क्रियते स्वोक्त्या सान्यैवालङ्कृतिर्ध्वनेः   । । ध्व्क्_२.२३  । ।
__________

शब्दार्थशक्त्या क्षिप्तोऽपि व्यङ्ग्योऽर्थः कविना पुनः  ।
यत्राविष्क्रियते स्वोक्त्या सान्यैवालङ्कृतिर्ध्वनेः   । । २३  । ।
शब्दशक्त्यार्थशक्त्या शब्दार्थशक्त्या वाक्षिप्तोऽपि व्यङ्ग्योऽर्थः कविना पुनर्यत्र स्वोक्त्या प्रकाशीक्रियते सोऽस्मादनुस्वानोपमव्यङ्ग्याद्ध्वनेरन्य एवालङ्कारः  ।
अलक्ष्यक्रमव्यङ्ग्यस्य वा ध्वनेः सति सम्भवे स तादृगन्योऽलङ्कारः  ।
<<लोचनं>> ततश्च ध्वनेर्यद्गोप्यमानतोदितचारुत्वात्मकं प्राणितं तदपहस्तितं  ।
यथा कश्चिदाह--ऽगम्भीरोऽहं न मे कृत्यं कोऽपि वेद न सूचितं  ।
किञ्चिद्ब्रवीमिऽ इति  ।
तेन गाम्भीर्यसूचनार्थः प्रत्युत आविष्कृत एव  ।
अत एवाह---व्यञ्जनकत्वमिति उक्त्यैवेति च     । । २.२  । ।
प्रकान्तप्रकारद्वयोपसंहारं तृतीयप्रकारसूचनं चैकेनैव यत्नेन करोमीत्याशयेन साधारणमवतरणपदं प्रक्षिपति वृत्तिकृत्---तथा चेति  ।
तेन चोक्तप्रकारद्वयेनायमपि तृतीयः प्रकारो मन्तव्य इत्यर्थः  ।
शब्दश्चार्थश्च शब्दार्थौ चेत्येकशेषः  ।
सान्यैवेति  ।
न ध्वनिरसौ, अपि तु श्लेषादिरलङ्कार इत्यर्थः  ।
अथवा ध्वनिशब्देनालक्ष्यक्रमः तस्यालङ्कार्यस्याङ्गिनः <<बालप्रिया>> जीवितं  ।
दृष्टान्तमाह--यथेत्यादि  ।
गम्भीर इति  ।
गम्भीरो जनस्स्वकृत्यं वाचा न वदति, किन्तु कदाचित्सूचयतीति लोकस्थितिमभिप्रेत्य कस्यचिदुक्तिरियं  ।
अहं गम्भीरो न भवामि  ।
अतः मे कृत्यं सूचितं सत्कोऽपि न वेद न जानाति  ।
अतः किञ्जिद्ब्रवीमीत्यन्वयः  ।
तेनेति  ।
उक्तेन वाक्येनेत्यर्थः  ।
गाम्भीर्यसूचनार्थ इति  ।
गाम्भीर्यसूचको वदनविकाराद्यभावरूपोऽर्थ इत्यर्थः  ।
आविष्कृतः प्रकाशितः  ।
उक्ताभिप्रायेणैव वृत्तौऽव्यञ्जकत्वमुक्त्यैव निवेदितऽ मित्युक्तं, न तु व्यङ्ग्यार्थः शब्दान्तरेण प्रदर्शित इतीत्याह--अत एवेति     । । २.२  । ।
ऽतथाचेऽत्यस्य यथाश्रुतार्थे साङ्गत्याभावादवतारयन्विवृणोति---प्रक्रान्तेत्यादि  ।
प्रक्रान्तप्रकारद्वयेति  ।
शब्दशक्तिमूलार्थशक्तिमूलध्वनिद्वयेत्यर्थः  ।
तृतीयप्रकारेति  ।
शब्दार्थेभयशक्तिमूलध्वनिप्रकारेत्यर्थः  ।
इत्येकशेष इति  ।
शब्दश्चार्थश्च शब्दार्थौ शब्दार्थौच शब्दार्थौ च शब्दार्थाः तेषां शक्तेत्यर्थात्र्रिविधोऽपि भेदस्सङ्गृहीत इति भावः  ।
कारिकायांऽक्षिप्तोऽपीऽति पाठः  ।
आक्षिप्त इतिच्छेदः  ।
ऽसेऽतिऽयत्रेऽत्यस्य प्रतिनिर्देशः  ।
तत्काव्यमित्यर्थः  ।
यद्वा--तत्रेति शेषः  ।
सेति व्यङ्ग्यार्थ इत्यर्थः  ।
साम्येत्याद्यन्तपादो द्वेधा वृत्तौ विवृतः, तदनुरोधेनाद्यमर्थं विवृणोति लोचने---न ध्वनिरित्यादि  ।
तत्र शब्दशक्त्या यथा--- वत्से मा गा विषादं श्वसनमुरुजवं सन्त्यजोर्ध्वप्रवृत्तं कम्पः को वा गुरुस्ते भवतु बलभिदा जृम्भितेनात्र याहि  ।
प्रत्याख्यानं सुराणामिति भयशमनच्छझना कारयित्वा यस्मै लक्ष्मीमद्वाद्वः स दहतु दुरितं मन्थमूढां पयोधिः  । ।
<<लोचनं>> स व्यङ्ग्योऽर्थोऽन्यो वाच्यमात्रालङ्कारापेक्षया द्वितीयो लोकोत्तरश्चालङ्कार इत्यर्थः  ।
एवमेव वृत्तौ द्विधा व्याख्यास्यति  ।
विषमत्तीति विषादः  ।
ऊर्ध्वप्रवृत्तमग्निमित्यत्र चार्थो मन्तव्यः  ।
कम्पोऽपाम्पतिः को ब्रह्मा वा तव गुरुः  ।
बलभिदा इन्द्रेण जृम्भितेन ऐश्वर्यमदमत्तेनेत्यर्थः  ।
जृम्भितं च गात्रसंमर्दनात्मकं बलं भिनत्ति आयासकारित्वात् ।
प्रत्याख्यानमिति वचसैवात्र द्वितीयोऽर्थोऽभिधीयत इति निवेदितं  ।
कारयित्वेति  ।
सा हि कमला पुण्डरीकाक्षमेव हृदये निधायोत्थितेति स्वयमेव देवान्तराणां प्रत्याख्यानं करोति  ।
स्वभावसुकुमारतया तु मन्दरान्दोलितजलधितरङ्गभङ्गपर्याकुलीकृतां तेन प्रतिबोधयता तत्समर्थाचरणमन्यत्र दोषोद्घाटनेन अत्र याहीति चाभिनयविशेषेण सकलगुणादरदर्शकेन कृतं  ।
अत एव मन्थमूढामित्याह  ।
<<बालप्रिया>> असौ व्यङ्ग्यार्थः  ।
द्वितीयं व्याचष्टे---अथवेत्यादि  ।
पूर्वस्मिन्पक्षे ध्वनेरिति पञ्जम्यन्तं संलक्ष्यक्रमध्वनिपरमस्मिंस्तु षष्ठ्यन्तमसंलक्ष्यक्रमध्वनिपरमित्याह---ध्वनिशब्देनेत्यादि  ।
उक्त इति शेषः  ।
तादृगन्य इति वृत्यनुरोधेनान्यपदं व्याचष्टे---वाच्येत्यादि  ।
तादृगत्यस्य विवरणम्----लोकोत्तर इति  ।
वत्से इति  ।
हे वत्से त्वं विषादं दुःखं मा गाः  ।
ऊर्ध्वप्रवृत्तमुरुजवं श्वसनं दीर्घश्वासं सन्त्यज संवृण्विति च पाठः, गुरुः महानित्यादि यथाश्रुतार्थस्य स्पष्टत्वादर्थान्तरं विवृणोति---विषमित्यादि  ।
विषाद इति  ।
शिव इत्यर्थः  ।
ऊर्ध्वप्रवृत्तमित्यस्य विवरणम्---ऽअग्निम्ऽ इति  ।
चार्थो मन्तव्य इति  ।
श्वसनमूर्ध्वप्रवृत्तञ्चेति समुच्चयो ज्ञातव्य इत्यर्थः  ।
गुरुः पिता  ।
बलभिदा जृम्भितेनेत्यस्य वाच्यार्थञ्च प्रसङ्गादाह--जृम्भितञ्चेत्यादि  ।
द्वितीयार्थसाय स्वोक्त्याविष्करणं दर्शयति---प्रत्याख्यानमिति  ।
वचसैवेति  ।
निवेदितमित्यनेनान्वयः  ।
द्वितीयोऽर्थ इति  ।
शिवादिपरित्यागरूपार्थ इत्यर्थः  ।
कारयत्वेति  ।
णिजर्थोऽत्र तत्समर्थाचरणरूपो न त्वप्रवृत्तप्रवर्त्तनरूपः, तस्य रसाननुगुणत्वादित्यह---सा हीत्यादिना  ।
सुकुमारतया पर्याकुलीकृतामिति सम्बन्धः  ।
तामिति शेषः  ।
प्रतिबोधयता तेने तत्समर्थाचरणं कृतमित्यन्वयः  ।
तेन समुद्रेण  ।
अन्यत्रेति  ।
शिवादिदेवेष्वित्यर्थः  ।
दाषोद्घाटनेनेति  ।
विषादादिपदैः विषभक्षणादिदोषणां प्रकाशनेनेत्यर्थः  ।
अत्रेति  ।
लोकोत्तरगुणविशिष्टे श्रीनारायणे इत्यर्थः  ।
अर्थशक्त्या यथा---- अम्बा शेतेऽत्र वृद्धा परिणतवयसामग्रणरित्र तातो निःशेषागारकर्मश्रमशिथिलतनुः कुम्भदासी तथात्र  ।
अस्मिन्पापाहमेका कतिपयदिवसप्रोषितप्राणनाथा पान्थायेत्थं तरुण्या कथितमवसरव्याहृतिव्याजपूर्वं  । ।
उभयशक्त्या यथा---ऽदृष्ट्या केशवगोपरागहृतयाऽ इत्यादौ  ।
<<लोचनं>> इत्युक्तप्रकारेण भयनिवारणव्याजेन सुराणां प्रत्याख्यानं मन्थमूढां लक्ष्मीं कारयित्वा पयोधिर्यस्मै तामदात्स वो युष्माकं दुरितं दहत्विति सम्बन्धः  ।
अम्बेति  ।
अत्रैकैकस्य पदस्य व्यञ्जक्तवं सहृदयैः सुकल्प्यमिति स्वकण्ठेन नोक्तं  ।
व्याजशब्दोऽत्र स्वोक्तिः  ।
एवमुपसंहारव्याजेन प्रकारद्वयं सोदाहरणं निरूप्यतृतीयं प्रकारमाह---उभयेति  ।
शब्दशक्तिस्तावद्गोपरागादि शब्दश्लेषवशात् ।
<<बालप्रिया>> सकलेति  ।
भगवत्सम्बन्धिषु सकलगुणेषु य आदरः स्वस्य बहुमतिस्तद्दर्शकेनेत्यर्थः  ।
अत एवेति  ।
समर्थाचरणस्य णिजर्थत्वादेवेत्यर्थः  ।
मन्थमूढामिति  ।
तज्ज्ञापकमिति भावः  ।
उत्तरार्ध व्याचष्टे---इतीत्यादि  ।
लक्ष्मीं कारयित्वेति  ।
"हृक्रोरन्यतरस्या" मित्यनेन कर्मसंज्ञा  ।
सुरूपं कञ्चित्पान्थमवलोक्य प्रवृद्धमदना काचित्स्वैरिणो तमाह---अम्बेति  ।
शेते इत्यस्योत्तरत्राप्यनुषङ्ग  ।
परिणतवयसां वृद्धानां  ।
निश्शेषैरगारकर्मभिस्स्वयमनुष्ठितैः गृहकर्मभिः यः श्रमस्तेन शिथिला अस्वस्था तनुर्यस्याः सा  ।
ऽअवसरेऽति  ।
अवसरस्य तत्तस्स्थले मात्रादिशयनादिरूपस्य प्रस्तावस्य व्याहृतिरुक्तिः तस्य व्याजः सः पूर्वो यत्र तत्तथा  ।
अत्रावयोर्यथाकामं रन्तुं शक्यं कोऽपि न जानीयात्, त्वद्दर्शनेन कामार्ता मां रमणेन प्रीणयेति वक्त्री बोधयतीति वक्तृवैशिष्ट्यादिज्ञानवतां सहृदयानां व्यज्यते  ।
परन्तु व्यङ्ग्यार्थो यमवसरव्याहृतिव्याजपूर्वमिति व्याजशब्देन कविना आविष्कृतः  ।
सुकल्प्यमिति  ।
अम्बा तात इत्याभ्यां पित्रोर्नैसर्गिकवात्सल्यशालित्वेन तौ मम सर्वत्राप्यनुकूलावेवेति  ।
तद्विसेषणाभ्यां निद्रापरवशत्वं परसाहाय्यं विनाशयनादुत्थानाशक्तत्वमित्यादि, निश्शेषेत्यादिना दास्या गाढनिद्रितत्वम्, उक्तैर्हेतुभिस्तेषामनाशङ्कनीयत्वं, दासीत्यनेन स्वज्ञावर्तित्वं, पापेत्यनेनाद्यावाधेसरससम्भोगानुभवराहित्यम्, एकेत्यनेन पुरुषान्तरानुभोगाभावः, अत एव सम्भोगौत्सुक्यं, कतिपयेत्यादिना पत्युरचिरात्प्रत्यागमनमनाशङ्क्यमिति प्राणनाथैत्यनेन पतिविषयकानुरागाभाव इति च द्योत्यत इत्यूह्यमिति भावः  ।
इतीति हेतौ  ।
स्वकण्ठेन नोक्तमिति  ।
स्वयं व्याख्यानेन न प्रदर्शितमित्यर्थः  ।
8. Kuntaka: Vakroktijivita, with auto-commentary (950-1050)
तदेकशब्दवाच्यत्वमर्थयोर्धार्यते द्वयोः   ।
श्लेषाभिधानोऽलङ्कारः तादृग्वाचकवाच्यता   । । सूत्र ३.४४  । ।
तदेकशब्दवाच्यत्वमित्यादि तदित्यनेन श्लेषोपनिबध्यमानवृत्तेर्वाचकस्य परामर्शः   ।
तेन तस्यैवोक्तस्य शब्दस्य पदात्मनो वाचकत्वम्  ।
तेन "वाच्यत्वम्" अभिधेयत्वम्  ।
"अर्थयोः" = वस्तुनोरभिधीयमानयोः द्वयोः सत्यभूतयोः वाक्यार्थतात्पर्यस्वरूपयोः "धार्यते" यस्मिन्स श्लेषाभिधानोऽलङ्कारः   ।
"तादृग्वाचकवाच्यता" = स इव दृश्यते यः स तादृगुच्यते, तादृक्चासौ वाचकश्च स तथोक्तः, तेन वाच्यता वाच्यत्वं अभिधेयत्वम्  ।
तादृशार्थवाचकत्वं यत्र यस्मिन्सोऽपि श्लेष उच्यते   ।
यः श्रुतिसाम्यात्स इवानुभूयतेऽसौ तादृगुच्यते   ।
पुनः स एव स्वरादिधर्माणामुदात्तादीनामन्यत्वाद्भिद्यते   ।
अत्र परस्परापेक्षत्वमेव द्वयोरपि सादृश्यम्  ।
यादृगेकोऽस्य वाचकः तादृकेवासाविति समाश्रितो वास्तवपदवृर्तिर्वा यत्रैकस्मिन्क्वचिद्वाक्यैकदेशे, तदेकशब्दवाच्यत्वं द्वयोः   ।
अथ तयोः तादृग्वाचकवाच्यत्वाविशेषेऽपि श्लेष एवेति कथम्  ।
अतस्त्रिभिः प्रकारैस्त्रिविधैः पदार्थैरेव तत्प्रतीतेः   ।
अर्थश्लेषः शब्दश्लेषः उभयश्लेषः इति   ।
तदेवंविधस्यास्य प्रतिपादकं किमित्याहः---
_________________________________________________________________

पदार्थान्तरमेतस्य कवयः प्रतिपादकम्  ।
वाच्यसामर्थ्यमपरमिवादि प्रतिजानते   । । सूत्र ३.४५  । ।
पदार्थान्तरमित्यादि   ।
"पदार्थान्तरं" = श्लिष्टपदव्यतिरिक्तं "अपरं" तत्समर्पणसामर्थ्यसमेतमेतस्य श्लेषालङ्कारस्य प्रतिपादकं समर्पकं कवयस्तद्विदः"प्रतिजानते" प्रत्यवबुद्ध्यन्ति   ।
वाचकविशेष "मपरं इवादि" इवप्रभृति वा पदार्थान्तरादिव्यतिरिक्तं वाच्यसामर्थ्यमेववा केवलं वाक्यं सकृत्प्रतिपादितम्  ।
तस्य स्वरूपसामर्थ्यविवक्षितार्थ समर्पणशक्तियुक्तार्थं प्रतिजानते   ।
प्रतिपादकमिति संबन्धः   ।
त्रिष्वप्येतेषु प्रकारेषु द्वयोरर्थयोः प्राधान्येन च वर्ण्यमानत्वे तथाविधशब्दवाच्यत्वलक्षणसाम्यसमन्वयस्वरूपं शोभानिमित्तं वाक्यसामर्थ्यलभ्यं प्रतीयमानमलङ्करणं, वाचकसद्भावे पुनः वाच्यमेव   ।
प्रस्तुताप्रस्तुतयोरर्थयोः प्रधानगुणभावे सति तथैव तथाविधशब्दवाच्यत्वसाम्यसमन्वय एव   ।
मुख्यतया वर्ण्यमानस्याप्येकतरस्योपमानत्वे समुच्चितोपमाद्या(लोचनयान्यस्योपमेयत्वसमन्वयोऽनु) सन्धेयः   ।
_________________________________________________________________

अर्थयोरेकमुल्लेखि पदं शब्दतदर्थयोः   ।
एकावभासयोः साम्यं तन्त्रत्वादत्र जृम्भते   । । सूत्र ३.४६  । ।
तुल्यशब्दस्मृतेरर्थः तस्मादन्यः प्रतीयते   ।
शब्दस्योद्भूतनष्टत्वात्स्मृतिः सर्वत्र वाचिका   । । सूत्र ३.४७  । ।
तत्र प्रथमस्योदाहरणं यथा--- 
स्वाभिप्रायसमर्पणप्रवणया माधुर्यमुद्राङ्कया विच्छित्त्या हृदयेऽभिजातमनसामन्तः किमप्युल्लिखत् ।
आरूढं रसवासनापरिणतेः काष्ठां कवीनां परं कान्तानां च विलोकितं विजयते वैदग्ध्यवक्रं वचः   । । टीका ३.१७७  । ।
द्विदीयस्य यथा--- 
येन ध्वस्तमनोभवेन बलिजित्कायः पुरास्त्रीकृतः यश्चोद्वृत्तभुजङ्गाहरवलयो गङ्गां च योऽधारयत् ।
यस्याहुः शशिमच्छिरोहर इति स्तुत्यं च नामामराः पायात्स स्वयमन्धकक्षयकरस्त्वां सर्वदो-माधवः   । । टीका ३.१७८  । ।
तृतीयस्य यथा--- 
मालामुत्पलकन्दलैश्च विकचैरायोजितां बिभ्रती नेत्रेणासमदृष्टिपातसुभगेनोद्दीपयन्ती स्मरम्  ।
काञ्चीदामनिबद्धभङ्गि दधती व्यलम्बिना वाससा मूर्तिः कामरिपोः सिताम्बरधरा पायादपायाज्जगत् । । टीका ३.१७९  । ।
असत्यभूतार्थश्लेषोदाहरणं यथा--- 
दृष्ट्या केशव गोपरागहृतया किञ्चिन्न दृष्टं मया तेनैव स्खलितास्मि नाथ पतितां किं नाम नालम्बसे   ।
एकस्त्वं विषमेषु खिन्नमनसां सर्वाबलानां गतिः गोप्येवं गदितः स लेशमवताद्गोष्ठे हसन्त्या हरिः   । । टीका ३.१८०  । ।
एवं वाक्यबन्धवैचित्र्यशक्तबुद्धिविरचितं चर्वणीयं श्लेषमभिधाय, साम्यैकनिबन्धनत्वादुपमारूपकश्लेषकारणैकं व्यतिरेकमभिधत्ते--- सति तच्छब्दवाच्यत्वे धर्मसाम्येऽन्यथास्थितेः   ।
9. Mammata: Kavyaprakasa (11th century)
श्लेषः समासोक्तिः सादृश्यमात्रं वा तुल्यात्तुल्यस्य ह्याक्षेपे हेतुः  । क्रमेणोदाहरणं --
     {पुंस्त्वादपि प्रविचलेत्यदि यद्यधोऽपि
          यायाद्यदि प्रणयने न महानपि स्यात् ।
     अभ्युद्धरेत्तदपि विश्वमितीदृशीयं
          केनापि दिकोरकटिता पुरुषोत्तमेन  । ।४४३ । ।}

                    %<(भल्लटशतक ७९)>%

     {येञास्यभ्युदितेन चन्द्र गमितः क्लान्तिं रवौ तत्र ते
          युज्येत प्रतिकर्तुमेव न पुनस्तस्यैव पादग्रहः  ।
     क्षीणेनैतदनुष्ठितं यदि ततः किं लज्जसे नो मनाग्
          अस्त्वेवं जडधामता तु भवतो यद्व्योम्नि विस्फूर्जसे  । ।४४४ । ।}

                    %<(ङोविन्दठक्कुरऽस्काव्यप्रदीप)>%

     {आदाय वारि परितः सरितां मुखेभ्यः
          किं तावदर्जितमनेन दुरर्णवेन  ।
     क्षारीकृतं च वडवादहने हुतं च
          पातालकुक्षिकुहरे विनिवेशितं च  । ।४४५ । ।}

                    %<(ङोविन्दठक्कुरऽस्काव्यप्रदीप)>%
#<श्लेषः स वाक्य एकस्मिन्यत्रानेकार्थता भवेत् । । कारिका ९६  । ।>#

एकार्थप्रतिपादकानामेव शब्दानां यत्रानेकोऽर्थः स श्लेषः  । उदाहरणं ----
     {उदयमयते दिङ्मालिन्यं निराकुरुतेतरां
          नयति निधनं निद्रामुद्रां प्रवर्तयति क्रियाः  ।
     रचयतितरां स्वैराचारप्रवर्तनकर्तनं
          बत बत लसत्तेजःपुञ्जो विभाति विभाकरः  । ।४३३ । ।}

                    %<(श्रिवत्सलाञ्छनाचार्यऽस्काव्यपरीक्षा २३७)>%

10. Mammata: Kavyaprakasa [Karikavali]
श्लेषः स वाक्य एकस्मिन्यत्रानेकार्थता भवेत् । । ९६  । ।
11. Vamanacarya Ramabhatta Jhalakikar’s Balabodhini commentary
#<श्लेषः स वाक्ये, एकस्मिन्यत्रानेकार्थता भवेत् । ।९६ । ।>#

एकार्थप्रतिपादकानामव शब्दानां यत्रानेकोऽर्थः स श्लेषः  ।
उदाहरणम्-- उदयमयते दिङ्भालिन्यं निराकुरुतेतरां नयति निधनं निद्रामुद्रां प्रवर्तयति क्रियाः  ।
रचयतितरां स्वैराचारप्रवर्तनकर्तनं वत बत लसत्तेजःपुञ्जो विभाति विभाकरः  । । ४३३  । ।
अत्राभिधाया अनियन्त्रणात्द्वावप्यर्कभूपौ वाच्यौ  । ।
(सू- १४८)
12. Nagesh Bhatta: Udyota commentary on kavyaprakasha (18th century)

13. Govinda Thakkura: Pradipa commentary on kavyaprakasha (1400-1500)

14. Baidyanatha Tatsat: prabha commentary on kavyaprakasha

15. Bhimsena Dikshita – sudhasagar commentary on Kavyaprakasha

16. Rajasekhara: Kavyamimamsa (10th century)

17. Rudrabhatta: Srngaratilaka (1000 AD)

18. Ruyyaka [Rajanaka]: Alamkarasarvasva, Sutras 1-34 (1150)
विशेष्यस्यापि साम्ये द्वपौर्वोपादाने श्लेषः  । । ३४  । ।
केवलविशेषसाम्यं समासोक्तावुक्तन् ।
विशेष्ययुक्तविशेषणसाम्यं त्वधिकृत्येदमुच्यते  ।
तत्र द्वयोः प्राकरणिकयोरप्राकरणिकयोः प्राकरणिकाप्रकरणिकयोर्वा श्लिष्टपदोपनिबन्धे श्लेषः  ।
तत्राद्यं प्रकारद्वयं विशेषणविशेष्यसाम्य एव तृतीयस्तु प्रकारो विशेषणसाम्य एव भवति  ।
विशेष्यसाम्ये त्वर्थप्रकरणादिना वाच्यार्थनियमेऽर्थान्तरगतध्वनेर्विषयः स्यात् ।
आद्ये तु प्रकारद्वये द्वयोरप्यर्थयोर्वाच्यत्वं  ।
अत एवात्र -ऽद्वयोर्वोपादानेऽ इति तृतीयप्रकारविषयत्वेनोक्तं  ।
ऽविशेष्यस्यापि साम्येऽ इति तु शिष्टप्रकारद्वयविषयं  ।
__________

क्रमेण यथा-
ऽयेन ध्वस्तमनोभवेन बलिजित्कायः पुरास्त्रीकृतो यश्चोद्वृत्तभुजङ्गहारवलयो गङ्गा च योऽधारयत् ।
यस्याहुः शशिमच्छिरोहर इति स्तुत्यं च नामामराः पायात्स स्वयमन्धकक्षयकरस्त्वां सर्वदोमाधवःऽ  । ।
ऽनीतानामाकुलीभावं लुब्धैर्भुरिशिलीमुखैः  ।
सदृशे वनवृद्धानां कमलानां तदीक्षणेऽ  । ।
ऽस्वेच्छोपजातविषयोऽपि न याति वक्तुं देहीति मार्गणशतैश्च ददाति दुःखं  ।
मोहात्समाक्षिपति जीवितमप्यकाण्डे कष्टं मनोभव इवेश्वरदुर्विदग्धःऽ  । ।
अत्र हरिहरयोर्द्धयोरपि प्राकरणिकत्वं  ।
पद्मानां मृगाणां चोपमानत्वादप्राकरणिकत्वरं  ।
इश्वरमनोभवयोः प्राकरणिकाप्राकरणिकत्वं  ।
एवं च शब्दार्थोभयगतत्वेन वर्तमानत्वात्त्रिविधः  ।
तत्रोदात्तादिस्वरभेदात्प्रयन्तभेदाच्च शब्दान्यत्वे शब्दश्लेषः  ।
यत्र प्रायेण पदभङ्गो भवति  ।
अर्थश्लेषस्तु यत्र स्वरादिभेदो नास्ति  ।
अत एव न तत्र सभङ्गपदत्वं  ।
संकलनया तूभयश्लेषः  ।
यथा-
ऽरक्तच्छदत्वं विकचा वहन्तो नालं जलैः संगतमादधानाः  ।
निरस्य पुष्पेषु रुचिं समग्रां पद्मा विरेजुः श्रमणा यथैवऽ  । ।
अत्र रक्तच्छदत्वमित्यादावर्थश्लेषः  ।
नालमित्यादौ शब्दश्लेषः  ।
उभयघटनायामुभयश्लेषः  ।
ग्रन्थगौरवभयात्तु पृथङ्नोदाहृतं  ।
19. Jayaratha’s Vimarsini ((1150-1200 AD)
#<

विशेष्यस्यापि साम्ये द्वपौर्वोपादाने श्लेषः  । । अ.स. ३४  । ।
केवलविशेषसाम्यं समासोक्तावुक्तन् ।
विशेष्ययुक्तविशेषणसाम्यं त्वधिकृत्येदमुच्यते  ।
तत्र द्वयोः प्राकरणिकयोरप्राकरणिकयोः प्राकरणिकाप्रकरणिकयोर्वा श्लिष्टपदोपनिबन्धे श्लेषः  ।
तत्राद्यं प्रकारद्वयं विशेषणविशेष्यसाम्य एव तृतीयस्तु प्रकारो विशेषणसाम्य एव भवति  ।
विशेष्यसाम्ये त्वर्थप्रकरणादिना वाच्यार्थनियमेऽर्थान्तरगतध्वनेर्विषयः स्यात् ।
आद्ये तु प्रकारद्वये द्वयोरप्यर्थयोर्वाच्यत्वं  ।
अत एवात्र -ऽद्वयोर्वोपादानेऽ इति तृतीयप्रकारविषयत्वेनोक्तं  ।
ऽविशेष्यस्यापि साम्येऽ इति तु शिष्टप्रकारद्वयविषयं  ।>#

--------------------

विमर्शिनी ३४ः
विशेष्यस्यापीत्यादि  ।
इदमिति श्लेषलक्षणं  ।
आद्यमिति  ।
प्राकरणिकगतत्वेनाप्राकरणिकगतत्वेन च  ।
एवकारश्चात्र भिन्नक्रमो द्रष्टव्यः  ।
तेन प्रकारद्वयमेवेति व्याख्येयं  ।
अतश्च तृतीयः प्रकारो विशेषणसाम्य एव भवतीति व्यावच्छ्रेदफलं  ।
अन्यथा हि प्रकारद्वयस्यास्य विशेष्यसाम्याभावेऽपि दर्शनादव्यात्पिः स्यात् ।
तद्यथाऽसंचारपूतानि निगन्तराणिऽ इत्यादि  ।
अत्र प्रभाधेन्वोर्द्वयोः प्रकृतयोर्विशेष्ययोः साम्याभावः  ।
ऽआबहूतमण्डलाग्ररुचयः संनद्धवक्षःस्थलाः सोष्माणो व्रणिनो विपक्षहृदयप्रोन्माथिनः कर्कशाः  ।
उत्सृत्ष्टाम्बरदृष्टविग्रहभरा यस्य स्मराग्रेसरा योधा दैववधूस्तनाश्च न दधुः क्षोभं स वोऽव्याज्जिनःऽ  । ।
अत्र स्तनयोधयोरप्रकृतयोर्विशेष्ययोः साम्याभावः  ।
विशेषणसाम्य एवेति न पुनर्विशेष्यसाम्ये  ।
एतदपि विशेष्यसाम्ये किं न भवतीत्याशङ्क्याह-विशेष्यसाम्ये त्वित्यादि  ।
यथा - 
ऽलङ्कालऽणं पुत्ता वसंतमासम्मि लद्धपसराणं  ।
आपीअलोहिआणं वीहेइ जणो पलासणम्ऽ  । ।
(ऽलङ्कालयानां पुत्रक! वसन्तमासे लब्धप्रसराणां  ।
आपीतलोहितानां बिभेति जनः पलाशानाम्ऽ)  । ।
अत्र पलाशानामिति विशेष्यस्यापि श्लिष्टत्वं  ।
प्रकरणवशाच्च वृक्षविशेषणमेववाच्यत्वनियमात्प्रस्तुतत्वेन निशाचराणामप्रस्तुतानां व्यङ्ग्यत्वं  ।
अत्र चोपमाया एव व्यङ्ग्यत्वं युक्तं नातिशयोक्तेरिति प्रकृतानुपयोगादिह नोक्तं  ।
ननु च यथैवायं ध्वनिर्विषयस्तथैवाद्यमपि भेदद्वयं किं न भवतीत्याशङ्क्याह-आद्य इत्यादि  ।
वाच्यत्वमिति,अत एव न ध्वनेर्विषयः  ।
तस्य वाच्यातिरिक्तन्वरूपत्वात् ।
तृतीयप्रकारविषयत्वेनेति प्राधान्यादुक्तं  ।
आद्यस्यापि प्रकारद्वयस्य द्वयोरुपादानसंभवात् ।
__________

अ.स. ३४ ।१ः
#<

क्रमेण यथा-
ऽयेन ध्वस्तमनोभवेन बलिजित्कायः पुरास्त्रीकृतो यश्चोद्वृत्तभुजङ्गहारवलयो गङ्गा च योऽधारयत् ।
यस्याहुः शशिमच्छिरोहर इति स्तुत्यं च नामामराः पायात्स स्वयमन्धकक्षयकरस्त्वां सर्वदोमाधवःऽ  । ।
ऽनीतानामाकुलीभावं लुब्धैर्भुरिशिलीमुखैः  ।
सदृशे वनवृद्धानां कमलानां तदीक्षणेऽ  । ।
ऽस्वेच्छोपजातविषयोऽपि न याति वक्तुं देहीति मार्गणशतैश्च ददाति दुःखं  ।
मोहात्समाक्षिपति जीवितमप्यकाण्डे कष्टं मनोभव इवेश्वरदुर्विदग्धःऽ  । ।
अत्र हरिहरयोर्द्धयोरपि प्राकरणिकत्वं  ।
पद्मानां मृगाणां चोपमानत्वादप्राकरणिकत्वरं  ।
इश्वरमनोभवयोः प्राकरणिकाप्राकरणिकत्वं  ।
एवं च शब्दार्थोभयगतत्वेन वर्तमानत्वात्त्रिविधः  ।
तत्रोदात्तादिस्वरभेदात्प्रयन्तभेदाच्च शब्दान्यत्वे शब्दश्लेषः  ।
यत्र प्रायेण पदभङ्गो भवति  ।
अर्थश्लेषस्तु यत्र स्वरादिभेदो नास्ति  ।
अत एव न तत्र सभङ्गपदत्वं  ।
संकलनया तूभयश्लेषः  ।
यथा-
ऽरक्तच्छदत्वं विकचा वहन्तो नालं जलैः संगतमादधानाः  ।
निरस्य पुष्पेषु रुचिं समग्रां पद्मा विरेजुः श्रमणा यथैवऽ  । ।
अत्र रक्तच्छदत्वमित्यादावर्थश्लेषः  ।
नालमित्यादौ शब्दश्लेषः  ।
उभयघटनायामुभयश्लेषः  ।
ग्रन्थगौरवभयात्तु पृथङ्नोदाहृतं  ।>#

...

(प्. ३५२)
20. Vidyacakravartin’s Samjivani
कलाभिरामौ मुखचन्द्राविति श्लेषः  ।
श्लेषं लक्षयति-
#<विशेष्यस्यापि साम्ये द्वयोर्वोपादाने श्लेषः  । । ऱुआस्स्_३३  । ।>#

अर्थद्वयस्य यदा प्राकरणिकत्वमप्राकरणिकत्वमेव वा तदा विशेषणविशेष्ययोः शब्दसाम्ये श्लेषः  ।
यदा तूभयमयत्वं अर्थद्वयस्य तदा विशेष्यांशे पृथगुपादाने श्लेष इति सूत्रार्थः  ।
सङ्गतिमाह-केवलविशेषणेति  ।
इदमिति वचनविशेषणं  ।
व्याचष्टे-तत्र द्वयोरित्यादि  ।
विशेषणविशेष्यसाम्य एवेति  ।
उभयत्र शब्दसाम्ये सत्येवेत्यर्थः  ।
विशेष्यांशेऽपि शब्दसाम्यं तदा अर्थप्रकरणादिना अभिधानियास्यात्न तु श्लेषस्य  ।
अनेकार्थो हि शब्दः प्रकरणादिना प्राकरणिक एवार्थे नियम्यते  ।
आद्ये तु प्रकारद्वये नियमहेत्वभावात्द्वावपि वाच्यौ  ।
इत्थं सति विकल्पो व्यवतिष्ठत इत्याह-अत एवेति  ।
श्लिष्टप्रकारद्वयेति  ।
आद्यं प्रकारद्वयं श्लिष्टं विशेष्यांशेऽपि श्लेषार्थत्वात् ।
येन ध्वस्तेति  ।
अनःशाकटं  ।
अभवेन असंसारेण बलिदैत्यजित्कायः पुरामृतसंविभागकाले स्त्रीकृतः स्त्रीभावं नीतः  ।
यश्च उद्वृत्तकालियादिभुजङ्गघातीति  ।
अरवलयवानरवलयं चक्रं  ।
अगं गोवर्धनं गां महीं च यः कृष्णः वराहावतारे अधारयत् ।
यस्य च स्तुत्यं नाम अमरः शशिमच्छिरोहर इत्याहुः  ।
शशिमद्राहुः शशिनं मथ्नातीति  ।
अन्धकानां वृष्णिसरहचराणां क्षयकृतावासकरः  ।
स माधवस्त्वां सर्वदा पायात् ।
अथ येन ध्वस्तमनोभवेन नाशितमन्मथेन बलिजित्कायः विष्णोर्वपुः पुराणां संहरणे अस्त्रीकृतः  ।
यश्चेद्वृन्द्रकलावत्स्तुत्यं च नाम हर इत्याहुः  ।
अन्धकासुरक्षयकरः उमाधवो गौरीपतिःसर्वदा त्वां पायात् ।
अत्र हरिहरयोर्द्वयोरपि प्राकरणिकता  ।
नीतानामिति  ।
लुब्धैर्मधुलंपटैः व्याधैश्च भूरिति क्रियाविशेषणं एकदा शिलीमुखैर्भ्रमरैः अन्यदा भूरिबाणैः  ।
वनं जलं विपिनं च  ।
कमलानां पद्मानां मृगाणां च  ।
अत्र पद्ममृगयोरप्राकरणिकता  ।
स्वेच्छेति  ।
विषयो देशकोशादिस्त्र्यादिश्च  ।
देहीति वितरेति देहवानिति च  ।
मार्गणशतैर्याचकसार्थैः  ।
वक्तुं न यातीत्येकदा मार्गणशतैः प्रयोगभेदान्(त्)शतसङ्ख्यैर्बाणैः दुःखं ददातीत्यन्यदा  ।
जीवितं जीविका जीवश्चर् ।
इश्वरः दुर्विदग्धः  ।
प्रभुरत्र प्राकरणिकतः, अप्राकरणिको मनोभवःष अत्र विशेष्ययोर्द्वयोरुपादानं  ।
उदाहरणत्रयेऽपि योजनायाह-अत्र हरिहरेत्यादि  ।
पुनस्त्रैविध्यायाह-एष च शब्दार्थेति  ।
उदात्तादीति  ।
लौकिकशब्देष्वपि स्वरभेदादेवार्थावगतिः  ।
ताल्वोष्ठादिव्यापारः प्रयत्नः अयं शब्दान्यत्वे हेतुः  ।
शब्दश्लेषे लिङ्गान्तरमाह-यत्र प्रायेणेति  ।
अर्थश्लेषस्तु अन्यथेत्याह-अत एवेति  ।
उभयश्लेषमाह-सङ्कलनयेति  ।
उभयश्लेषमुदाहरति-रक्तच्छदत्वमिति  ।
छदोदलंवासाश्च  ।
विकचाः विकस्वराः, कचरहिताश्च  ।
जलैःसङ्गतं नालमादधानाः जडजनैःसख्यमलं नादधानाः  ।
पुष्पेषु कुसुमानतरेषु रुचिं शोभां पुष्पबाणप्रियतां च  ।
उभयश्लेषतां दर्शयति-अत्ररक्तेत्यादि  ।
पृथगनुदाहरणे हेतुमाह-ग्रन्थगौरवेति  ।
अथास्य सावकाशनिरवकाशादिचर्चां आरभते-एष चेत्यादिना  ।
अलङ्कारान्तरेष्वप्राप्तेषु अनारभ्यमाणोऽयं निरवकाशत्वात्बलीयानिति बाधित्वा तत्प्रतिभामात्र मुत्पादयतीति केचित् ।
येन ध्वस्तेति  ।
अन्ये पुनः "येन ध्वस्तमनोभवेने"ति अलङ्कारान्तरविविक्तोऽस्य विषयः इति सावकाशत्वान्नान्यबाधकः  ।
अतोऽन्यसम्पाते सङ्करः न्यायतो वा दौर्बल्ये बाध्यत्वमित्याहुः  ।
तत्र स्वमतनिरवकाशत्वमाविश्चिकीर्षुराह-तत्र पूर्वेषामित्यादि  ।
अनेकार्थगोजरत्वेनेति प्रत्येकमभिसम्बन्धः  ।
आद्यं प्रकारद्वयं प्राकरणिकानेकार्थगोचरत्वं अप्राकरणिकानेकार्थगोचरत्वं च  ।
तदुभयमपि हि तुल्ययोगिताया विषयः  ।
तस्याः प्रस्तुतानां वा समानधर्माभिसम्बन्धो लक्षणं  ।
यत्रोभयरूपानेकार्थगोचरत्वं तृतीयः प्रकारः तत्र तु दीपकं प्रभवति  ।
तस्य प्रस्तुताप्रस्तुतानां समानधर्माभिसम्बन्धो लक्षणं यतः  ।
अतः श्लेषविषथयोऽनेनालङ्कारद्वयेन व्यात्पः  ।
अलङ्कारान्तरेणापि व्याप्यत इत्यत आह-तत्पृष्ठेचेति  ।
यत इत्थं नास्य विविक्तविषयता अतोऽलङ्कारान्तराणि श्लेषबाधितानि प्रतिभामात्रावशेषाणि भवन्ति  ।
इत्थं सति विवक्तो यःशाङ्कितो विषयः सोऽपि अविविक्त एवेत्याह-येन ध्वस्तेत्यादि  ।
इत्थं विविक्तो यःशाङ्कितो विषयः सोऽपि अविविक्त एवेत्याह-येन ध्वस्तेत्यादि  ।
इत्थं निरवकराशत्वादन्यबाधकत्वमुपपाद्य शब्दार्थो भयविषयतामस्य उपस्थापयितुमाह-अलङ्कार्येत्यादि  ।
अलङ्कार्यलङ्करणभावो हि आश्रयाश्रयिभावेनोपपन्नो लोके कर्णाश्रितः कर्णालङ्कार इति  ।
अतो रक्तच्छ्रदेत्यादावर्थाश्रयणादर्थालङ्कारोऽयं , नालमित्यादौ तु स्फुटःशब्दभेद इति शब्दालङ्कारः  ।
ननु अर्थभेदे शब्दभेदोऽपि भिन्न एवेति रक्तच्छ्रदमित्यादावपि न शब्दैक्यमित्यद आह-यद्यपीत्यादि  ।
औपपत्तिकत्वादिति  ।
प्रत्यर्थं शब्दभेद इत्युपपत्त्या हि शब्दभेदोपपादनं  ।
प्रतीतौ पुनरैक्यमेवावसीयते  ।
अतः साहित्यसरणेः प्रतीत्यैकसारत्वात्शब्दैक्यप्रतिपादकदर्शनावष्टाम्भाच्च नास्ति शब्दभेदः  ।
नालमित्यादौ तु शब्दभेदः प्रतीत्यनुरोधी  ।
अतो रक्तच्छदमित्यादौ शब्दैक्यादेकवृन्तगतफलद्वयन्यायेन अर्थयोः श्लिष्टता, नालमित्यादौ तु जतुकाष्ठन्यायेन शब्दयोरेव  ।
रक्तच्छदमित्यादौ पुनःशब्दाललङ्कारतामाशङ्कते - पूर्वात्रान्वयेति  ।
परिहरति-न  ।
आश्रयेत्यादि  ।
अलङ्कारत्वं हि लोकेशङ्कते-पूर्वात्रान्वयेति  ।
परिहरति-न  ।
आश्रयेत्यादि  ।
अलङ्कारत्वं हि लोकेनान्वयव्यतिरेकाभ्यां व्यवतिष्ठते, अपि त्वाश्रयाश्रयिभावेनैव, इहापि तद्वदित्यर्थः  ।
एव मुभयालङ्कारतां प्रसाध्यबाध्यबाधकभावविवेचनमुपक्रमते-एवं च सकलेत्यादि  ।
इत्थं निरवकाशत्वोभयालङ्कारत्वसिद्धौ सकलकलमित्यादौ श्लेष एव नोपमा  ।
तत्रहेतुः - गुणक्रियासाम्यवत्शब्दसाम्यं नोपमाप्रयोजकमिति  ।
सुधांषुबिम्बं कलाभिरुपेतं परन्तु कलकलसहितमिति शब्दसाम्यमेवेह  ।
अत उपमाप्रतिभोत्पत्तिहेतुः श्लेष एवावसीयते  ।
ननु निरवकाशत्वाच्छ्रलेषश्चेद्वाधकः, तर्हि रूपकसमासोक्त्योः कुतो च बाध इत्यत आह-श्लेषगर्भेत्वित्यादि  ।
रूपकं हि सिद्धश्लेषमुत्थाप्य स्वस्वरूप एव विश्राम्यतीति श्लेषबाधकः  ।
तत्रापि यदि श्लेषः पूर्वसिद्धो रूपकमुत्थाप्य यदि स्वरूपे विश्राम्यति, तदा रूपकं बाध्यमेव, यथा भ्रमिमरतिमित्यादौ  ।
चर्चितं चैतत्रूपकप्रस्तावे  ।
रूपकं पूर्वसंसिद्धं श्लेषमुत्थापयेद्यपि  ।
तदा रूपकमेव स्यादन्यथा श्लेष इष्यते  । ।
इति  । ।
श्लिष्टविशेषणोति  ।
समासोक्तौ तु श्लिष्टविशेषणनिबन्धनायां विशेष्यांशस्य गम्यत्वात्समासोक्तिरेव बाधिका  ।
श्लेषे हि वाच्यत्वमेव लक्षणं  ।
अतो लक्षणविकलत्वात्विशेषणोष्वाभातोऽपि बाध्य एव  ।
विशेषणान्तरेऽपि श्लेषस्य बाधकतां दर्शयितुमाह-इह त्वित्यादि  ।
जगत्सु त्रयीमयत्वेन प्रथितोऽपि विवस्वान्वारुणीं प्रति यदगमत् ।
वारुणी प्रतीची दिक्सुरा च  ।
अत एवास्तशैला(त्पतितः)  ।
पातित्यं अधः प्रदेशसंयोगः उपहतिश्च पतितत्वादेव शुद्ध्यैबडवाग्निमध्यं विवेशेत्यर्थः  ।
व्याचष्टे-विवस्वतो वस्तुवृत्तेत्यादि  ।
लोकेत्रयीमयस्य सतो वारुणी स्पर्शतो यौ पति तत्वाग्रप्रवेशौ, ताभ्यां श्लेषमूलयातिशयोक्त्या द्वे अपि विवस्वत्क्रियेऽध्यसिते  ।
सोऽयं तत्क्रिया(एकक्रिया)योगो नाम अतिशयः  ।
यद्यप्येकैव क्रिया कर्तृभेदभिन्ना सत्यभेदेनाध्यवसिता स तु तत्क्रिया(एकक्रिया)योगः , तद्धेतुकातिशयोक्तिहेतुका  ।
अत्र (उत्प्रे)क्षायां  ।
अत एवेति सर्वनाम्ना परामृष्टो यो विरोधालङ्कारः विरुद्धचरणाभासरूपः तेनालङ्कृतोर्ऽथः पातित्यरूप हेतुत्वेनोत्प्रेक्ष्यते  ।
शुद्ध्यै इति च फलत्वेन  ।
अतो हेतूत्प्रेक्षा फलोत्प्रेक्षा च  ।
विरोधालङ्कारोऽपि सम्पन्नलक्षण इत्याह-विरोधालङ्कारस्य चेति  ।
अतो विरोधोत्प्रेक्षालङ्कायोस्तुल्यकालता एकवृत्तन्तः पा(ति)ता, उत्तरकालं तु विरोधोपशम इति प्रतीतिक्रमः  ।
इत्थञ्च सति श्लेषः सर्वबाधकःसन्विरोधालङ्कारं बाधित्वा प्रतिभामात्रेणावस्थापयति  ।
विरोधबाधे च तद्धेतुकोत्प्रेक्षाबाधः सिद्ध एवेत्याशयः  ।
अतः श्लेष एवायं  ।
यत्र तु नाटकादौ भाव्यर्थोपक्षेपात्मकं बीजन्यासलक्षणं सूचकत्वं तत्र मीमांसार्थमाह-यत्र त्वित्यादि  ।
प्रस्तुताभिधेयपरत्वेऽपि वर्तमानार्थनिष्ठत्वेऽपि  ।
उपक्षेपापराभैधानमिति  ।
उपक्षेप इति तस्य संज्ञा  ।
यदाह-"बीजन्यासः उपक्षेप"इति  ।
अर्थद्वयस्येति  ।
तत्रार्थद्वयमभैधागोचरत्वेनान्वितं वक्तुं नेष्यते  ।
किं तर्हि? एकोर्ऽथोऽभिधेयः प्रस्तुतः  ।
वक्ष्यमाणस्तु सूच्यः  ।
अतो न श्लेषः  ।
श्लेषे द्वयोरभिधेयत्वनियमात्नापि ध्वनिः  ।
कुतः ? उपक्षेप्यस्य भाव्यर्थस्य असम्बन्धेनौपम्या विवक्षणात् ।
श्लेषध्वनिव्यतिरेकिणी गतिरपि नास्ति, तत्र किं कर्तव्यमित्याक्षेपः  ।
समाधत्ते-उच्यत इत्यादि  ।
श्लेषस्तु द्वयोर्वाच्यत्वाभावात्सर्वथा न प्रवर्तत इति ध्वनेः एव विषयोऽयं  ।
एतदुपपादयति-तथाहीति  ।
शब्दशक्तिमूले हि ध्वनौ वाच्यप्रतीयमानयोः सम्बन्धाभावात्सम्बन्धायौपम्यक्लॄत्पिः  ।
स(च)सम्बन्धः औपम्यानपेक्षया प्रकारान्तरेण यदि सूपपादः तर्हि उपमाध्वनौ कोऽभिनिवेशः? न कार्य एव, यतो वस्तुध्वनिरपि तत्र विषये सम्बगन्धान्तरेणोपपन्नः  ।
अत एव ध्वनिकृता शब्दशक्तिमूलो ध्वनिः अलङ्काररूपो वस्तुरूपश्चेति द्विधा न्यायत उक्तः- अलङ्कारोऽथ वस्त्वेव शब्दाद्यत्रावभासते  ।
प्रधानत्वेन स ज्ञेयः शब्दशक्त्युद्भवो द्विधा  । ।
इति  । ।
इत्थं च सति प्रकृतेऽपि सूचकत्वसम्बन्धात्शब्दशक्तिमूलो वस्तुध्वनिरवसेयः  ।
अत्र उदाहरणम्-सद्यः कौशिकेति  ।
हरिश्चन्द्रचरिते नाटके  ।
कौशैकदिकुलूकदिशा हर्षात्मिका ते हि प्रभाते हर्षेण कूजन्ति  ।
यद्वा कौशिक इन्द्रः , तस्य दिक्प्राची तद्विजृम्भणवशात् ।
प्रभाते हि प्राची प्रतायते  ।
आकाशं राष्ट्रसमं इच्छ्या त्यक्त्वा वल्कलसदृशधूसरकान्तिधरश्चन्द्रः अस्तशैलं यौ  ।
अथ तत्कान्तापि निशा समुल्लासिभिरलिकुलैः क्रन्धन्तं सुतमिव कुमुदाकरं सान्त्वयन्ती तेन सह क्षिप्रं प्रतस्थे  ।
सूचनीये त्वर्थे विश्वामित्रक्रोधवशातिच्छ्या राष्ट्रं त्यक्त्वा वाराणसीं प्रस्थितः  ।
तत्कान्ताप्यौशीनरी क्रन्दन्तं रोहिताश्वं सुतं सन्त्वयन्ती तेनैव सह प्रस्थितेति  ।
इह वस्तुध्वनिरेवेति दर्शयितुमाह-अत्र प्रभातेत्यादि  ।
ननु धूसरकान्तिवलकलेति सुतमिवेति च औपम्यसम्बन्धसद्भावात्कथमयं वस्तुध्वनिरित्यत आह-वल्कलसूताभ्यां त्विति  ।
सूचनीयार्थनैरपेक्ष्येण सादृश्यं हि संभवति  ।
प्रकृतार्थविषयत्वेन तावन्मात्रेण विश्रमणीयं सूचनीयेर्ऽथे अनुपयोगात् ।
अतः प्रकृतेन सह सूचनीयस्य सूचनसम्बन्धाच्च शब्दशक्तिमूलो वस्तुध्वनिरेव  ।
इत्थं सर्वत्र नाटकादौ ज्ञेयं  ।
अथ यत्र न तुल्ययोगिता नापि दीपकं तत्रापि नास्त्यलङ्कारान्तरविविक्तोऽस्य विषय इति दर्शयितुं आह-इहेति  ।
अत्र विशेषणानां अलकाकर्षवक्त्रासञ्जनादीनां वल्लभपरतया प्रथमं प्रतीतिः  ।
अथ इत्थं वदन्त्यास्ते लज्जा प्रलीनेति सखीव्यवहाके नहि नहीति वल्लभस्य निह्नावपुरःसरं कूर्पासकवल्यपदेशः क्रियते  ।
अत्र हि न तुल्ययोगिता दीपकं वा अतो विविक्तोऽयं श्लेषविषय इति न शङ्कनीयं  ।
तत्र हेतुः- अपह्नवुतेर्विद्यमानत्वदिति  ।
चोदयति-वस्तुत इति  ।
अपह्नवो हि वस्तुतःसादृश्यार्थं प्रवर्त्तते इह तु सादृश्यं अपह्नवाय प्रवृत्तिमिति नायमपह्नव इति चोद्यं  ।
परिहरति-न उभयथापीति  ।
भूतार्थस्य प्रकृतार्थस्य  ।
प्रकृतापह्नवोह्यपह्नुतिलक्षणं  ।
स चोभयथापि संभवतीति अपह्नुतिः  ।
अत्र संग्रहश्लोकमाह-सादृश्यव्यक्त इति  ।
आद्यासादृश्यपर्यवसाय्यपह्नवरु(पा)स्वप्रस्तावे अपह्नुतिप्रस्तावे  ।
द्वितीयापह्नवपर्यवसायिसादृश्यात्मिका  ।
निगमयति-तेनालङ्कारान्तरेति  ।
शब्दसाम्यं भवेच्छ्रलेषो विशेषणविशेष्ययोः  ।
यद्येकोऽप्रकृतार्थश्चेत्भेद्यांशे भिन्नशब्दता  । ।
शब्दार्थोभयनिष्ठोऽयं सर्वालङ्कारबाधकः  ।
पूर्वसिद्धस्य चेदङ्गं तदा न्यायेन बाध्यते  । ।
इत्थं न्यायनिर्भघरतया अनेन प्रपञ्चितोऽपि काव्यप्रकाशकृता प्रतिपदं खण्डितोऽयं श्लेषोऽलंङ्कारः  ।
खण्डनयुक्तयस्तु अनौचित्यान्नेह लिख्यन्ते  ।
संप्रदायप्रकाशिन्यां तु काव्यप्रकाशटीकायां वितत्य दर्शिता इति ततेवावधार्याः  ।
अप्रस्तुतप्रशंसां लिलक्षयिषुः विशेषणविच्छ्रित्तिसङ्गतिसमाप्तेः सङ्गत्यन्तरं दर्शयति-प्रस्तुतादप्रस्तुतेत्यादि  ।
तत्र सूत्रम्-
#<अप्रस्तुतात्सा मान्यविशेषभावे कार्यकारणभावे सारूप्ये च प्रस्तुतप्रतीता वप्रस्तुतप्रशंसा  । । ऱुआस्स्_३४  । ।>#

सामान्यविशेषभावादि संबन्धावलम्बेनाप्रस्तुतात्प्रस्तुतावगतौ अप्रस्तुतप्रशंसा  ।
व्याचष्टे-इहाप्रस्तुतस्येति  ।
नह्यप्रस्तुतं प्रस्तुतपरकत्वाभावे वर्णनीयम्, अप्रस्तुतत्वात् ।
प्रस्तुतप्रत्यायकं च संबन्धः  ।
त्रिधैव सामान्यविशेष्यभावः कार्यकारणभावः सारूप्यं चेति  ।
तत्र सामान्याद्विशेषस्य विशेषाद्वा सामान्यविशेष्यभावः कार्यकारणभावः सारूप्यं चेति  ।
तत्र सामान्यद्विशेसषस्य विशेषाद्वा सामान्यस्य प्रतीतिरिति द्वैविध्यं  ।
एवं कार्यकारणभावेऽपि  ।
सारूप्ये तु यद्यपि नैवम्, अतः पञ्चप्रकारः  ।
तथापि साधर्म्यवैधर्म्याभ्यां द्वैविध्यं भेदान्तरवत्सारूप्येऽपि  ।
अथसर्वैवेयं वाच्यस्य संभवेन उभयरूपतया चेति त्रिधा  ।
श्लिष्टशब्दप्रयोगे तु श्लेषेण न बाध्यते प्रस्तुतस्यावाच्यत्वात् ।
तण्णात्थीत्यादि  ।
तन्नास्तिकिमपि(पत्युः प्र)कल्पितं(यन्ननियति)गृहिण्या  ।
अनवरतमनशीलस्य कालपथिकस्य पाथेयं  । ।
व्यख्यातं प्राक् ।
सामान्याद्विशेषप्रतीतिं दर्शयति-अत्र प्रहस्तेत्यादि  ।
एतत्तस्येति  ।
तस्य मुखातेतत्कियत् ।
वक्ष्यमाणस्य जाड्यापेक्षया जाड्यमस्य अल्पकमित्यर्थः  ।
एतदित्युक्तं  ।
किं तत्? कमलिनीपत्रे पाथसः कणं मुक्तामणिरित्यामंस्तेति यत् ।
एवं मन्ता नातिजड इत्यर्थः  ।
स एवातिजडः यस्तु मुक्तामणिधियाऽदीयमाने तत्र पाथःकणे अङ्गुल्यग्रक्रियाप्रविलयिनि सतिमम मणिरुडडीय गत इति अन्तःशुचा न निद्राति  ।
अत्र विशेषात्सामान्यप्रतीतिं दर्शयति-अत्र जडानामिति  ।
पश्याम इति-सुहृदा सह नायिकावृत्तान्तोपवर्णनरूपा नायकोक्तिरियं  ।
किमियं प्रपद्यत इति पश्याम इति धिया संलापपरिहारादिरूपं स्थैर्यं मयालम्बितं  ।
तया तु "अयं खलु शठः मां न किमप्यालपतीति"कोप आश्रितः  ।
इत्यन्योन्यवैलक्षण्येन दर्शनचतुरे तस्मिन्नवस्थान्तरे मया व्याजेन हसितं, तयापि धैर्यतहरो बाष्पो मुक्तः  ।
उद्वाष्पायां तस्यां धैर्यमेव मुक्तमित्यर्थः  ।
अत्र कारणात्कार्यप्रतीतिं दर्शयति-अत्र तथा धाराधिरुढेति  ।
माननिवृत्तिकार्ये प्रस्तुते बाष्पमभिहितं अप्रस्तुतत्वेन विवक्षणीयं  ।
इन्दिरिति-इन्दुरञ्जनेन लित्प इवेत्यनेन मुखस्य सौन्दर्यं, मृगीणां दृष्टीर्जडितैवेति दृक्वाञ्चल्यं, विद्रुमदलं प्रम्लानारुणिमेवेति अधरप्रभा, कोकिलवधूकण्ठेषु कार्यश्यं प्रस्तुतमेवेति स्निग्धकण्ठता, बर्हाःसगर्हा इवेति च केशभारवैपुल्यं प्रतीयते  ।
कार्यात्कारणप्रतीति दर्शयति-अत्र संभाव्यमानैरित्यादि  ।
संभाव्यमानैरुत्प्रेक्ष्यमाणैः  ।
अत्रातिव्यात्पिमाशाङ्कते-ननु कार्यादित्यादि  ।
येन लम्बालक इति-अत्र लम्बालकत्वादिना कार्येण गजासुरवधरूपकारणप्रतीतिः  ।
चक्राभिघातेति-अत्र रतस्यालिङ्गनवन्ध्यत्वचुम्बनमात्रशेषत्वरूपकार्यभेदाद्राहुशिरश्छेदः कारणं  ।
अत्रातिव्यात्पिं दर्शयति-अत्र हीत्यादि  ।
परिहरतिनैष दोष इति  ।
द्वयोरपि प्रस्तुतत्वे कारणापेक्षया कार्योपवर्णनस्य सचमत्कारत्वे तद्द्वारा कारणप्रत्यायनं पर्यायोक्तविषयः  ।
कार्यस्या प्रस्तुतत्वे त्वप्रस्तुतप्रशंसाया इति विभागः  ।
विभक्तविषयतया निगमयति-एवं यत्रेत्यादि  ।
तादृशमेवं, प्रकृतमेव  ।
आगूरयति सामर्थ्यादानयति  ।
इत्थं च सति प्रकृतस्यच सतौर्ऽथस्य स्वोपस्काराय प्रकृतानतरागूरणे पर्यायोक्तमेवेचि प्रथनाय पुनराह-ततश्च अनयेत्यादि  ।
राजन्निति  ।
कुब्जा शुकभोजननियुक्ता  ।
कुमारेति संबोधनं  ।
तत्सचिवाःसजग्ध्याधिकारिणः  ।
राजशुकः श्रेष्ठशुकः  ।
अत्र राजशुकवृत्तस्यापि नायकप्रतापाङ्गतया प्रकृतत्वात्पर्यायोक्तमेव बोद्धव्यं  ।
अन्येषां हृदयमाह-अन्ये त्विति  ।
कारणरूपस्य अरिपलायनलक्षघणस्यर् ।
इदृशि विषये अन्येषामप्रस्तुतप्रशंसासात्वे बुद्धावपि न विरोधः कश्चित् ।
द्वयोः प्रस्तुतत्वे पर्यायोक्तं  ।
कार्यस्याप्रस्तुतत्वे तु अप्रस्तुतप्रशंसेति विभागस्याना कूलत्वातित्यभिप्रायेणाह-सर्वथेति  ।
अथ एतानि साधर्म्योदाहरणत्वेन विज्ञेयानीत्याह-एतानि साधर्म्य इति  ।
वैधर्म्ये तु उन्नेयानि  ।
सारूप्यहेतुकं तु भेदं अनया नीत्या साधर्म्येण सुज्ञानत्वातां वैधर्म्यणोदाहरति-धन्या इति  ।
वैधर्म्यं दर्शयति- अत्र वाता इति  ।
वाच्यसंभवे पृथङ्नोदाहर्तव्यानीत्याह-वाच्येति  ।
कस्त्वं भो इति  ।
कस्त्वमिति पृष्ट शाकोटकतरुर्वक्तिभोः कथयामीत्यादि  ।
तत्र पुनः प्रश्रः-वैराग्यादिव वक्षीति  ।
तत्रोत्तरं-साधु विदितमिति  ।
अथ कस्मादिदमिति प्रश्नेऽवशिष्टं उत्तरं  ।
असंभवं दर्शयति-अत्राचेतनेनेति  ।
नन्वेवमसंभवत्वं प्रात्पमित्यत आह-प्रस्तुतं प्रतीति  ।
प्रमुख एव शाकोटकवृत्तस्य आरोपितत्व प्रतीतेर्युज्यत एवासम्भवः वाच्यस्य जहत्स्वार्थलक्षणामूलत्वेन अत्यन्ततिरस्कारात् ।
अन्तश्छ्रिद्राणीति-छ्रिद्राणि रन्ध्राणि अनर्थद्वाराणि च  ।
कण्टकाः पुलकाः विधातकाश्च  ।
अत्र वाच्येर्ऽथे छ्रिद्राणि गुणभङ्गुरीभावे हेतुरित्युभयरूपता  ।
प्रस्तुततात्पर्येण प्रतीतेः तदध्यारोपात्सङ्ग(त)मेव  ।
तदिदमाह-अत्र वाच्य इत्यादि  ।
श्लेषगर्भत्वे चैतदेव द्रष्टव्यं छ्रिद्रकण्टकगुणानां श्लिष्टत्वादित्याह-एतदेव चेति  ।
अस्यार्थान्तरन्यासदृष्टान्ताभ्यां विषयविवेकं दर्शयति-तदत्रेति  ।
अर्थान्तरन्यासे हि सामान्यविशेष्ययोः कार्यकारणयोश्च वाच्यत्वं(दृष्टान्ते तु)सरूपयोः वाच्यत्वं  ।
सर्वत्रैव प्रस्तुतस्य गम्यत्वे अप्रस्तुताभिधानादप्रस्तुतप्रशंसैव  ।
अप्रस्तुतप्रशंसा तु प्रस्तुतावगमोऽन्यतः  ।
सा सामान्यविशेषादिविच्छ्रित्या पञ्चधा मता  । ।
भवेत्साधर्म्यवैधर्म्ययोगतःसा पुनर्द्विधा  ।
संभनेऽसंभवेद्वैधे वाच्यस्याथ पुनस्त्रिधा  । ।
प्रस्तुतस्यावगम्पत्वात्पर्यायोक्ताद्विभिद्यते  ।
इयमर्थान्तरन्यासाद्दृष्टान्तालङ्कृतेरपि  । ।
अर्थान्तरन्यासार्थं सङ्गतिमाह-उक्तनयेनेति  ।
सामान्यविसेषादिसम्बन्धयोगत उक्तो नयः  ।
श्लेषस्सर्वालङ्कारबाधकत्वं हि वक्ष्यते  ।
श्लेषः पुनरुभयालङ्कारोऽलङ्कारान्तरबाधकश्च  ।
21. Jayadeva [alias Piyusavarsa]: Candraloka (1200 AD)

खण्डश्लेषः पदानां चेदेकैकं पृथगर्थता   ।
उच्छलद्भूरिकीलालः शुशुभे वाहिनीपतिः   । । ५.६२  । ।
भङ्गश्लेषः पदस्तोमस्यैव चेत्पृथगर्थता   ।
अजरामरता कस्य नायोध्येव पुरी प्रिया   । । ५.६३  । ।
अर्थश्लेषोऽर्थमात्रस्य यद्यनेकार्थसंश्रयः   ।
कुटिलाः श्यामला दीर्घा कटाक्षाः कुन्तलाश्च ते   । । ५.६४  । ।
22. Visvanatha kaviraja: Sahityadarpana ) (1384 AD)
#<श्लिष्टैः पदैरनैकार्थाभिधाने श्लेष इष्यते  ।
वर्णप्रत्ययलिङ्गानां प्रकृत्योः पदयोरपि  । । सूत्र १०.११  । ।>#

श्लेषाद्विभक्तिवचनभाषाणामष्टधा च सः  ।
क्रमेणोदाहरणम्--
"प्रतिकूलतामुपगते हि विधौ विफलत्वमेति बहुसाधनता  ।
अवलम्बनाय दिनभर्त्तुरभून्न पतिष्यतः करसहस्त्रमपि"  । ।
अत्र "विधौ" इति विधुविधिशब्दयोरुकारेकारयोरौकाररूपत्वाच्छ्लेषः  ।
"किरणा हरिणाङ्कस्य दक्षिणश्च समीरणः  ।
कान्तोत्सङ्गजुषां नूनं सर्व एव सुधाकिरः"  । ।
अत्र "सुधाकिरः" इति क्विप्-क-प्रत्ययोः  ।
किं चात्र बहुवचनैकवचनयोरैकरूप्याद्वचनश्लेषोऽपि  ।
"विकसन्नेत्रनीलाब्जे तथा तन्व्याः स्तनद्वयी  ।
तव दत्तां सदामोदं लसत्तरलहारिणी"  । ।
अत्र नपुंसकस्त्रीलिङ्गयोः श्लेषो वचनश्लेषोऽपि  ।
"अयं सर्वाणि शास्त्राणि हृदि ज्ञेषु च वक्ष्यति  ।
सामर्थ्यकृदमित्राणां मित्राणां च नृपात्मजः"  । ।
अत्र "वक्ष्यति" इति वहि-वच्योः, "सामर्थ्यकृत्" इति कृन्तति-करोत्योः प्रकृत्योः  ।
"पृथुकार्तस्वरपात्रम्-" इत्यादि  ।
अत्र पदभङ्गे विभक्तिसमासयोरपि वैलक्षण्यात्पदश्लेषः, न तु प्रकृतिश्लेषः  ।
एवञ्च--
"नीतानामाकुलीभावं लुब्धैर्भूरिशिलीमुखैः  ।
सदृशे वनवृद्धानां कमलानां तदीक्षणे"  । ।
अत्र लुब्धशिलीमुखादिशब्दानां श्लिष्टत्वेऽपि विभक्तेकभेदात्प्रकृतिश्लेषः, अन्यथा सर्वत्र पदश्लेषप्रसङ्गः  ।
"सर्वस्वं हर सर्वस्य त्वं भवच्छेदतत्परः  ।
नयोपकारसांमुख्यमायासि तनुवर्तनम्"  । ।
अत्र "हर" इति पक्षे शिवसम्बोधनमिति सुप् ।
पक्षे हृधातोस्तिङिति विभक्तेः  ।
एवं "भव" इत्यादौ  ।
अस्य च भेदस्य प्रत्ययश्लेषेणापि गतार्थत्वे प्रत्ययान्तरासाध्यसुबन्ततिङन्तगतत्वेन विच्छित्तिविशेषाश्रयणात्पृथगुक्तिः  ।
"महदे सुरसन्धं मे तमव समासङ्गमागमाहरणे  ।
हर बहुसरणं तं चित्तमाहेमवसर उमे सहसा"  । ।
अत्र संस्कृतमहाराष्ट्रयोः  ।
संस्कृतपैशाच्योर्यथा--
(ख)"कमनेकतमादानं सुरतनरजतुच्छलं तदासीनं  ।
अप्पतिमानं खमते सोऽगनिकानं नरं जेतुम्"  । ।
कामे कृतामोदानां सुवर्णरजतोच्छलद्दासीनां  ।
अप्रतिमानं क्षमते स गणिकानां न रञ्जयितुं  । ।
इति पैशाचीच्छाया  ।
संस्कृतशूरसेन्योर्यथा--
(ग)"तोदीसदिगगणमदोऽकलहं स सदा बलं विदन्तरिदं  ।
आरदमेहावसरं सासदमारं गदा भारम्"  । ।
ततो दृश्यते गगनमदः कलहंसशतावलम्बितान्तरितं  ।
आरतमेद्यावसरं शाश्वतमारं गतासारम्"  । ।
इति शूरसेनीच्छाया  ।
संस्कृतापभ्रंशयोर्यथा--
(घ)"धीरागच्छदुमे हृतमुदुद्धर वारिसदः सु  ।
#<अभ्रमदप्प्रसराहरणुरविकिरणातेजः सु  । ।
पुनस्त्रिधा सभङ्गोऽथाभङ्गस्तदुभयात्मकः  । । सूत्र १०.१२  । ।>#

एतद्भेदत्रयं चोक्तभेदाष्टके यथासम्भवं ज्ञेयं  ।
यथा वा--
"येन ध्वस्तमनोभवेन बलिजित्कायः पुरास्त्रीकृतो यश्चोद्वृत्तभुजङ्गहारवलयो गङ्गां च योऽधारयत् ।
यस्याहुः शशिमच्छिरोहर इति स्तुत्यं च नामामरा  ।
पायात्स स्वयमन्धकक्षयकरस्त्वां सर्वदोमाधवः"  । ।
अत्र "येन-" इत्यादौ सभ्ङ्गश्लेषः  ।
"अन्धक-" इत्यादावभङ्गः  ।
अनयोश्चैकत्र सम्भवात्सभङ्गाभङ्गात्मको ग्रन्थगौरवभयात्पृथङ्नोदाहृतः  ।
इह केचिदाहुः--"सभङ्गश्लेष एव शब्दश्लेषविषयः  ।
यत्रोदात्तादिस्वरभेदाद्भिन्नप्रयत्नोच्चार्यत्वेन भिन्नयोः शब्दयोर्जतुकाष्ठन्यायेन श्लेषः  ।
अभङ्गस्त्वर्थश्लेष एव  ।
यत्र स्वराभेदादभिन्नप्रयत्नोच्चार्यतया शब्दाभेदादर्थयोरेकवृन्तगतफलद्वयन्यायेन श्लेषः  ।
यो हि यदाश्रितः स तदलङ्कार एव  ।
अलङ्कार्यालङ्कारणभावस्य लोकवदाश्रयाश्रयिभावेनोपपत्तिः" इति  ।
तदन्ये न क्षमन्ते  ।
तथाहि--अत्र ध्वनिगुणीभूतव्यङ्ग्यदोषगुणालङ्काराणां शब्दार्थगतत्वेन व्यवस्थितेरन्वयव्यतिरेकानुविधायित्वेन नियं इति  ।
न च "अन्धकक्षय" इत्यादौ शब्दाभेदः, "अर्थभेदेन शब्दभेदः" इति दर्शनात् ।
किं चात्र शब्दस्यैव मुख्यतया वैचित्र्यबोधोपायत्वेन कविप्रतिभयोट्टङ्कनाच्छब्दालङ्कारत्वमेव  ।
विसदृशशब्दद्वयस्य बन्धे चेवंविधस्य वैचित्र्याभावाद्वैचित्र्यस्यैव चालङ्कारत्वात् ।
अर्थमुखप्रेक्षितया चार्थालङ्कारत्वेऽनुप्रासादीनामपि रसादिपरत्वेनार्थमुखप्रेक्षितयार्थालङ्कारत्वप्रसङ्गः  ।
शब्दस्याभिन्नप्रयत्नोच्चार्यत्वेनार्थालङ्कारत्वे "प्रतिकूलतामुपगते हि विधौ" इत्यादौ शब्दभेदेऽप्यर्थालङ्कारत्वं तथापि प्रसज्यत इत्युभयत्रापि शब्दालङ्कारत्वमेव  ।
यत्र तु शब्दपरिवर्त्तनेऽपि न श्लेषत्वखण्डना, तत्र--
"स्तोकेनोन्नतिमायाति स्तोकेनायात्यधोगतिं  ।
अहो सुसदृशी वृत्तिस्तुलाकोटेः खलस्य च"  । ।
इत्यादावर्थश्लेषः  ।
अस्य चालङ्कारान्तरविविक्तविषयताया असम्भवाद्विद्यमानेष्वलङ्कारान्तरेष्वपवादत्वेन तद्वाधकतया तत्प्रतिभोत्पत्तिहेतुत्वमिति केचित् ।
इत्थमत्र विचार्यते--समासोक्त्यप्रस्तुतप्रशांसादौ द्वितीयार्थस्यानभिधेयतया नास्य गन्धोऽपि  ।
"विद्वन्मानसहंस--" इत्यादौ श्लेषगर्भे रूपकेऽपि मानसशब्दस्य चित्तसरोरूपोभयार्थत्वेऽपि रूपकेण श्लेषो बाध्यते  ।
सरोरूपस्यैवार्थस्य विश्रान्तिधामतया प्राधान्यात्, श्लेषे ह्यर्थद्वयस्यापि समकक्षत्वं  ।
"सन्निहितबालान्धकारा भास्वन्मूर्तिश्च" इत्यादौ विरोधाभासेऽपि विरुद्धार्थस्य प्रतिभातमात्रस्य प्ररोहाभावान्न श्लेषः  ।
एवं पुनरुक्तवदाभासेऽपि  ।
तेन "येन ध्वस्त-" इत्यादौ प्राकरणिकयोः, "नीतानाम्-" इत्यादावप्रकारणिकयोरेकधर्माभिसंबन्धात्तुल्ययोगितायाम्, "स्वेच्छोपजातविषयोऽपि न याति वक्तुं देहीति मार्गणशतैश्च ददाति दुः खं  ।
मोहात्समुत्क्षिपति जीवनमप्यकाण्डे कष्टं प्रसूनविशिखः प्रभुरल्पबुद्धिः"  । ।
इत्यादौ च प्राकरणिकाप्राकरणिकयोरेकधर्माभिसम्बन्धाद्दीपके  ।
"सकलकलं पुरमेतज्जातं संप्रति सुधांशुबिम्बमिव"  ।
इत्यादौ चोपमायां विद्यमानायामपि श्लेषस्यैतद्विषयपरिहारेणासंभवादेषां च शलेषविषयपरिहारेणापि स्थितेरेतद्विषये श्लेषस्य प्राधान्येन चमत्कारित्वप्रतीतेश्च श्लेषेणैव व्यपदेशो भवितुं युक्तः, अन्यथा तद्व्यापदेशस्य सर्वथा भावप्रसङ्गाच्चेति  ।
अत्रोच्यते--न तावत्परमार्थतः श्लेषस्यालङ्कारान्तराविविक्तविषयता "येनध्वस्त-" इत्यादिना विविक्तविषयत्वात् ।
न चात्र तुल्ययोगिता, तस्याश्च द्वयोरप्यर्थयोर्वाच्यत्वनियमाभावात् ।
अत्र च माधवोमाधवयोरेकस्य वाच्यत्वनियमे परस्य व्यङ्ग्यत्वं स्यात् ।
किञ्च--तुल्ययोगितायामप्येकस्यैव धर्मस्यानेकधर्मिसंबन्धितया प्रतीतिः  ।
इह त्वनेकेषां धर्मिणां पृथक्पृथग्धर्मसंबन्धतया  ।
"सकलकलम्--" इत्यादौ च नोपमाप्रतिभोत्पत्तिहेतुः श्लेषः  ।
पूर्णोपमाया निर्विषयत्वापत्तेः "कमलमिव मुखं मनोज्ञमेतत्" इत्याद्यस्ति पूर्णोपमाया विषय इति चेत्? न, यदि "सकल-" इत्यादौ शब्दश्लेषतया नोपमा तत्किमपराद्धं "मनोज्ञम्" इत्यादावर्थश्लेषेण  ।
"स्फुटमर्थालङ्कारावेतावुपमासमुच्चयौ, किन्तु  ।
आश्रित्य शब्दमात्रं सामान्यमिहापि संभवतः"  । ।
इति रुद्रटोक्तदिशा गुणक्रियासाम्यवच्छब्दसाम्यस्याप्युपमाप्रयोजकत्वात् ।
ननु गुणक्रियासाम्यस्यैवोपमाप्रयोजकता युक्ता, तत्र साधर्म्यस्य वास्तवत्वात् ।
शब्दसाम्यस्य तु न तथा, तत्र साधर्म्यस्यावास्तवत्वात् ।
ततश्च पूर्णोपमाया अन्यथानुपपत्त्या गुणक्रियासाम्यस्यैवार्थश्लेषविषयतयाः परित्यागे पूर्णोपमाविषयता युक्ता, न तु "सकल-" इत्यादौ शब्दसाम्यस्यैवेति चेत्? न-"साधर्म्यमुपमा" इत्येवाविशिष्टस्योपमालक्षणस्य शब्दसाम्याद्व्यावृत्तेरभावात् ।
यदि च शब्दसाम्ये साधर्म्यमवास्तवत्वान्नोपमाप्रयोजकम्, तदा कथं "विद्वन्मानस--" इत्यादावाधारभूते चित्तादौ सरोवराद्यारोपो राजादेहसाद्याहोपप्रयोजकः  ।
किञ्च-यदि वास्तवसाम्य एवोपमाङ्गीकार्या, तदा कथं त्वयापि "सकलकलम्-" इत्यादौ बाध्यभूतोपमाङ्गीक्रियते ? किञ्च अत्र श्लेषस्यैव साम्यनिर्वाहकता, न तु साम्यस्य श्लेषनिर्वाहकता, श्लेषबन्धतः प्रथमं साम्यस्यासंभवात्, इत्युपमाया एवाङ्गित्वेन व्यपदेशो ज्यायान्"प्रधानेन हि ब्यपदेशा भवन्ति" इति न्यायात् ।
ननु शब्दालङ्कारविषयेऽङ्गाङ्गिभावसङ्करो नाङ्गीक्रियते तत्कथमत्र श्लेषोपमयोरङ्गाङ्गभावः सङ्कर इति चेत्? न, अर्थानुसंधानविरहिण्यनुप्रासादावेव तथानङ्गीकारात् ।
एवं दीपकादावपि ज्ञेयं  ।
"सत्पक्षा मधुरगिरः प्रसाधिताशा मदोद्धतारम्भाः  ।
निपतन्ति धार्तराष्ट्राः कालवशान्मेदिनीपृष्ठे"  । ।
अत्र शरद्वर्णनया प्रकरणेन धार्तराष्ट्रादिशब्दानां हंसाद्यर्थाभिधाने नियमनाद्दुर्योधनादिरूपोर्ऽथः शब्दशक्तिमूलो वस्तुध्वनिः  ।
इह च प्रकृतप्रबन्धाभिधेयस्य द्वितीयार्थस्य सूच्यतयैव विवक्षितत्वादुपमानोपमेयभावो न विवक्षित इति नोपमाध्वनिर्न वा श्लेष इति सर्वमवदातं  ।
पद्माद्याकारहेतुत्वे वर्णानां चित्रमुच्यते  ।
आदिशब्दात्खङ्ग-मुरज-चक्र-गोमूत्रिकादयः  ।
अस्य च तथाविधिलिपिसन्निवेशविशेषवशेन चमत्कारविधायिनामपि वर्णानां तथाविधश्रोत्राकाशसमवायवि शेषवशेन चमत्कारविधायिभिर्वर्णेरभेदेनोपचाराच्छब्दालङ्कारत्वं  ।
तत्र पद्मबन्धो यथा मम--
"मारमा सुषमा चारु-रुचा मारवधूत्तमा  ।
मात्तधूर्ततमावासा सा वामा मेऽस्तु मा रमा"  । ।
एषोऽष्टदलपद्मबन्धो दिग्दलेषु निर्गमप्रवेशाभ्यां श्लिष्टवर्णः, किन्तु विदिग्दलेष्वन्यथा, कर्णिकाक्षरं तु श्लिष्टमेव  ।
एवं खड्गबन्धादिकमप्यूह्यं  ।
23. Mahesvarabhatta’s Vijnapriya and 24. Anantadasa’s Locana (1400)
#<श्लिष्टैः पदैरनैकार्थाभिधाने श्लेष इष्यते  ।>#

     ************* टीका *************
     #<विज्ञप्रियाः>#

     (वि, छ) श्लेषालङ्कारमाह---ख्लिष्टैरिति  ।
     श्लिष्टैरुभयवाचकैः एकरूपैरित्यर्थः  ।
     #<लोचनाः>#

     (लो, आ) श्लिष्टैरिति  ।
     अनेकेत्यनेन द्वयोर्वा बहूनां वार्थानामभिधाने प्रकरणादिनियमाभावादभिधया बोधने  ।
     एतेन ध्वनिव्यवच्छेदः  ।
     ननु किं भिन्नैः पदैरनेकार्थाभिधानमुतैकैकेन ? आद्ये गौरश्वः पुरुषो, हस्तीत्यादावपि श्लेषप्रसङ्गः  ।
     द्वितीये लक्षणस्यासम्भवित्वमन्यायं चोनेकार्थत्वमिति न्यायात् ।
     इत्यत आह--- श्लिष्टैरिति  ।
     श्लिष्टैः "अर्थभेदेन शब्दभेद" इति दर्शनात्, "काव्यमार्गे स्वरो न गण्यते" इति च नयात्वाच्यभेदेन भिन्नैरपि युगपदुच्चारणेनापगतभेदैः  ।
     त्रिधा खलु शब्दाभिव्यक्तिः रूपतोर्ऽथतः स्वरतश्चेति दर्शनात् ।
     एवं च भिन्नयोरपि समानश्रुत्योः शब्दयोस्तत्तन्न्यायेन उच्चरितयोः कमेण स्वस्यार्थबोधनं यत्र तत्र शब्दस्वरूपश्लेषेण शब्दश्लेषः  ।
     शब्दपरिवृत्तिसहत्वे त्वर्थश्लेष इति नियममङ्गीकुर्वतां काव्यप्रकाशकारादीनां मतमनुसृत्य व्याख्यानं  ।
     अन्ये त्वाहुः--न खलु घटपटयोरिव "वसुधामहित पुराजित निरागमनाभावाः  ।
     वर्षाश्चासुरभितवराहवपुषस्तर्वे च हरेश्चोपमा घटता"  । ।
     इत्यादौ शब्दानामेकप्रयत्नेन निष्पत्तिद्वयमुपपद्यते  ।
     द्वयोरेकाकारत्वेन तथाङ्गीकारे एव एव कुलालः, एकाकारं घचशतमेकया सामग्या निष्पादयेत् ।
     तथा सति भेदव्यवहारोच्छेदः स्यात् ।
     "अयमेव भेदो भेदहेतुश्च यद्विरुद्धधर्माध्यासः कारणभेदश्चेति"  ।
     किं च यद्युभयार्थप्रतिपादनसमीहया वक्तुरेकदा शब्दद्वयोदाहरणसम्भवस्तदा घटसहस्त्रचिकीर्षुः कुलालोऽपि एकदा तत्निर्वाहयेत् ।
     तदुक्तमाचार्यश्रीमदुद्योतकरचरणैः "क्रमवृत्तित्वाद्वाच" इति  ।
     तेनैकत्रैव शब्दे नानाविषयाणामर्थानां स्वंस्वसामग्रीवशेन कमेणोज्जीवनमिति वादिनां मतमेवाश्रयितुमुचितं  ।
     किन्त्वत्र मते तत्प्रथमविरुद्धाया द्वितीयाभिधायाः पुनरुज्जीवनमनुपपन्नमिति द्वितीयाभिधानाम्ना"जनस्थाने भ्रान्त" मित्यादाविवात्रापि व्यञ्जनैव वृत्तिरुपदिश्यते  ।
     एवं च ध्वनितन्त्रे प्रकरणनियमस्थले तस्मादेव शब्दादुच्चारणादिसामग्रीसहकृता तद्व्यापारन्तरेण सभङ्गाभङ्गशब्दान्तरलभ्यार्थप्रतीतिः  ।
     यत्र तु येन ध्वस्तेत्यादौ प्रकरणादिनियमो नास्ति तत्र द्वयोरभिधानसंशयः  ।
     यत्र च शब्दपरिवर्तनेऽपि द्व्यर्थहानिस्तत्र शब्दशक्तेर्मूलत्वेन शब्दश्लेषः  ।
     यत्र च शब्दपरिवर्त्तनेऽपि न तदर्थक्षतिस्तत्रार्थमात्रं प्रत्येवंशब्दोपयोगादर्थश्लेषता  ।
     एतन्मतानुसारेण तु श्लिष्टावर्थौ विद्येते एष्विति मत्वर्थोयप्रत्ययान्तत्वेन श्लिष्टैः पदैरित्यादि सौत्रं श्लिष्टपदं व्याख्येयं  ।
     अनेकार्थाभिधान इति  ।
     अनेकार्थाभिधानसंशय इति  ।
     अस्य सूत्रस्य शब्दालङ्कारप्रकरणे पठितत्वादेव सिद्धं पदानां परिवृत्तयसहत्वं  ।
     ये त्वाहुः "प्रति प्रसूते शब्दः शब्दान्तर"मिति तदयुक्तं, प्रतिप्रसूतशब्दानुभवाभावात्, अननुभूतशब्देनार्थप्रतीतौ चातिप्रसङ्गात्, भिन्नवाचकाद्भिन्नवाच्योत्पत्तिनियमाभावाद्वा  ।
     एवं च वर्णादिगतत्वेन श्लेषस्य प्राचीनानुरोधेन व्यवहारः  ।
     तथोच्चारणाङ्गीकारे हि शब्दयोः "दुर्गालङ्घित" इत्यादौ जनस्थान इत्यादावपि व्यञ्जनानङ्गीकारप्रसङ्गः  ।
     "हृदिज्ञेषु च वक्ष्यति" इत्यादौ "व्यथां द्वयेषामपि मेदिनीभृताम्"इत्यादौ च यस्यार्थस्य प्रथमं बुद्ध्यारोहस्तस्योपमेयता, अन्यस्य च उपमानतेति संगतिः  ।
     ********** टीका संपूर्णा **********
#<वर्णप्रत्ययलिङ्गानां प्रकृत्योः पदयोरपि  । । साहित्यदर्पण १०.११  । ।>#

#<श्लेषाद्विभक्तिवचनभाषाणामष्टधा च सः  ।>#

     ************* टीका *************
     #<विज्ञप्रियाः>#

     (वि, ज) तस्य अष्टविधत्वमाह--वर्णेति  ।
     सकलषष्ठ्यन्तानां श्लेषादित्यत्रान्वयः  ।
     वर्णादित्रयेऽपि वर्णद्वयप्रत्ययद्वयलिङ्गद्वयेति बोध्यं  ।
     एवं विभक्तिवचनभाषास्वपि द्वित्वं च बोध्यं  ।
     प्रकृतिपदयोस्तु द्विवचनेनैव तथात्वं बोधितं, विभिन्नरूपवर्णद्वयस्य ऐक्यरूप्यं तत्त्वं  ।
     #<लोचनाः>#

     (लो, इ) इह च वर्णादिगतत्वेन अष्टविधत्वं श्लेषस्यासमीचीनमिति चण्डीदासपण्डितराघवानन्दप्रभृतीनां मतं  ।
     तदभिधानमसत् ।
     तथाहि---वर्णादिगतत्वेन सर्वथा श्लेषस्याष्टविधत्वमस्ति  ।
     तथा च ---
     "वक्रीभूते विधौ मूद्र्ध्नि भवेद्भस्मानुलेपनं  ।
     श्मशाने रक्तिरावासः स्याद्दिगम्बरता तथा"  । ।
     इत्यत्र प्रकरणाभावात्किं महादेवः? उताहो कश्चिद्दरिद्रो वाच्य इति सन्देहः  ।
     तेनात्र विधुविधिशब्दयोरुकारेकारयोरौकाररूपत्वाद्वर्णश्लेषः  ।
     "येन ध्वस्तमनोभवेन" इत्यादौ "स्यान्नन्दिता विरूपाक्षपादपद्मनिषेवणात्" इत्यादौ च प्रकरणाज्ञाने किमहं नन्दितानन्दकः स्यामिति कस्यचिद्भक्तस्य वचनं ? उत कस्यचिद्भक्तस्य नन्दितानन्दिनामगणविशेषत्वं स्यादिति वचनमिति सन्देहः  ।
     तेनात्र स्यात्स्यामिति प्रत्ययश्लेषः  ।
     नन्दिता इत्यत्र तल्तृचोर्विभक्त्योः श्लेषः  ।
     "योऽसकृत्परगोत्राणां पक्षच्छेदक्षणमः  ।
     शतकोटिदतां बिभ्रद्विबुधेन्द्रः स राजते"  । ।
     इत्यत्र पुंनपुंसकलिङ्गयोः शतकोटिदतामित्यत्र ददाति-द्यत्योः धात्वोः प्रकृत्योश्चश्लेषः  ।
     "येन ध्वस्त" इत्यादौ विभक्तिसमासयोर्वैलक्षण्येन श्लेषः  ।
     "सर्वस्वं हर सर्वस्व" इत्यत्रापि वक्ष्यमाणोदाहरणेर्ऽथद्वयस्यापि सन्देहास्पदत्वाद्विभक्तिश्लेषः  ।
     "दधतेऽस्य परां शोभामहो मधुरताभृतः" इत्यादौ च किं मधुरतां बिभ्रतीति मधुरताभृतो बहवो जनाः, उत मधुरतया भृतः कश्चिद्वर्त्तत इति बहुवचनैकवचनयोः श्लेषः  ।
     किञ्च मधुरताभृत इत्यत्रापि क्किप्प्रत्ययक्तप्रत्यययोः  ।
     दधत इत्यत्रापि च पक्षे धाधातोर्बहुवचनं पक्षे च दधधातोरेकवचनं श्लिष्टं च  ।
     तदेवमभिधादूयसंवेद्यप्रत्ययोक्तितः श्लेषालङ्कारविषयेऽष्टविधश्लेषस्य सम्भवमविचार्य्य प्राचीनाधिक्षेपकारिभिरुपजीव्यैः सहालं बहुना विवादेन  ।
     नन्वेवं "येन ध्वस्त" इत्यादावपि यस्यार्थस्य प्रथमं बुद्ध्यारोहः स वाच्योऽस्तु अपरस्तु व्यङ्ग्योऽस्तु किं तत्रापि श्लेषालङ्कारकल्पनैरिति चेन्नैवं  ।
     इह यदि संशयज्ञानविषयत्वादनिर्द्धारितत्वात्"भद्रात्मनऽ इत्यादौ, "हृदिज्ञेषु च वक्ष्यतिऽ इत्यादौ च निर्द्धारितत्वात्वृत्तिद्वयकल्पनसद्भावे संगतिः  ।
     यत्तु चणडीदासपण्डितैरुक्तं "व्यथां द्वयेषामपि मेदिनीभृताम्" इत्यादौ उभयाभिधानं चेतीति "सन्ध्यावन्दनवेलायां मुक्तोऽहमिति मन्यते  ।
     खण्डलड्डुकवेलायां हण्डमुद्यम्य धावति"  । ।
     इत्याभाणकमनुकरोति  ।
     क्वचिदभिधाङ्गीकारे हि भद्रात्मन इत्यादावपि किमपराद्धमभिधाद्वयेन  ।
     नन्वत्रैव दोषनिरूपणप्रस्तावे सन्दिग्धयोरर्थशब्दयोर्दुष्टता, तत्कथं "येन ध्वस्त" इत्यादावभिधानसंशये अलङ्कारत्वमप्युच्यते ? "अबला अचला वा स्युः"इत्यादौ "आशीः परम्परांवन्द्याम्" इत्यादौ च दोषस्थले सन्देहवशेन विवक्षितैकार्थानिर्द्धारणादतिव्यग्रतयाऽस्वादं प्रति प्रातिकूल्यं  ।
     इह तु विवक्षितयोरप्यर्थयोरनिर्द्धारणरूपाया विच्छित्तरानुकूल्यमनुभवसिद्धं  ।
     अतएव पूर्वत्र महाकवेः स्खलनमन्यत्र वह्वर्थपदनिर्वाहे प्रयुक्तसाधनं सार्वलौकिकमेव  ।
     किञ्च पूर्वत्रैकार्थस्यास्वादप्रदाने द्वितीयार्थः प्रतिकूलभूतः, तं हठादिवाकृष्य ततो बहिष्करोति, इह तु द्वयोरर्थयोरेकस्य बुद्ध्यारोहेणापरेणार्थेन तन्निमित्तकाव्यादावपकर्षत्वं  ।
     एवमेव द्वयोरर्थयोः निर्द्धारितत्वेन कवित्वविवक्षानुभवसाक्षिकेति रहस्यं  ।
     एवं "वौरिवंशदवानल" इत्यादौ वंशशब्दात्व्यञ्जनया बौधितस्य वेणुरूपार्थस्यैकान्वयरूपेणार्थेन "गौर्वाहीकऽ इत्यादौ गोवहीकयोरिव "मुखचन्द्रऽ इत्यादौ मुखचन्द्रयोरिव तादात्म्याद्रूपकं  ।
     ननु गौर्वाहीक इत्यादौ आरोप्यमाणगवार्थस्य उत्पद्यमानान्वयबाधः  ।
     स च गवार्थो मुख्य इति तत्र गौणी लक्षणा  ।
     इह च वेणुरूपार्थो व्यङ्ग्य इति कथं मुख्यार्थबाधजीविता लक्षणेति चेत्? अत्रैवं सङ्गतिः  ।
     यथा खलु "जातिरेकपदार्थ" इति वादिनां मते प्राचीनैरस्माभिश्च इहैव द्वितीयपरिच्छेदे सङ्केतितार्थनिरूपणे प्रदर्शितेन नयेन जातिमात्रबोधनादभिधायां विरतायां व्यङ्ग्यत्वेनाभ्युपगन्तव्यया व्यक्ते रूप्यमाणान्वयबोधे लक्षणा तथेहापि व्यङ्ग्यत्वेनाह---त्सय वेणुरूपार्थस्य यथाव्यक्तिरूपव्यङ्ग्यस्य जातिरूपव्यङ्ग्येनाविनाभावेन तद्वत्प्रतीतिः  ।
     "गतोऽस्तमर्कऽ इत्यादौ "कान्तमभिसरेऽ त्यादिव्यङ्ग्यवैलक्षण्येनावश्यकत्वेन मुख्यप्रायत्वं दवानलादित्वसमग्रीसमुत्थितस्य वेणुरूपार्थस्यापीति तौल्यं  ।
     यद्वा "सोऽयमिषोरिव दीर्घदीर्घतरो व्यापार" इति मताश्रयणाद्वेणुरूपर्थवंशशब्दस्यान्वयरूपार्थवंशशब्देन एकाकारत्वादभेदोपचाराद्व्यङ्ग्यस्य वेणुरूपार्थस्य विधेयत्वाद्मुख्यार्थत्वमिति  ।
     श्लेषादित्यस्य वर्णेत्यादौ प्रत्येकमन्वयः  ।
     तेन वर्णयोः श्लेषात्प्रत्यययोः श्लेषादित्यादि  ।
     ********** टीका संपूर्णा **********
क्रमेणोदाहरणम्--
"प्रतिकूलतामुपगते हि विधौ विफलत्वमेति बहुसाधनता  ।
अवलम्बनाय दिनभर्त्तुरभून्न पतिष्यतः करसहस्त्रमपि"  । ।
#<लोचनाः>#

(लो, ई) विधौ चन्द्रे, विधातरि वा  ।
कराः किरणाः, हस्ताश्च  ।
********** टीका संपूर्णा **********
अत्र "विधौ" इति विधुविधिशब्दयोरुकारेकारयोरौकाररूपत्वाच्छ्लेषः  ।
     ************* टीका *************
     #<विज्ञप्रियाः>#

     (वि, झ) प्रतिकूलतामिति  ।
     हि एवार्थे  ।
     विधौ विधातरि प्रतिकूलतामुपगते बहुसाधनता बहूपायत्वं विफलत्वमेति इत्यर्थः  ।
     तदेव दर्शयति---अवलम्बनायेति  ।
     पतिष्यतः दिनभर्त्तुः अवलम्बनाय रक्षणाय करसहस्त्रं रश्मिसहस्त्रमेव करसहस्त्रं हस्तहसस्त्रं नाभूदित्यर्थः  ।
     विधौ चन्द्रे तस्यैव तत्प्रतिकूलत्वान्न तु विधातुः  ।
     अत्र विधावित्यत्र उकारेकाररूपवर्णयोर्विकारेण ऐक्यरूप्यमित्याह---अत्रेति  ।
     ********** टीका संपूर्णा **********
"किरणा हरिणाङ्कस्य दक्षिणश्च समीरणः  ।
कान्तोत्सङ्गजुषां नूनं सर्व एव सुधाकिरः"  । ।
अत्र "सुधाकिरः" इति क्विप्-क-प्रत्ययोः  ।
किं चात्र बहुवचनैकवचनयोरैकरूप्याद्वचनश्लेषोऽपि  ।
     ************* टीका *************
     #<विज्ञप्रियाः>#

     (वि, ञ) प्रत्ययश्लेषमाह---किरणा इति  ।
     विभक्तिश्लेषस्य पृथगुपादानात्प्रत्ययोऽत्र विभक्तिभिन्नो बोध्यः  ।
     विभिन्नरूपप्रत्ययद्वयस्यैवरूप्यं तत्त्वं  ।
     कान्तोत्सङ्गजुषां नारीणामित्यर्थः  ।
     अत्रैकवचनश्लेषोऽप्यस्तीत्यत्राह---किञ्जेति  ।
     वचद्वयेऽपि ऐक्यरूप्यंतत्त्वं  ।
     अत्र किरणा इति बहुवचनान्तं  ।
     समीरण इति एकवचनान्तं  ।
     उभयत्रैव सर्व इति किर इति च  ।
     अत्र च सर्व इत्यत्र प्रत्ययश्लेषं विना वचनश्लेष एव  ।
     "दोषयुक्तः पदादर्थऽ इत्यत्र तु वचनश्लेषं विना प्रत्ययश्लेष एवेत्यतः पृथक्श्लेषद्वयं  ।
     अत्र हि दोषयुक्तैत्यस्य पदादित्यत्रन्वये पञ्चम्यास्तसिप्रत्ययः  ।
     अर्थ इत्यन्वये तु क्तप्रत्यये उभयत्र एकवचनं  ।
     #<लोचनाः>#

     (लो, उ) सर्व एव इत्यत्र सर्वशब्दो बहुवचनान्तः, एकवचनान्तश्च  ।
     तेन सुधाकिरः इत्यस्य बहुवचनान्तस्य विशेषणत्वे विक्षेपार्थात्कृधातोः क्किपप्रत्ययः  ।
     एकवचनान्तस्य तु कप्रत्ययः  ।
     ********** टीका संपूर्णा **********
"विकसन्नेत्रनीलाब्जे तथा तन्व्याः स्तनद्वयी  ।
तव दत्तां सदामोदं लसत्तरलहारिणी"  । ।
अत्र नपुंसकस्त्रीलिङ्गयोः श्लेषो वचनश्लेषोऽपि  ।
     ************* टीका *************
     #<विज्ञप्रियाः>#

     (वि, ट) लिङ्गश्लेषमाह---विकसदित्यादि  ।
     लिङ्गद्वयेऽप्यैकरूप्यं तत्त्वं  ।
     तन्व्या विकसन्ती नेत्रनीलाब्जे स्तनद्वयी च तव मोदं सदा दत्तां  ।
     उभयोर्विशेषणमाह---लसदिति  ।
     नेत्रपक्षे---लसन्ती ते तरले चेति समासे  ।
     तादृशी च ते हारिणी मनोहारिणीत्यर्थः  ।
     लसन तरलःहरमध्यगः मणिर्यस्य तादृशहारवती स्तनद्वयी  ।
     अत्रापि वचनश्लेषसङ्करमाह---अत्र चेति  ।
     अत्रापीत्यर्थः  ।
     अत्र लिङ्गश्लेषं विना दत्तामित्यत्र वचनश्लेषः  ।
     वचनश्लेषं विना लिङ्गश्लेषस्तु "हरिस्तन्नाम चाघनुत्" इति  ।
     अत्र हरिस्तन्नाम्नो लिङ्गभेदेऽपि अघनुदित्यैकरूप्यं  ।
     वचनं तु अभिन्नं  ।
     #<लोचनाः>#

     (लो, ऊ) दत्तामिति---दाधातोः परस्मैपदे द्विवचनान्तः  ।
     आत्मनेपदे चैकवचनान्तः  ।
     लसत्तरलहारिणीति पदं नेत्रनीलाब्जविशेषणत्वे द्विवचनान्तं स्तनद्वय्यास्त्वेकवचनान्तं स्त्रीलिङ्गं  ।
     वचनश्लेषोऽपीत्यपिशब्दात्न केवलं लिङ्गश्लेषमात्रमित्यर्थः  ।
     ********** टीका संपूर्णा **********
"अयं सर्वाणि शास्त्राणि हृदि ज्ञेषु च वक्ष्यति  ।
सामर्थ्यकृदमित्राणां मित्राणां च नृपात्मजः"  । ।
अत्र "वक्ष्यति" इति वहि-वच्योः, "सामर्थ्यकृत्" इति कृन्तति-करोत्योः प्रकृत्योः  ।
     ************* टीका *************
     #<विज्ञप्रियाः>#

     (वि, ठ) प्रकृतिश्लेषमाह---अयमिति  ।
     राजपुत्रे जाते ज्योतिर्विद उक्तिरियं  ।
     हृदि वक्ष्यतीत्यन्वयः  ।
     ज्ञेषु पण्डितेषु शास्त्राणि वक्ष्यति कथयिष्यति  ।
     अमित्राणां समर्थ्यस्य छेत्ता  ।
     मित्राणां सामर्थ्यस्य कर्त्ता जनकः  ।
     #<लोचनाः>#

     (लो, ऋ) वहिवच्योरिति---हृदोऽधिकरणत्वे वहिधातुर्ज्ञानार्थवाची  ।
     सामर्ध्यकृत्चामित्रसम्बन्धित्वे छेदनार्थः कृन्तति इति धातोः  ।
     मित्रसम्बन्धित्वे करणार्थः  ।
     विभक्त्यभेदेऽपि प्रकृतिमात्रस्य भेदात्प्रकृतिश्लेष एव इत्यत आह--प्रकृत्योरिति  ।
     ********** टीका संपूर्णा **********
"पृथुकार्तस्वरपात्रम्-" इत्यादि  ।
अत्र पदभङ्गे विभक्तिसमासयोरपि वैलक्षण्यात्पदश्लेषः, न तु प्रकृतिश्लेषः  ।
     ************* टीका *************
     #<विज्ञप्रियाः>#

     (वि, ड) पदश्लेषमाह---पृथुकेति  ।
     न्यूनाधिकवर्णयोः पदयोर्मिलनादर्थद्वयेऽपि ऐक्यरूप्यं तत्त्वं  ।
     पृथुकार्त्तेत्यादि व्याख्यातं  ।
     अत्र प्रकृतिश्लेषत्वं निरस्यति अत्र पदभङ्गे इति  ।
     विभक्तेर्वैलक्षण्यमत्र समासे लुप्ताया बोध्यं  ।
     यद्यपि न्यूनाधिकेत्यादिलक्षणवशादेव प्रकृतिश्लेषतो भेदसिद्धिस्तथापि प्रकारान्तरेणापि तत्सिद्धिर्दर्शिता  ।
     तथा चैतत्सकलवैलक्षण्यविशिष्टः पदश्लेषः  ।
     प्रकृतिमात्रवैलक्षण्ये तु प्रकृतिश्लेषः  ।
     #<लोचनाः>#

     (लो, ॠ) पृथुकेत्यादि व्याख्यातमेव सन्दिग्धत्वस्य क्वचिददोषकत्वकथनप्रस्तावे  ।
     अत्रेति  ।
     अयमर्थः  ।
     विभक्त्यादेरभिन्नत्वे हि प्रकृतिमात्रस्य भेदे प्रकृतिश्लेषत्वमेवोचितं  ।
     इह तु विभक्तेः पृथ्वादिशब्देषु पृथुकादिशब्देषु च भिन्नतया पददोष एव  ।
     विभक्त्यादेरभेदेऽपि पदमात्रस्य भेदात्प्रकृतिश्लेष एव इत्याह  ।
     ********** टीका संपूर्णा **********
एवञ्च--
"नीतानामाकुलीभावं लुब्धैर्भूरिशिलीमुखैः  ।
सदृशे वनवृद्धानां कमलानां तदीक्षणे"  । ।
अत्र लुब्धशिलीमुखादिशब्दानां श्लिष्टत्वेऽपि विभक्तेकभेदात्प्रकृतिश्लेषः, अन्यथा सर्वत्र पदश्लेषप्रसङ्गः  ।
     ************* टीका *************
     #<विज्ञप्रियाः>#

     (वि, ढ) तन्मात्रवैलक्षण्ये प्रकृतिश्लेषमप्यत्राह---एवं नीतनामिति  ।
     मधुलुब्धैर्भ्रमरैर्नोलोत्पलभ्रमेणाकुलीकृतयोः नायिकायाः नेत्रयोः वर्णनमिदं  ।
     अत्र कमलानामित्यत्र चार्थो गम्यः  ।
     तथा च वनेवृद्धानां वृद्धमृगणां कमलानां च सदृशे तस्या लोचने  ।
     वनवृद्धकमलनायिकालोचनद्वयानां विशेषणमाह---नीतानमिति  ।
     भूरिशिलीमुखेरनेकबाणैः करणभूतैः लुब्धकैर्व्याधैः कर्त्तृभराकुलीभावं नीता वनवृद्धाः मृगाः, लुब्धैर्मधुलुब्धैर्भूरिशिलीमुखैरनेकमधुकरैराकुलीभावं नीतानि वने जले वृद्धानि कमलानि च  ।
     परं तु नीलोत्पलभ्रमान्नेत्रद्वयमिति विशेषः  ।
     "अलिबाणौ शिलीमुखौऽ इति कोषः  ।
     अत्र लुब्धशिलीमुखौ प्रकृती  ।
     अन्यथेति  ।
     न्यूनाधिक इत्यादिलक्षणाभावपक्षे इति बोध्यं  ।
     #<लोचनाः>#

     (लो, ल्) एवं चेति  ।
     कमलशब्दस्य पदार्थत्वे लुब्धैर्लोभयुक्तैर्भूरिभिः शिलीनुशैर्भ्रमरैः  ।
     मृगविशेषार्थत्वे लुब्धैर्लुब्धकैर्भूरिभिः पूर्णभूतैः शिलीमुखैर्बाणैः  ।
     वनं जलं काननं च  ।
     विभक्तेः प्रत्ययरूपायाः सर्वत्र वक्ष्यत्यादौ  ।
     ********** टीका संपूर्णा **********
"सर्वस्वं हर सर्वस्य त्वं भवच्छेदतत्परः  ।
नयोपकारसांमुख्यमायासि तनुवर्तनम्"  । ।
     ************* टीका *************
     #<विज्ञप्रियाः>#

     (वि, ण) विभक्तिश्लेषमाह---सर्वस्वमिति  ।
     सुप्तिङन्तत्वेन भेदेऽपि पदयोश्चैक्यरूप्यं तत्त्वं  ।
     सर्वस्वमिति  ।
     शिवभक्तस्तं प्रति दस्योश्च पुत्रादिकं प्रति चोक्तिरियं  ।
     हे हर ! त्वं सर्वस्य सर्वस्वं  ।
     भवस्य उत्पत्तेश्छेदतत्परश्च मुक्तिदत्वात् ।
     नयस्य नीतेः उपकारन्तरस्य साम्मुख्यं सम्भवो यस्मात्तादृशं तनुवर्त्तनं शरीरस्थितं आयासि अगच्छसि प्राप्रोषीति यावत् ।
     दस्युपक्षे---त्वं सर्वस्य सर्वस्वं हर  ।
     छेदतत्परो भव  ।
     उपकारस्य साम्मुख्यमानुकूल्यं नय अपनय  ।
     आयासि परायासकारिवर्त्तनं तनु विस्तारय  ।
     #<लोचनाः>#

     (लो, ए) सर्वस्वमिति  ।
     हे हर शम्भो ! त्वं सर्वस्य लोकस्य सर्वस्वं, त्वं किमभूतः ? भवस्य संसारस्य छेदतत्परः  ।
     आयासि आयासयुक्तं तनोर्देहस्य वर्त्तनं वृत्तिमुपकारसाम्मुख्यं नय प्रापय  ।
     देहवृत्तिमायासरहितां कुर्विति भावः  ।
     पक्षे-चं सर्वस्य सर्वस्वं हर नाशय  ।
     छेदे खण्डने तत्परो भव  ।
     उपकारात्साम्मुख्यं नय उपकारं मा कुर्विति भावः  ।
     वर्त्तनं वृत्तिं आयासि आयासयुक्तं तनु विस्तारय  ।
     ********** टीका संपूर्णा **********
अत्र "हर" इति पक्षे शिवसम्बोधनमिति सुप् ।
पक्षे हृधातोस्तिङिति विभक्तेः  ।
एवं "भव" इत्यादौ  ।
अस्य च भेदस्य प्रत्ययश्लेषेणापि गतार्थत्वे प्रत्ययान्तरासाध्यसुबन्ततिङन्तगतत्वेन विच्छित्तिविशेषाश्रयणात्पृथगुक्तिः  ।
     ************* टीका *************
     #<विज्ञप्रियाः>#

     (वि, त) अत्र आयासि इति विना सर्वत्र लुप्तसुप्तिङन्तत्वेऽपि आयासि इत्यत्र लुप्तालुप्तद्वयान्तत्वेऽपि च पदयोरैकरूप्यं दर्शयति---अत्र चेति  ।
     अस्य प्रत्ययश्लेषतो वैलक्षण्यमाह---अस्य चेति  ।
     प्रत्ययान्तरासाध्येति  ।
     स्वतुल्यत्वेन प्रत्ययान्तरं असाध्यं अबोध्यं ययोः तादृशौ यौ सुप्तिङौ तदन्तर्गतत्वेनास्य श्लेषस्य इत्यर्थः  ।
     विच्छित्तिर्वैचित्र्यं  ।
     #<लोचनाः>#

     (लो, ऐ) विच्छित्तिविशेषः सहृदयानुभवसिद्धः  ।
     ********** टीका संपूर्णा **********
"महदे सुरसन्धं मे तमव समासङ्गमागमाहरणे  ।
हर बहुसरणं तं चित्तमाहेमवसर उमे सहसा"  । ।
     ************* टीका *************
     #<विज्ञप्रियाः>#

     (वि, थ) भाषाश्लेषमाह---महदे इति  ।
     संस्कृतपक्षे---हे महदे हे उत्सवदात्रि ! हे उमे पार्वति ! आगमस्य वेदस्य आहरणे वशीकरणे मे मम तं प्रसिद्धं समासङ्गं अव रक्ष  ।
     मुनिजनेषु प्रसिद्धं वेदाभ्यासं मम जनयेत्यर्थः  ।
     समासङ्गं कीदृशं सुरसन्धं सुराणां सन्धं सम्बन्धिकारकं, मम सुरत्वप्रापकमित्यर्थः  ।
     तथा तं प्रसिद्धं चित्तमोहं अवसरेऽपर्थान्मरणरूपे सहसा हर नाशयः कीदृशं चित्तमोहं बहुसरणं नानाविधकार्य्यविषयं  ।
     सृ गतौ  ।
     प्राकृतपक्षे--- मम देहि रसं धर्में तमोवशामाशां गमागमाद्हर नः  ।
     हरवधु शरणं त्वं चित्तमोहोऽपसरतु मे सहसा  । ।
     "इति संस्कृतं  ।
     तदर्थश्च--हे हरवधु ! मम धर्मे रसं देहि  ।
     गमागमात्संसारात्तमोवशामाशां नोऽस्माकं हर  ।
     त्वं मे शरणं  ।
     मम चित्तमोहः सहसापसरतु  ।
     #<लोचनाः>#

     (लो, ओ) "महदे" इति  ।
     संस्कृतपक्षे---महदे उत्सवदे ! उमे ! पार्वति ! मे मम आगमाहरणे आगमानामाकलने तं समासङ्गं आसक्तिं अव स्थिरीकुर्विति भावः  ।
     सुरैर्देवैः सन्धः समाधानं येनेति समासङ्गविशेषणं  ।
     आगमाध्यासस्य स्वर्गहेतुत्वाद्बहु बहुलं सरणं प्रसारो यस्य एवंभूतं चित्तमोहं मनोनिष्ठं अज्ञानम्, अवसरे, सहसा वेगेन हर अपनय  ।
     (महाराष्ट्रीयप्राकृतपक्षे) चतुर्थ्यर्थे "महद इति षष्ठी  ।
     तेन ---
     "मह्यं देहि रसं धर्मे तमोवशामाशं गमागमाद्वर नः  ।
     हरवधु ! शरणं त्वं चित्तमोहोऽपसरतु मे सहसा"  । ।
     गमागमो विद्यते यत्र तस्मात्ममागमात्संसारादित्यर्थः  ।
     ********** टीका संपूर्णा **********
अत्र संस्कृतमहाराष्ट्रयोः  ।
संस्कृतपैशाच्योर्यथा--
(ख)"कमनेकतमादानं सुरतनरजतुच्छलं तदासीनं  ।
अप्पतिमानं खमते सोऽगनिकानं नरं जेतुम्"  । ।
कामे कृतामोदानां सुवर्णरजतोच्छलद्दासीनां  ।
अप्रतिमानं क्षमते स गणिकानां न रञ्जयितुं  । ।
इति पैशाचीच्छाया  ।
संस्कृतशूरसेन्योर्यथा--
(ग)"तोदीसदिगगणमदोऽकलहं स सदा बलं विदन्तरिदं  ।
आरदमेहावसरं सासदमारं गदा भारम्"  । ।
ततो दृश्यते गगनमदः कलहंसशतावलम्बितान्तरितं  ।
आरतमेद्यावसरं शाश्वतमारं गतासारम्"  । ।
इति शूरसेनीच्छाया  ।
संस्कृतापभ्रंशयोर्यथा--
(घ)"धीरागच्छदुमे हृतमुदुद्धर वारिसदः सु  ।
अभ्रमदप्प्रसराहरणुरविकिरणातेजः सु  ।
#<पुनस्त्रिधा सभङ्गोऽथाभङ्गस्तदुभयात्मकः  । । साहित्यदर्पण १०.१२  । ।>#

#<लोचनाः>#

(लो, औ) एवं वर्णादिगतत्वेनाष्टविधं श्लेषमुक्त्वा पुनः प्रकारान्तरेण त्रिविधमाहृ---पुनरिति  ।
********** टीका संपूर्णा **********
एतद्भेदत्रयं चोक्तभेदाष्टके यथासम्भवं ज्ञेयं  ।
     ************* टीका *************
     #<विज्ञप्रियाः>#

     (वि, द) पुनस्त्रिधेति  ।
     अयमष्टविधः श्लेषालङ्कारस्त्रिधा भवतीत्यर्थः  ।
     कथमित्यत्राह---सभङ्ग इति  ।
     तदुभयात्मकः सभङ्गाभङ्गात्मक इत्यर्थः  ।
     उत्कभेदाष्टक इति  ।
     तत्र पृथुकार्त्तेत्यत्र सभङ्गः  ।
     "किरणा" इत्यत्र "सर्व एव सुधाकिर" इत्यत्राभङ्गः  ।
     कहदे इत्यत्र चित्तमोहमित्यत्राभङ्गः  ।
     महदे इत्यादिषु सभङ्गः, इत्युभयात्मकः  ।
     ********** टीका संपूर्णा **********
यथा वा--
"येन ध्वस्तमनोभवेन बलिजित्कायः पुरास्त्रीकृतो यश्चोद्वृत्तभुजङ्गहारवलयो गङ्गां च योऽधारयत् ।
यस्याहुः शशिमच्छिरोहर इति स्तुत्यं च नामामरा  ।
पायात्स स्वयमन्धकक्षयकरस्त्वां सर्वदोमाधवः"  । ।
अत्र "येन-" इत्यादौ सभ्ङ्गश्लेषः  ।
"अन्धक-" इत्यादावभङ्गः  ।
अनयोश्चैकत्र सम्भवात्सभङ्गाभङ्गात्मको ग्रन्थगौरवभयात्पृथङ्नोदाहृतः  ।
     ************* टीका *************
     #<विज्ञप्रियाः>#

     (वि, ध) श्लोकान्तरेऽपि त्रैविध्यं दर्शयति----येन ध्वस्तमिति  ।
     त्वां सर्वदा स उमाधवः सर्वदो माधवश्च पायात् ।
     तत्र माधवपक्षे, अभवेन अनुत्पत्तिना येन अनः शकटं ध्वस्तं नित्यशरीरस्य तस्यं रूपान्तरेणाविर्भावमात्रं, नतूत्पत्तिः  ।
     तथा यो वलिजित्बलिजेता  ।
     येन कायः पुरा मोहिनीरूपेण स्त्रीकृतः  ।
     एकत्रैव नित्यशरीरे आकारभेदप्रदर्शनमात्रं, न तु शरीरभेद इति भावः  ।
     यश्च उद्वृत्तस्य दुर्वृत्तस्य भुजङ्गस्य अघासुरस्य हन्ता  ।
     रवस्य नानात्मकब्रह्मणो लयो लीनता यत्र तादृशः  ।
     अगं गोवर्द्धनं, कूर्मवराहमूर्त्त्या च गां पृथिवीं च योऽधारयत् ।
     शशिमथः राहोः शिरोहर इति स्तुत्यं नाम यस्यामरा आहुः  ।
     स कीदृशः ? स्वयमन्धकवंशक्षयकरः निवासकरः  ।
     क्षि निवासगत्योः इति धातोः  ।
     उमाधवपक्षे---ध्वस्तमनोभवेन ध्वस्तो दलितो मनोभवो कामो यस्मात् ।
     येन बलिजितो विष्णोः कायः पुरस्य त्रिपुरासुरस्य नाशकास्त्रीकृतः, त्रिपुरवधे विष्णोः कायस्य शरीकृतत्वात् ।
     यश्चोद्वृत्तभुजङ्गरूपो हारः वलयश्च कङ्कणः यस्य तादृशः, गङ्गां च यो मौलौ अधारयत् ।
     यस्य खिरः शशिमत्चन्द्रयुक्तं  ।
     हर इति स्तुत्यं नाम चामरा आहुः  ।
     स कीदृशः---स्वयनम्धकासुरस्य नाशकरः  ।
     अत्र त्रितयसत्त्वं दर्शयति---अत्रेति  ।
     एकैकश्लोके एकैकाप्रदर्शनस्य बीजमाह---ग्रन्थेति  ।
     #<लोचनाः>#

     (लो, अ) हरपक्षे---मनोभवः कामः  ।
     बलिजित्विष्णुः, तस्य कायः पुरा दैत्यार्थमस्त्रीकृतः  ।
     उद्वृत्ता अतिवर्त्तुलाकारा भुजङ्गा एव हारा वलयाश्च यस्य  ।
     गङ्गां त्रिपथगां  ।
     शशी विद्यते यत्र तत्शशिमत् ।
     अन्धकदैत्यस्य क्षयो नाशः, तत्करः सर्वदा उमाधवः गौरीपतिः  ।
     हरिपक्षे--येन अनः शकटं ध्वस्तं  ।
     अभवेन चिद्रूपेण  ।
     आत्मन एव कायः पुरा पूर्वं अमृताहरणकालेऽसुरमोहनार्थं स्त्रीरूपः कृतः  ।
     उद्वृत्तः उद्धतो भुजङ्गः कालियः तं हन्तीति  ।
     रवे नादरूपे ब्रह्मणि लयो यस्य  ।
     अगं पर्वतं गोवर्द्धनाख्यं गां पृथ्वीं च  ।
     शसिनं मथ्नाति इति शशिमद्राहुः तस्य शिरोहरः  ।
     अन्धकानां अन्धकवंशीयानां क्षयो निवासो द्वारकापुरसम्भन्धी तत्करः  ।
     सर्वं ददाति इति सर्वदः  ।
     माधवः श्रीपतिः  ।
     सभङ्गः पदभङ्गे अर्थप्रत्ययात् ।
     अनयोः सभङ्गाभङ्गरूपयोः श्लेषयोरेकश्लोके  ।
     ********** टीका संपूर्णा **********
इह केचिदाहुः--"सभङ्गश्लेष एव शब्दश्लेषविषयः  ।
यत्रोदात्तादिस्वरभेदाद्भिन्नप्रयत्नोच्चार्यत्वेन भिन्नयोः शब्दयोर्जतुकाष्ठन्यायेन श्लेषः  ।
#<लोचनाः>#

(लो, आ) सम्प्रति सभङ्ग एव शब्दश्लेषविषयः; अभङ्गस्त्वर्थश्लेष इति स्वीकुर्वतां पक्षमनूद्य दूषयति---इहेत्यादि  ।
आहुरित्यस्य दूरस्थेनोपपत्तेरितीति शब्देनान्वयः  ।
सभङ्गः वर्णव्यूहेषु भङ्गेन युतः, तद्भावात्मकेन भिन्नपदेन वा सहितः  ।
शब्दश्लेषविषयः शब्दद्वैधभिन्ननिर्व्यूढार्थद्वैविध्यादित्यर्थः  ।
उदात्तादीति--उच्चैरुदात्तः  ।
नौच्चैरनुदात्तः  ।
आदिशब्दात्तदन्तर्गतानामनुनासिकादीनां काकुभेदानां चोपसङ्ग्रहः  ।
भिन्नप्रयत्नोच्चार्य्यत्वेन प्रयत्नभेदेन उच्चारणं विना उदात्तदिभेदाभावात् ।
एतेन तत्कार्य्येणातिभेदश्चाभिप्रेतः  ।
यथा-- "सारसवत्ता विहता न बका विलसन्ति चरति नो कङ्कः  ।
सरसीव कीर्त्तिशेषं गतवति भुवि विकमादित्ये"  । ।
इति अत्र हि राजपक्षे सा, इति, कं इति  ।
सरः पक्षे नेतीत्यत्र तु सा नास्ति  ।
जतुकाष्ठन्यायेनेति  ।
यथा काष्ठयोर्भिन्नयोरप्युपायवशेन जडीकृतयोरेकता तथाभिन्नयोः पदयोः शब्दयोरेकत्र वर्णव्यूहे सन्निवेशः  ।
********** टीका संपूर्णा **********
अभङ्गस्त्वर्थश्लेष एव  ।
यत्र स्वराभेदादभिन्नप्रयत्नोच्चार्यतया शब्दाभेदादर्थयोरेकवृन्तगतफलद्वयन्यायेन श्लेषः  ।
#<लोचनाः>#

(लो, इ) अर्थश्लेष एव शब्दस्वरूपविपर्यासाभावेऽप्यर्थस्य द्विधात्मकत्वादित्यर्थः  ।
यत्रेति  ।
यथा एकस्मिन्नेव वृन्ते फलद्वयं तथा एकस्मिन्नेव शब्देर्ऽथद्वयसंसर्गः  ।
********** टीका संपूर्णा **********
यो हि यदाश्रितः स तदलङ्कार एव  ।
अलङ्कार्यालङ्कारणभावस्य लोकवदाश्रयाश्रयिभावेनोपपत्तिः" इति  ।
     ************* टीका *************
     #<विज्ञप्रियाः>#

     (वि, न) सभङ्गत्वे शब्दश्लेषत्वबीजमाह यत्रेति  ।
     सभङ्गश्लेषस्थले काव्येऽपि स्वरभेदगणनमिति तन्मतं  ।
     ततश्च भिन्नप्रयत्नोच्चार्य्यत्वेनैव पृथक्पृथक्शब्दभेदः  ।
     केवलं विभिन्नत्वेन प्रतीयमानयोरपि अत्यन्तसन्निधानरूप एव जतुकाष्ठयोरिव श्लेष इत्यर्थः  ।
     अभङ्गश्लेषस्त्वर्थश्लेष इत्याह---अभङ्गस्त्विति  ।
     तदर्थश्लेषत्वे बीजमाह---यत्रेति  ।
     अभिन्नप्रयत्नोच्चार्य्यत्वेन शब्दभेदाभावादेकवृन्तलग्नफलद्वयवदेकशब्दलग्नार्थयोरेव श्लिष्टत्वमित्यर्थः  ।
     तावतैव कथमर्थालङ्कारत्वं इत्यत्राह---यो हि यदाश्रय इति  ।
     सभङ्गत्वे शब्दयोरेव श्लिष्टत्वात्तत्र श्लेषः शब्दाश्रितः  ।
     एकदेशाश्रित्योरर्थयोरेव च श्लिष्टत्वादर्थाश्रितस्तत्र श्लेष इत्यर्थः  ।
     #<लोचनाः>#

     (लो, ई) यो हीति  ।
     यथा लोके भुजाश्रितो भुजस्थालङ्कारः कण्ठश्रितः कण्ठस्य तथासौ शब्दाश्रित इति भावः  ।
     लोकवदिति  ।
     लोके आश्रयाश्रयिभावेन एव व्यपदेशः, यथा राजपुरुषः  ।
     यद्वा उपपत्तेरुपादानाद्व्यवहरणादिति यावत् ।
     ********** टीका संपूर्णा **********
तदन्ये न क्षमन्ते  ।
तथाहि--अत्र ध्वनिगुणीभूतव्यङ्ग्यदोषगुणालङ्काराणां शब्दार्थगतत्वेन व्यवस्थितेरन्वयव्यतिरेकानुविधायित्वेन नियं इति  ।
     ************* टीका *************
     #<विज्ञप्रियाः>#

     (वि, प) तदन्ये इति  ।
     काव्यप्रकाशकारादयस्तदनुयायिनो वयञ्च इत्यर्थः  ।
     तथा ह्यत्रेति  ।
     अत्रालङ्कारशास्त्रे शब्दशक्तिमूलव्यङ्ग्यत्वे ध्वनिगुणीभूतव्यङ्ग्ययोः शब्दगतत्वव्यवहारः  ।
     अर्थशक्तिमूलत्वे तु अर्थगतत्वेन दोषादीनां तु शब्दार्थन्वयाद्यविधानं स्फुटमेव  ।
     तथा च नानार्थाभङ्गशब्दस्यापि श्लेषेणान्वयव्यतिरेकानुविधानात तत्रापि शब्दश्लेषत्वमेव इति भावः  ।
     #<लोचनाः>#

     (लो, उ) सिद्धान्तमाह---तदुक्तप्रकारं पूर्वेषां मतम्, अन्येऽभियुक्ता न मन्यन्ते न स्वीकुर्वन्ति  ।
     कुतो न मन्यन्ते तत्र हेतुमाह---तथाहीति  ।
     अत्र अलङ्कारप्रस्तावे येषां द्वन्द्वार्थानां शब्दानां पर्य्यान्तरेण प्रतिपादनेऽपि न क्षतिस्त एवार्थगताः  ।
     येषांन तु तथा ते शब्दगता एवेति नियमनात्प्राचीनैरलङ्कारकारैरिति शेषः  ।
     ********** टीका संपूर्णा **********
न च "अन्धकक्षय" इत्यादौ शब्दाभेदः, "अर्थभेदेन शब्दभेदः" इति दर्शनात् ।
     ************* टीका *************
     #<विज्ञप्रियाः>#

     (वि, फ) मतविशेषे तु यत्र नानार्थस्थलेऽपि शब्दभेदस्तथा च तत्रापि श्लिष्टानेकशब्दकृतः शब्दालङ्कारस्तन्मते निर्बाध एवेति तन्मतं दर्शयति---न चान्धक इति  ।
     न च शब्दाभेद इत्यन्वयः  ।
     तत्र हेतुमाह---अर्थभेदेनेति  ।
     घटपटरूपार्थभेदेन घटपटशब्दभेदनादित्यर्थः  ।
     तथा चैतद्दृष्टान्तेनैवार्थभेदस्य शब्दभेदव्याप्यत्वसिद्धिरिति भावः  ।
     न च तत्कथं नानार्थकशब्दाः श्रूयन्ते इति वाच्यम्--एकप्रयत्नोच्चार्य्यत्वदोषेण भेदाग्रहात् ।
     #<लोचनाः>#

     (लो, ऊ) नच तन्नियमनमात्रेणाभङ्गस्य शब्दश्लेषत्वं, शब्दभेदादपि इत्याह--नचेति  ।
     हेतुमाह--अर्थभेदेनेति  ।
     दर्शनाद्युष्माभिरेव सिद्धान्तात्प्रमाणीकृतादिति शेषः  ।
     ********** टीका संपूर्णा **********
किं चात्र शब्दस्यैव मुख्यतया वैचित्र्यबोधोपायत्वेन कविप्रतिभयोट्टङ्कनाच्छब्दालङ्कारत्वमेव  ।
विसदृशशब्दद्वयस्य बन्धे चेवंविधस्य वैचित्र्याभावाद्वैचित्र्यस्यैव चालङ्कारत्वात् ।
अर्थमुखप्रेक्षितया चार्थालङ्कारत्वेऽनुप्रासादीनामपि रसादिपरत्वेनार्थमुखप्रेक्षितयार्थालङ्कारत्वप्रसङ्गः  ।
     ************* टीका *************
     #<विज्ञप्रियाः>#

     (वि, ब) ननु सभङ्गश्लेषस्थलेर्ऽथभेदात्त्वदभिमतस्वरभेददृष्टान्तेन अभङ्गानेकशब्दानामर्थभेदात्स्वरभेद एव स्यात् ।
     तथा च स्वरभेदवैलक्षण्यग्रहे कथं भेदग्रहः स्यादतोर्ऽथभेदस्य शब्दभेदव्याप्तिरप्रयोजिकैव इत्यत एकप्रयत्नेन नानाशब्दोच्चारणमित्यत आह---किञ्चेति  ।
     शब्दस्यैव मुख्यतया वैचित्र्योपायत्वेन कविप्रतिभयोट्टङ्कनाद्विषयीकारणादित्यर्थः  ।
     ननु अन्धकाद्यखण्डशब्दस्य मुख्यत्वे किं प्रमाणमित्यत आहविसदृशशब्दद्वयस्येति  ।
     नहि हरिणशब्दस्थले तदर्थकेन्द्रादिशब्दप्रयोगे हरि नौमीत्यत्रेव विष्णिवन्द्रौ नौमीत्यत्रापि श्लेषरूपवैचित्र्याननुभव इत्यर्थः  ।
     नन्वर्थमुखप्रोक्षित्वादभङ्गश्लेषस्यार्ऽथालङ्कारत्वमुच्यते इत्यत आह---अर्थमुखेति  ।
     अनुपारसादीनामित्यादिपदात्सभङ्गश्लेषवक्रोत्त्यादिपरिग्रहः  ।
     रसादिपरत्वेनेति  ।
     रसनिष्टगुणार्थकत्वेनैव रसपरत्वं बोध्यं  ।
     आदिपदात्लाटानुप्रासे वाच्यार्थमुखप्रेक्षित्वमेव बौध्यं  ।
     #<लोचनाः>#

     (लो, ऋ) येऽप्याहुर्यो यदाश्रेतः स तदलङ्कार इति तन्मतेऽप्यत्र वौचित्र्यस्य शब्दनिष्ठत्वाच्छब्दालङ्कारत्वमित्याह---किञ्चेति  ।
     वैचित्र्यं लोकोत्तरविच्छित्तिरलङ्काररूपा  ।
     प्रतिभा नवनवोन्मेषशालिनी प्रज्ञा  ।
     उट्टङ्कनातुल्लेखनात्, अत्र हेतुमाह--- विसदृशेति  ।
     विसदृशमसमानश्रुतिकं  ।
     यथा अन्धकक्षयकर इत्यत्र क्षयशब्दस्थाने विनाशनिवासरूपकशब्दद्वयं  ।
     अस्य च वैचित्र्यस्यार्थानुसन्धानमन्तरेणनुपलब्धेरर्थालङ्कारत्वमस्तीत्याशङ्क्याह---अर्थेति  ।
     अर्थमुखप्रेक्षित्वमर्थानुसान्धाने वैचित्र्ययोगः  ।
     तथा सति अलङ्कारान्तरेऽतिप्रसङ्ग इत्यत आह---अनुप्रासादीनामिति  ।
     अयमर्थः---अनुप्रासादीनामपि हि रसादिपरत्वाभावे वृत्तिविरोधात् ।
     रसादिरूपस्यार्थस्य तदभिवयञ्जकस्य विभावादिरूपस्यार्थस्य वानुसन्धानमस्त्येवेति तेपि कथं शब्दालङ्कारमध्ये युष्माभिरपि गण्यन्त इति  ।
     ********** टीका संपूर्णा **********
शब्दस्याभिन्नप्रयत्नोच्चार्यत्वेनार्थालङ्कारत्वे "प्रतिकूलतामुपगते हि विधौ" इत्यादौ शब्दभेदेऽप्यर्थालङ्कारत्वं तथापि प्रसज्यत इत्युभयत्रापि शब्दालङ्कारत्वमेव  ।
     ************* टीका *************
     #<विज्ञप्रियाः>#

     (वि, भ) अभिन्नप्रयत्नोच्चार्य्यत्वेनार्थालङ्कारत्वस्य तदुक्तस्य शब्दालङ्कारतया निर्विवादे वर्णश्लेषवर्णानुप्रासेऽपि अतिप्रसाक्तिमाह---प्रतिकूलंतमिति  ।
     उभयत्रापि इति  ।
     सभङ्गभङ्गयोरित्यर्थः  ।
     #<लोचनाः>#

     (लो, ॠ) यत्पुनरुक्तं शब्दस्यैकप्रयत्नोच्चार्य्यत्वेर्ऽथालङ्कारत्वमिति तथाप्यव्याप्तिदोष इत्याह---शब्दस्येति  ।
     प्रतिकूलतामित्यादौ विधावित्यत्र इकारोकारयोरौकाररूपत्वेनाभिन्नप्रयत्नोच्चार्य्यत्वं तत्शब्दभेदेन शब्दश्लेषमङ्गीकुर्वतः  ।
     उभयत्र "येन ध्वस्त"इत्यादौ "अन्धकक्षय" इत्यादौ च  ।
     ********** टीका संपूर्णा **********
यत्र तु शब्दपरिवर्त्तनेऽपि न श्लेषत्वखण्डना, तत्र--
"स्तोकेनोन्नतिमायाति स्तोकेनायात्यधोगतिं  ।
अहो सुसदृशी वृत्तिस्तुलाकोटेः खलस्य च"  । ।
इत्यादावर्थश्लेषः  ।
     ************* टीका *************
     #<विज्ञप्रियाः>#

     (वि, म) नन्वेवमर्थस्लेषालङ्कारोच्छेदप्रसङ्ग इत्यत आह---यत्र त्विति  ।
     तमेव विषयमाह---तत्र स्तोकेनेति  ।
     अहो तुलाया मानतुलायाः कोटेरग्रभागस्य खलस्य च सुसदृशी वृत्तिर्यतः स्तोकेनेत्यादि  ।
     स्तोकेन गुञ्जाद्यल्पवस्तुना, पक्षे स्तोकेनाल्पप्रशंसनेनाल्पनिन्दनेन च  ।
     अत्रोन्नत्यधोगत्यर्थकपदान्तरदानेऽपि नार्थश्लेषत्वखण्डना  ।
     #<लोचनाः>#

     (लो, ल्) तत्क्व नु पुनरर्थश्लेष इत्याह---यत्र हीति  ।
     शब्दस्य परिवर्त्तने पर्य्यायान्तरेण प्रतिपादने  ।
     सुवर्णदिगौरवप्रकर्षापकर्षसूचिका तुलाकोटिः  ।
     अत्र स्तोकादिस्याने स्वल्पादिपदनिवेशेऽपि न ह्यर्थताहानिः  ।
     ********** टीका संपूर्णा **********
अस्य चालङ्कारान्तरविविक्तविषयताया असम्भवाद्विद्यमानेष्वलङ्कारान्तरेष्वपवादत्वेन तद्वाधकतया तत्प्रतिभोत्पत्तिहेतुत्वमिति केचित् ।
     ************* टीका *************
     #<विज्ञप्रियाः>#

     (वि, य) इदानीं श्लेषस्य अलङ्कारान्तरासङ्कीर्णविषयाभावादलङ्कारान्तरस्य च श्लेषासङ्कीर्णविषयसत्त्वात्सामान्यमलङ्कारान्तरमपवादत्वेन बाधित्वा श्लेष एवालङ्कारः अलङ्कारान्तरं तु तत्सङ्कीर्णं तद्ग्राहकमेवेति केचिदाहुः  ।
     तन्मतं दर्शयति---अस्येति  ।
     तत्प्रतिभोत्पत्तिहेतुत्वमिति---तत्प्रतिभा, अलङ्कारान्तरविषयिणी प्रतिभा तस्या एवोत्पत्तिहेतुत्वमस्य श्लेषस्य तद्विषयबोधकत्वमित्यर्थः  ।
     शब्दश्लेषेण श्लेषालङ्कारविषयप्रतिभैव जन्यत इत्यर्थः  ।
     नतु अलङ्कारान्तरविषयप्रतिभा इत्यर्थः  ।
     तथा चालङ्कारान्तरसंकरे श्लेष एवालङ्कार इत्यर्थः  ।
     #<लोचनाः>#

     (लो, ए) एष च नियमादलङ्कारणां विच्छित्तिमादायैव सम्भवतीत्येतद्विषये विद्यमानानामलङ्कारणां बाध इति ये मन्यन्ते तेषां पक्षमुपन्यस्य दूषयति--अस्य चेति  ।
     विद्यमानेष्वेतद्विषयेषु  ।
     तद्वाधकत्वात् ।
     तेषामलङ्कारणां बाधकत्वादवकाशान्तराभावेन तह्यपदेशं बाधित्वा मुख्यत्वेन व्यपदेष्टुं योग्यत्वात् ।
     अस्य च हेतुरपवादत्वेनेति  ।
     तेषामलङ्कारणां प्रतिभाबुद्धिस्विता उत्पत्तिहेतुरस्येति तत्प्रतिभोत्पत्तिहेतुः  ।
     ********** टीका संपूर्णा **********
     ************* टीका *************
     #<विज्ञप्रियाः>#

     (वि, य) इदानीं श्लेषस्य अलङ्कारान्तरासङ्कीर्णविषयाभावादलङ्कारान्तरस्य च श्लेषासङ्कीर्णविषयसत्त्वात्सामान्यमलङ्कारान्तरमपवादत्वेन बाधित्वा श्लेष एवालङ्कारः अलङ्कारान्तरं तु तत्सङ्कीर्णं तद्ग्राहकमेवेति केचिदाहुः  ।
     तन्मतं दर्शयति---अस्येति  ।
     तत्प्रतिभोत्पत्तिहेतुत्वमिति---तत्प्रतिभा, अलङ्कारान्तरविषयिणी प्रतिभा तस्या एवोत्पत्तिहेतुत्वमस्य श्लेषस्य तद्विषयबोधकत्वमित्यर्थः  ।
     शब्दश्लेषेण श्लेषालङ्कारविषयप्रतिभैव जन्यत इत्यर्थः  ।
     नतु अलङ्कारान्तरविषयप्रतिभा इत्यर्थः  ।
     तथा चालङ्कारान्तरसंकरे श्लेष एवालङ्कार इत्यर्थः  ।
     #<लोचनाः>#

     (लो, ए) एष च नियमादलङ्कारणां विच्छित्तिमादायैव सम्भवतीत्येतद्विषये विद्यमानानामलङ्कारणां बाध इति ये मन्यन्ते तेषां पक्षमुपन्यस्य दूषयति--अस्य चेति  ।
     विद्यमानेष्वेतद्विषयेषु  ।
     तद्वाधकत्वात् ।
     तेषामलङ्कारणां बाधकत्वादवकाशान्तराभावेन तह्यपदेशं बाधित्वा मुख्यत्वेन व्यपदेष्टुं योग्यत्वात् ।
     अस्य च हेतुरपवादत्वेनेति  ।
     तेषामलङ्कारणां प्रतिभाबुद्धिस्विता उत्पत्तिहेतुरस्येति तत्प्रतिभोत्पत्तिहेतुः  ।
     ********** टीका संपूर्णा **********
इत्थमत्र विचार्यते--समासोक्त्यप्रस्तुतप्रशांसादौ द्वितीयार्थस्यानभिधेयतया नास्य गन्धोऽपि  ।
     ************* टीका *************
     #<विज्ञप्रियाः>#

     (वि, र) तन्मतेऽपि सकलालङ्कारसंकरे श्लेषो न बादकः, किन्तु कतिपयालङ्कारसंकरे एवेति निष्कर्षं प्रतिपादयितुमाह---इत्थमत्रेति  ।
     तत्र समासोक्त्यप्रस्तुतप्रशंसासङ्कीर्णस्य श्लेषस्य तद्द्वयबाधकप्रसक्तिरेव नास्ति इत्याह---समासेक्तीति  ।
     प्रस्तुतकथनेनाप्रस्तुतव्यञ्जनं समासोक्तिः  ।
     क्वचित्श्लेषसङ्कीर्णा सा  ।
     यथा--- "अनुरागवती सन्ध्या दिवसस्तत्पुरः सरः  ।
     अहो दैवगतिश्चित्रा तथापि न समागमः"  । ।
     इत्यत्र प्रकृतदिवसपुरः सरसन्ध्याकथनादप्रकृतनायकपुरः सरनायिकाप्रतीतौ रक्तिमानुरगोभयार्थकानुरागपदश्लेषसंकरः  ।
     अप्रस्तुतकथनेन प्रस्तुतव्यञ्जनं चाप्रस्तुतप्रशंसा; सा च क्वचित्श्ल्षसङ्कीर्णापि भवति  ।
     यथा--- "सततं या मध्यस्था कथयति यष्टिः प्रतिष्टितासीति  ।
     पुष्करिणी नैव तदुचितं पूर्णायत्तामधो नयसि"  । ।
     इत्यत्र जनैः यष्टिप्लावनाप्राकरणिकपुष्करिणीकथनेन प्राकरणिकप्रतिष्टागायकजनतिरस्कारकसम्पत्तिमज्जनप्रतीतौ मध्यस्थादिपदश्लेषसंकरः  ।
     एतदुभयत्र श्लेषालङ्कारप्रसक्तिरेव नास्तीत्यत आह----नास्य गन्धोऽपीति  ।
     अत्र हेतुमाह---द्वितीयार्थस्येति  ।
     अनयोर्द्वितीयार्थस्य व्यङ्ग्यत्वादेव  ।
     अर्थद्वयस्य वाच्यत्व एव श्लेषालङ्कारः  ।
     अप्रस्तुतप्रशंसादौ इत्यादिपदादुपमाध्वनिपरिग्रहः, यथा दुर्गालङ्घितेत्यादौ  ।
     #<लोचनाः>#

     (लो, ऐ) इत्थमिति वक्ष्यमाणस्य बुद्धिस्थितयां इदमा परामर्शः  ।
     अत्रेत्थमनतरोक्तं  ।
     केषाञ्चित्पूर्वपक्षिणां मते समासोक्तिर्यथा---
     "उपोढरागेण विलोलतारकं, तथा गृहीतं शशिना निशामुखं  ।
     यथा समस्तं तिमिरांशुकं तया पुरोऽपि रागाद्गलितं न लक्षितम्"  । ।
     अप्रस्तुतप्रशंसा यथा---
     "एणालं सम्भ्रमेण त्यज गवय ! भयं सैरिभ ! स्वैरमास्स्व क्षौभं मा यास्तरक्षो ! विहर गिरिदरीं स्वेच्छयैवाच्यभल्ल ! पारिन्द्रः पारदृश्वा निखिलवनभुवः केवलं मोदतेऽसौ माद्यत्कुम्भीन्द्रकुम्भस्थलगलितघनस्थूलमुक्ताफलोघैः"  । ।
     आदिशब्देन पर्य्यायोक्त्यादिः  ।
     द्वितीयार्थः प्रकृताप्रकृतो वा यथा नायकय्यवहारादिः  ।
     अनभिधेयतया अभिधायाः प्रकृतबोधनेन विरमादस्य श्लेषस्य  ।
     ********** टीका संपूर्णा **********
"विद्वन्मानसहंस--" इत्यादौ श्लेषगर्भे रूपकेऽपि मानसशब्दस्य चित्तसरोरूपोभयार्थत्वेऽपि रूपकेण श्लेषो बाध्यते  ।
सरोरूपस्यैवार्थस्य विश्रान्तिधामतया प्राधान्यात्, श्लेषे ह्यर्थद्वयस्यापि समकक्षत्वं  ।
     ************* टीका *************
     #<विज्ञप्रियाः>#

     (वि, ल) पूर्वोक्ते श्लिष्टपरम्परितरूपकेऽपि न श्लेषालङ्कारप्रसक्तिरित्याह---विद्वन्मानसेति  ।
     विदुषां मन एव मानसं सरस्तत्र हंसेति राज्ञः सम्बोधनं  ।
     अत्र रूपकस्य श्लेषबाधकत्वे हेतुमाह---सरोरूपस्येति  ।
     विश्रान्तिधामता पर्य्यन्तिकप्रतीतिविषयता, हंसाश्रयत्वेन न तद्रूपकस्यैव तथात्वात् ।
     उभयत्रैव विश्रान्तिसत्त्वे एव श्लेषप्रसाक्तिः  ।
     यथा "पृथुकार्त्तस्वरपात्रम्" इत्यत्र सदनद्वयविशेषणयोः श्लिष्टार्थयोः विश्रान्तिस्तदाह---श्लेषे हीति  ।
     #<लोचनाः>#

     (लो, ओ) श्लेषो बाध्यते--श्लेषव्यपदेशमनूद्यात्मना व्यपदेशः कार्य्यते  ।
     विश्रान्तिधामता चित्तरूपार्थानुवादेन विधेयत्वालाभात् ।
     इह हि चित्तादिकमवच्छादितस्वरूपं सरोवरादिरूपत्वमापद्यते  ।
     अतएवात्र "राजनारायणं लक्ष्मीः समालिङ्गति निर्भरम्" इत्यत्र राज्ञो नारायणत्वोचितलक्ष्मीसमालिङ्गनं वर्ण्यते  ।
     तथा "मुखचन्द्र प्रकाशते" इत्यत्र मुखं चन्द्ररूपतामापद्यत इत्युपरचितचन्द्रधर्मस्य तत्र वर्णनं  ।
     समकक्षत्वं न खलु रूपकवदेकस्य गौणतान्यस्य प्राधान्यं  ।
     स्वस्वसामग्रीवशेन पृथक्पृथक्स्वस्वार्थबोधनेनोपक्षेपात् ।
     यथा---"हृदिज्ञेषु वक्ष्यति" इत्यादौ वहनवचनयोः तथा "पृथुकार्तस्वर" इत्यादौ पृथुकादीनां  ।
     ********** टीका संपूर्णा **********
"सन्निहितबालान्धकारा भास्वन्मूर्तिश्च" इत्यादौ विरोधाभासेऽपि विरुद्धार्थस्य प्रतिभातमात्रस्य प्ररोहाभावान्न श्लेषः  ।
     ************* टीका *************
     #<विज्ञप्रियाः>#

     (वि, व) श्लिष्टविरोधाभासेऽपि न श्लेषालङ्कारप्रसक्तिरित्याह---सन्निहितेति  ।
     नायिका भास्वन्मूर्त्तिर्देप्यमानमूर्त्तिः सन्निहितबालरूपान्धकारा च मोहजनकत्वेन  ।
     बालस्यान्धकारत्वरूपणं  ।
     अत्र भास्वन्मूर्त्तेः सूर्य्यविम्बस्याल्पान्धकारसान्निध्यं बालपदभास्वत्पदश्लेषादुपस्थितं विरुद्धतयाऽभासते  ।
     अत्र श्लेषालङ्काराप्रसक्तिबीजमाह---विरुद्धार्थस्येति  ।
     प्रतिभातमात्रस्य उपस्थितमात्रस्य इत्यर्थः  ।
     प्ररोहाभावादन्वयबोधाभावात् ।
     नही अन्धकारसन्निहितसूर्य्यमूर्त्तिर्नायिका न वान्धकारसान्निध्यं सूर्य्यबिम्बस्य इति बाधस्यापि उपस्थितिमात्रेण एव विरोधाभासालङ्कारता श्लेषस्य तु श्लिष्टार्थस्यान्वये सत्येव अलङ्कारता विरोधाभासवत्श्लेषाभासालङ्कारानभ्युगमात् ।
     #<लोचनाः>#

     (लो, औ) बालः क्षुद्रः केशश्च  ।
     भास्वतः सूर्य्यस्य, भास्वतः कान्तिमतोऽपीवा सूर्य्यमूर्त्तौ अन्धकारस्य सन्निधानाभावाद्विरोधाभासः  ।
     यथा भासनं न तथा विश्रान्तिप्ररोहः  ।
     ********** टीका संपूर्णा **********
एवं पुनरुक्तवदाभासेऽपि  ।
     ************* टीका *************
     #<विज्ञप्रियाः>#

     (वि, श) एवं पुनरुरक्तेति---न हि भुजङ्गकुण्डलिशब्दयोः एकार्थत्वबोधः पर्य्न्तिकः; आपातमात्रतः श्लेषेण तथा बोधात् ।
     ********** टीका संपूर्णा **********
तेन "येन ध्वस्त-" इत्यादौ प्राकरणिकयोः, "नीतानाम्-" इत्यादावप्रकारणिकयोरेकधर्माभिसंबन्धात्तुल्ययोगितायाम्,

     ************* टीका *************
     #<विज्ञप्रियाः>#

     (वि, ष) इत्थमुक्तस्थलेषु श्लेषालङ्कारं बाधित्वा ते ते अलङ्कारा एवेत्युक्त्वा अलङ्कारान्तरस्यैव बाधकः श्लेष इति तदभिप्रेतं वक्तुमाह---येन ध्वस्तमिति  ।
     येन ध्वस्तमित्यादौ नीतानामित्यादौ च तुल्ययोगितायां, स्वेच्छोपजातेत्यादौ दपिके सकलकलमित्यादौ चोपमायां विद्यमानायामपि श्लेषेणैव व्यपदेशो भवितुं युक्त इत्यग्रेऽन्वयः  ।
     तेन येन ध्वस्तमित्यादौ माधवोमाधवयोर्द्वयोरपि प्राकरणिकयोः येन ध्वस्तेत्याद्येकधर्मान्वयरूपस्तुल्ययोगितालङ्कारः  ।
     "पदार्थानां प्रस्तुतानामन्येषां वा यदा भवेत् ।
     एकधर्माभिसम्बन्धः स्यात्तदा तुल्ययोगिता  । ।
     "इति लक्षणात् ।
     अत्र हि प्रस्तुतानां प्राकरणिकानामेवान्येषामप्राकरणिकानामेवेत्यर्थः  ।
     नीतानामित्यादौ तु अप्राकरणिकयोरेव वनवृद्धरकमलयोः नीतानीमित्यादि पूर्वार्द्धेक्ते कर्मान्वयः  ।
     स्वेच्छोपजातेत्यादौ सलक्षणं दीपकं दर्शयिष्यते  ।
     #<लोचनाः>#

     (लो, अ) पुनरुक्तवदाभासे यथोदाहृतभुजङ्गकुण्डलीत्यादौ  ।
     तेन हेतुना तुल्ययोगितायामित्यादेरुपरितनेन विद्यमानायामित्यनेन सम्बन्धः  ।
     ********** टीका संपूर्णा **********
"स्वेच्छोपजातविषयोऽपि न याति वक्तुं देहीति मार्गणशतैश्च ददाति दुःखं  ।
मोहात्समुत्क्षिपति जीवनमप्यकाण्डे कष्टं प्रसूनविशिखः प्रभुरल्पबुद्धिः"  । ।
इत्यादौ च प्राकरणिकाप्राकरणिकयोरेकधर्माभिसम्बन्धाद्दीपके  ।
     ************* टीका *************
     #<विज्ञप्रियाः>#

     (वि, स) तच्च्लोकार्थस्तु यथा---प्रभुरल्पबुद्धिरित्यत्र चकारार्थो गम्यः  ।
     वक्तुमित्यत्र भावतुम्वचनमित्यर्थः  ।
     तथा च कष्टं खेदे  ।
     प्रसूनविशिखोऽल्पबुद्धिः प्रभुश्च स्वेच्छोपजातविषयोऽपि स्वेच्छया सर्वलोकोपरि प्राप्ताधिकारोऽपि देहीति वचनं न याति न प्राप्तोति  ।
     देहाभावेन देहीति वाग्विषयो न प्रसूनविशिखः  ।
     तथापि मार्गणशतैः असंख्यबाणैः दुः खं ददाति  ।
     उक्तरूपः प्रभुस्तु लोकेषु देहीति ददस्वेति वचनं न याति न प्राप्तोति  ।
     एतादृशवाग्वक्तान भवतीत्यर्थः  ।
     मार्गणशतैः परधनान्वेषणरूपमार्गणशतैः अर्थातीदृशपदातिशतैः दुः खं ददाति  ।
     देहीत्यनुक्त्वापि पदतिद्वारा सर्वसंव हृत्वा दुः खं ददातीत्यर्थः  ।
     अधिकारसत्त्वाद्देहीत्युक्त्वापि सर्वस्वं ग्रहीतुं सामर्थ्यसत्त्वेऽपि अल्पबुद्धित्वात्तथा न करोतीत्यर्थः  ।
     एवं प्रसूनविशिखः स्वदत्तमोहादकाण्डेऽकस्माज्जीवनमपि समाक्षिपति हरति इत्यर्थः  ।
     अत्र प्राकरणि क उक्तरूपः प्रभुरप्राकरणिकः प्रसूनविशिखः; तयोर्न याति इत्याद्येकधर्मान्वयरूपं दीपकं  ।
     तदुक्तम्---"अप्रस्तुतप्रस्तुतयोर्देपकन्तु तदुच्यते"इति  ।
     एकधर्मान्वय इति तत्र शेषः  ।
     #<लोचनाः>#

     (लो, आ) स्वेच्छेति  ।
     स्वेच्छया उपजात आश्रितः विषयः भोगः यस्य  ।
     वक्तुं न यातीति न तत्र स्वार्थनिवेदनं वक्तुं शक्य इत्यर्थः  ।
     देहि प्रयच्छ  ।
     इति मार्गणशतैः याचनशतैः प्रदानाभावात्पुनः पुनः कृतैः  ।
     मोहादपराधगुरुलघुविचारादक्षत्वात् ।
     अकाण्डेऽकस्मात्, स्वल्पेऽप्यागसीति यावत् ।
     पक्षान्तरे तु विषयः कामस्याश्रयो वनितादिः  ।
     वक्तुं न यातीति  ।
     वक्तुं न यातीदृशः सम्प्रति मे काम इति  ।
     देहा प्राणीत्येतावन्मात्रेण विशेषमनपेक्ष्य, मार्गणशतैर्मोहादात्मनो निवेकाभावात् ।
     कष्टमिति निर्वेदेऽव्ययं  ।
     दीपके विद्यमान इत्यर्थः  ।
     ********** टीका संपूर्णा **********
"सकलकलं पुरमेतज्जातं संप्रति सुधांशुबिम्बमिव"  ।
इत्यादौ चोपमायां विद्यमानायामपि श्लेषस्यैतद्विषयपरिहारेणासंभवादेषां च शलेषविषयपरिहारेणापि स्थितेरेतद्विषये श्लेषस्य प्राधान्येन चमत्कारित्वप्रतीतेश्च श्लेषेणैव व्यपदेशो भवितुं युक्तः, अन्यथा तद्व्यापदेशस्य सर्वथा भावप्रसङ्गाच्चेति  ।
     ************* टीका *************
     #<विज्ञप्रियाः>#

     (वि, ह) सकलकलमित्यादौ च सकलकलावत्त्वकलकलशब्दवत्त्वार्थद्वयश्लिष्टोपमा स्पष्टैव  ।
     तत्र परस्परव्यभिचारसत्त्वेन द्वयोरप्यलङ्कारत्वं द्रढयन्नुभयसत्त्वेषु विषयेषु श्लेषस्यैवौचित्यमित्याह---श्लेषस्यैतदित्यादि  ।
     प्रतिकूलतामुपगते हि विधौ इत्यादिषु एतद्विषयपरिहारेण श्लेषस्य श्लेषरहिततुल्ययोगितादीपकोपमानान्तु श्लेषपरिहारेण स्थितिर्बहुष्वेवोदाहरणेषु द्रष्टव्या  ।
     एषु श्लेषालङ्कारस्यैवौचित्ये हेतुमाह---प्राबल्येन चमत्कारित्वेति  ।
     अन्यथेति  ।
     एषु विषयेष्वपि तुल्ययोगितादित्रयस्यैवालङ्कारत्वमित्यर्थः  ।
     तद्व्यपदेशस्येति  ।
     श्लेषव्यपदेशस्येत्यर्थः  ।
     नच कथं तदभावप्रसङ्गः  ।
     प्रतिकूलतामित्यादिष्वेव तत्सत्त्वादिति वाच्यं ? तत्रापि विधेः प्रतिकूलतोपगमनस्य बहुसाधनतावैफल्यहेतुत्वेन हेत्वलङ्कारसत्त्वात् ।
     #<लोचनाः>#

     (लो, इ) सकलकलं कोलाहलध्वनिसहितं, सकलाभैः कलाभिर्युक्तं च  ।
     एषां तुल्ययोगितादीनां त्रयाणामलङ्कारणां प्राबल्येन चमत्कारित्वं कविना व्द्यर्थशब्दस्य वैचित्र्यबोधोपायत्वेनोपादानात् ।
     ********** टीका संपूर्णा **********
अत्रोच्यते--न तावत्परमार्थतः श्लेषस्यालङ्कारान्तराविविक्तविषयता "येनध्वस्त-" इत्यादिना विविक्तविषयत्वात् ।
न चात्र तुल्ययोगिता, तस्याश्च द्वयोरप्यर्थयोर्वाच्यत्वनियमाभावात् ।
अत्र च माधवोमाधवयोरेकस्य वाच्यत्वनियमे परस्य व्यङ्ग्यत्वं स्यात् ।
#<लोचनाः>#

(लो, ई) अत्र सिद्धान्तमाह---अत्रेति  ।
वाच्यत्वे नियमाभावादिति  ।
येन ध्वस्तेत्यादावुक्तप्रकारेण प्रकरणादिनियमाभावात्, माधवोमाधवार्थयोर्द्वयोर्वाच्यत्वनियमः  ।
तुल्ययोगितायां च द्वयोर्वाच्यत्वनियमो नास्ति  ।
शब्दयोस्तन्त्रताङ्गीकारेण द्वयोर्वाचय्त्वनियमः समनन्तरोक्तप्रकारेण ध्वनितन्त्रवादिमते चैकस्य वाच्यत्वमितरस्य व्यङ्ग्यत्वमिति भावः  ।
एतदेव विशेषयति---अत्र हीति  ।
अत्र येन ध्वस्तेत्यादौ  ।
अत्र हीत्यनन्तरं तुल्ययोगिताङ्गीकारे इति शेषः  ।
********** टीका संपूर्णा **********
किञ्च--तुल्ययोगितायामप्येकस्यैव धर्मस्यानेकधर्मिसंबन्धितया प्रतीतिः  ।
इह त्वनेकेषां धर्मिणां पृथक्पृथग्धर्मसंबन्धतया  ।
     ************* टीका *************
     #<विज्ञप्रियाः>#

     (वि, क) इत्थं स्लेषसायलङ्कारान्तरविविक्तविषयासत्त्वादलङ्कारान्तरस्य च श्लेषविविक्तविषयस्यापि सत्त्वेन सामान्यत्वादपवादेन श्लेषेण दर्शितास्तुल्ययोगितादयोऽलङ्कारा बाध्यन्त इति केषाञ्चिन्मते दर्शिते, तद्दूषयितुमाह---अत्रोच्यत इति  ।
     श्लेषस्यालङ्कारान्तरविविक्तविषयासत्त्वे एव तस्यापवादकत्वं, तदेव तु न  ।
     तस्यापि तद्विविक्तविषयसत्त्वादित्याह---न तावत्परमार्थत इति  ।
     अलङ्कारान्तरविविक्तं विषयं दर्शयति---येन ध्वस्तमिति  ।
     अत्र येन ध्वस्तमित्यादौ इति समीचीनः पाठः  ।
     क्वचित्तु येन ध्वस्तेत्यादिना इति पाठः  ।
     तदाच इत्यादिना श्लोकेन हेतुना विविक्तविषयसत्त्वादित्यर्थः  ।
     अत्र माधवोमाधवयोः प्रकरणिकयोर्येनेत्याद्येकधर्मान्वयित्वात्तुल्ययोगितालङ्कारमाशङ्कते---नचेति  ।
     समाधत्ते---तस्यामिति  ।
     तुल्ययोगितायामित्यर्थः  ।
     नन्वत्रापि द्वयोः प्राकरणिकयोर्वाच्यत्वमित्याह---अत्र हीति  ।
     अत्र द्वयोरर्थयोश्च प्राकरणिकत्वे नियामकं नास्ति  ।
     तथा च वक्त्रा यद्येकमेवार्थं प्रक्रम्येदं पद्यमुक्तं स्यात्तदान्यार्थस्य व्यङ्ग्यत्वेन तुल्ययोगिताया अत्र प्रसक्त्यभावेनायमेव तुल्ययोगितालङ्कारविविक्तः श्लेषस्य विषयः स्यादित्यर्थः  ।
     नच तथापि व्यङ्ग्योपमालङ्कारसङ्कीर्ण एवायं श्लेष इति वाच्यम्, सम्भवदवाच्यताकस्यालङ्कारस्य व्यङ्ग्यत्वे अलङ्कारत्वाभावात्किन्तु तदलङ्कारध्वनित्वादेव केवलं तत्रालङ्कारव्यपदेशो ब्राह्मणश्रमणन्यायेन वाच्यतादशायामलङ्कारत्वमादाय गौण एव  ।
     समासोक्त्यप्रस्तुतप्रशंसयोस्तु वाच्यतासम्भवाद्व्यङ्ग्यत्वेऽपि अलङ्कारता, ननु माधवोमाधवयोः द्वयारपि तुल्यविभक्तिविषयत्वेन प्राकराणकत्वमेवेत्यतो द्वयार्वाच्यत्वेनात्र तुल्ययोगितैवेत्यत आह---किञ्चेति  ।
     एकस्यैव धर्मस्येति  ।
     न तु एकशब्दावाच्यधर्मद्वयस्येत्यर्थः  ।
     इह त्विति  ।
     येन ध्वस्तेत्यादावित्यर्थः  ।
     अनेकेषां इत्यत्र बहुत्वमविवक्षितं  ।
     उमाधवमाधवयोरित्यर्थः  ।
     पृथग्धर्मैः श्लिष्टैकशब्दस्य पृथगर्थौ अनोमनोभवादिरूपौ  ।
     सम्बन्धितयेत्यत्र प्रतीतिरित्यन्वयः  ।
     एवं च येन ध्वस्तेत्यादौ नीतानामित्यादौ च यत्तुल्ययोगिता---प्रदर्शनं प्राक्कृतंतत्परकीयमपप्रदर्शनमात्रं कृतमिति बोध्यं  ।
     वस्तुतस्तु तद्द्वये श्लेष एव तुल्ययोगितारहित इति साधितं बोध्यं  ।
     #<लोचनाः>#

     (लो, उ) अनुपपत्त्यन्तरमाह---किञ्चेति  ।
     अयमाशयः---
     "सञ्चारपूतानि दिगन्तराणि कृत्वा दिनान्ते निलयाय गन्तुं  ।
     प्रचकमे पल्लवरागताम्रा प्रभा पतङ्गस्य मुनेश्च धेनुः"  । ।
     इत्यादौ तुल्ययोगितायामेकस्यैव निलयगमनोपक्रमरूपधर्मस्य सौरभीप्रभयोर्धर्मिणोः सम्बद्धतया प्रत्ययः  ।
     इह तु श्लेषेषु पुनरनेकेषां धर्मिणां माधवोमाधवप्रभृतीनां येन ध्वस्तमनोभवेनेत्यादिरूपपृथग्धर्मसम्बद्धतया प्रत्यय इत्यन्वयः  ।
     धर्मवाचकशब्दयोर्भिन्नरूपत्वात् ।
     तुल्ययोगितायां तु निलयगमनोपक्रमस्य भिन्नार्थत्वेऽपि एकताध्यवसादेकता  ।
     नही येन ध्वस्तेत्यादावपि माधवोमाधवगामिनोर्धर्मयोरेकताध्यवसायः  ।
     द्वयोरनिश्चयेन प्रकृताप्रकृतत्वाभावात् ।
     यद्यपि तुल्ययोगितायामपि द्वयोर्न प्रकृताप्रकृतत्वं तथापि तद्विवक्षा, तत्रोपमानोपमेयत्वस्य प्राच्यानामप्यभिमतत्वात् ।
     ********** टीका संपूर्णा **********
"सकलकलम्--" इत्यादौ च नोपमाप्रतिभोत्पत्तिहेतुः श्लेषः  ।
पूर्णोपमाया निर्विषयत्वापत्तेः "कमलमिव मुखं मनोज्ञमेतत्" इत्याद्यस्ति पूर्णोपमाया विषय इति चेत्? न, यदि "सकल-" इत्यादौ शब्दश्लेषतया नोपमा तत्किमपराद्धं "मनोज्ञम्" इत्यादावर्थश्लेषेण  ।
"स्फुटमर्थालङ्कारावेतावुपमासमुच्चयौ, किन्तु  ।
आश्रित्य शब्दमात्रं सामान्यमिहापि संभवतः"  । ।
इति रुद्रटोक्तदिशा गुणक्रियासाम्यवच्छब्दसाम्यस्याप्युपमाप्रयोजकत्वात् ।
     ************* टीका *************
     #<विज्ञप्रियाः>#

     (वि, ख) तथा सकलकलमित्यादौ च यदुपमायां विद्यमानायामपि अपवादत्वेन श्लेषस्यैव प्राधान्येन व्यपदेशो भवितुं युक्त इत्युक्तं तत्रोपमैवालङ्कारो न श्लेष इति प्रतिपादयति---सकलकलमित्यादौ चेति  ।
     नोपमाप्रतिभोत्पत्तिरिति  ।
     उपमाप्रतिभा उपमाज्ञानं  ।
     सैव उत्पत्तिहेतुर्ज्ञानोत्पत्तिहेतुर्यस्य; श्लेषस्तादृशो न, उपमाज्ञानज्ञाप्यो न श्लेष इत्यर्थः  ।
     उपमा श्लेषज्ञापिकैव  ।
     अत्र श्लेष एव त्वलङ्कार इति नेत्यर्थः  ।
     तथा च श्लिष्टधर्मसाधर्म्या उपमा एवालङ्कार इत्युक्तमनेन  ।
     तत्रोपमांबाधित्वा श्लेषस्यैवालङ्कारत्वेऽनिष्टोत्पत्तिमाह---पूर्णोपमाया इति  ।
     उपमानोपमेय साधारणधर्मे वादिचतुर्णां उपादाने हि पूर्णोपमा  ।
     अत्राप्युपमेयं पुरम्, उपमानं वन्दरबिम्बं, सकलकलरूपमुभयान्वितार्थकत्वेन साधर्म्यम्, इवशब्दोऽस्तीति पूर्णोपमा  ।
     तद्बाधयात्र स्लेषस्यैवालङ्कारत्वे पूर्णोपमाया निर्विषत्वापत्तिरित्यर्थः  ।
     ननु श्लेषरहितगुणसाधर्म्योपमैव पूर्णोपमा ; तद्वान्विषय एव पूर्णोपमाया विषयः स्यादित्याशङ्कते---कमलमिवेति  ।
     अत्र हि न श्लेषो मनोज्ञत्वगुणकथनरूपक्रिययोरेव साधर्म्याद्न तु श्लिष्टशब्दस्य इति  ।
     तत्र प्रतिबन्धमाह---यदीति  ।
     श्लेषो द्विविधःशब्दश्लेषोर्ऽथश्लेषश्च  ।
     यदि सकलकलमित्यत्रोपमां बाधित्वा श्लेष एव शब्दालङ्कारस्तदा कमलमिव मुखमित्यादावप्युपमां बाधित्वा अर्थश्लेषालङ्कारे प्रसजति तेन किमपराद्धं मनोज्ञत्वादिधर्माणामुभयत्रान्वयरूपश्लिष्टत्वदिति भावः  ।
     इवशब्दसद्भावादुपमाया एव तत्रानुभविकत्वे तु सकलकलमित्यादावपि शब्दसाधर्म्योदनुभूयमानोपमैवेत्यभिप्रायेणात्र रुद्रटोक्तमपि प्रमाणयति---स्फुटमर्थेति  ।
     इहापि शब्दालङ्कारमध्येऽपि "तवाधेर च रागोऽभूद्रम्भोरु ! हृदये च मे" इत्यत्र शब्दासाधर्म्यात्समुच्चयालङ्कारः  ।
     #<लोचनाः>#

     (लो, ऊ) न केवलं श्लेषस्यालङ्कारान्तरविविक्तविषयता  ।
     पूर्णापमादिविषयेऽस्यासम्भवोऽपीत्याह---सकलेति  ।
     पूर्णोपमाप्रकरणे लक्ष्यमाणार्थश्लेषेण कमल मिवेत्यादौ मनोज्ञत्वधर्मस्य कमलमुखरूपप्रतिसम्बन्धिभेदाङ्गीकारप्रयोजितेन किमपराद्धं  ।
     तुल्येनापराधेन शब्दश्लेषविषये पूर्णोपमामनङ्गीकृत्य एतद्विषये किं तस्याः परिग्रहोऽभिमतो युष्माकं, द्वयोः समानत्वादिति भावः  ।
     कथं द्वयोः समानन्यायत्वमित्याहस्फुटमिति  ।
     समुच्चयो यथा वसुधामहितेत्यादिः  ।
     सामान्यं साधारणो धर्मः  ।
     इह शब्दालङ्कारमध्ये गुणसाम्यं, कमलमित्यादि, क्रियासाम्यं चन्द्र इव मुखं शोभते इत्यादि  ।
     ********** टीका संपूर्णा **********
ननु गुणक्रियासाम्यस्यैवोपमाप्रयोजकता युक्ता, तत्र साधर्म्यस्य वास्तवत्वात् ।
शब्दसाम्यस्य तु न तथा, तत्र साधर्म्यस्यावास्तवत्वात् ।
ततश्च पूर्णोपमाया अन्यथानुपपत्त्या गुणक्रियासाम्यस्यैवार्थश्लेषविषयतयाः परित्यागे पूर्णोपमाविषयता युक्ता, न तु "सकल-" इत्यादौ शब्दसाम्यस्यैवेति चेत्? न-"साधर्म्यमुपमा" इत्येवाविशिष्टस्योपमालक्षणस्य शब्दसाम्याद्व्यावृत्तेरभावात् ।
     ************* टीका *************
     #<विज्ञप्रियाः>#

     (वि, ग) तत्र साधर्म्यस्यावास्तवत्वादिति  ।
     शब्दस्य पुरचन्द्रबिम्बधर्मत्वाभावादिति भावः  ।
     ततश्च सकलकलमित्यादावुपमाप्रसक्त्यभावात्तत्र श्लेषालङ्कार एवास्तु  ।
     पूर्णोपमाया निर्विषयत्वापत्तिपरिहाराय गुणक्रियासाधर्म्येर्ऽथश्लेषं बाधित्वा पूर्णोपमैवास्तामित्याह---ततश्चेति  ।
     न तु सकलकलमित्यादौ शब्दसाधर्म्यस्य इत्यत्र उपमाप्रयोजकत्वमित्यन्वयः  ।
     शब्दसाधर्म्याद्व्यावृत्तेरभावादिति--उपमालक्षणस्य शब्दसाम्यतोऽव्यावृत्तत्वात्शब्दसाम्यविषयत्वादपीत्यर्थः  ।
     शब्दस्य साधर्म्यं च वाचकतासम्बन्धेन इति यद्वृत्तित्वादितिभावः  ।
     #<लोचनाः>#

     (लो, ऋ) तत्र गुणक्रियासाम्ये वास्तवत्वात्स्वाभाविकत्वातवास्तवत्वाततात्त्विकत्वात् ।
     पूर्णोपमाविषयता युक्ता गत्यन्तराभावादिति भावः  ।
     अविशिष्टस्य गुणक्रियासाम्ये चेति विशिष्यानिर्द्दिष्टस्य  ।
     ********** टीका संपूर्णा **********
यदि च शब्दसाम्ये साधर्म्यमवास्तवत्वान्नोपमाप्रयोजकम्, तदा कथं "विद्वन्मानस--" इत्यादावाधारभूते चित्तादौ सरोवराद्यारोपो राजादेहसाद्याहोपप्रयोजकः  ।
     ************* टीका *************
     #<विज्ञप्रियाः>#

     (वि, घ) यदि हि वाचकतासम्बन्धस्य वृत्तिनियामकत्वाभावेन शब्दरूपसाधर्म्यस्य अवास्तवत्वान्नालङ्कारप्रयोजकत्वं तदा परम्परितरूपके एव शब्दवाच्यत्वेन साम्येन तदर्थयोरभेदारोपात्मकरूपं कथं रूपकालङ्कारप्रयोजकमित्याह---शब्दसाम्य इति  ।
     #<लोचनाः>#

     (लो, ॠ) दूषणान्तरमाह---यदि वेति  ।
     अयमर्थः-यदि शब्दसाम्यस्य सकलकलमित्यादौ नोपमाप्रयोजकता कथं तर्हि "विद्वन्मानसहंस" इत्यादौ राज्ञो हंसारोपस्य मानसासाधारणप्रयोजकता चेति  ।
     ********** टीका संपूर्णा **********
किञ्च-यदि वास्तवसाम्य एवोपमाङ्गीकार्या, तदा कथं त्वयापि "सकलकलम्-" इत्यादौ बाध्यभूतोपमाङ्गीक्रियते ? 

     ************* टीका *************
     #<विज्ञप्रियाः>#

     (वि, ङ) ननु साधर्म्यं तावत्समानो धर्मस्तस्यावास्तवत्वे तदनुपपन्नं  ।
     विद्वन्मानसेत्यादौ त्वभेदारोप आहार्य्येऽवास्तवत्वेऽपि श्लिष्टशब्दरूपदोषेण सम्भवत्येव इत्यत आह---किञ्चेति  ।
     बाध्यभूतोपमेति  ।
     उपमात्वाभावे उपमाया बाध्यत्वस्याप्यनुपपत्तिः इत्यर्थः  ।
     #<लोचनाः>#

     (लो, ल्) पुनर्दूषणान्तरमाह---किञ्चेति  ।
     बाध्यभूता श्लेषस्य सर्वालङ्कारापवादत्वप्रपन्नेत्यर्थः  ।
     कथमङ्गीक्रियते, उत्सर्गसिद्धस्यैवापवादबाध्यत्वादित्यर्थः  ।
     ********** टीका संपूर्णा **********
किञ्च अत्र श्लेषस्यैव साम्यनिर्वाहकता, न तु साम्यस्य श्लेषनिर्वाहकता, श्लेषबन्धतः प्रथमं साम्यस्यासंभवात्, इत्युपमाया एवाङ्गित्वेन व्यपदेशो ज्यायान्"प्रधानेन हि ब्यपदेशा भवन्ति" इति न्यायात् ।
ननु शब्दालङ्कारविषयेऽङ्गाङ्गिभावसङ्करो नाङ्गीक्रियते तत्कथमत्र श्लेषोपमयोरङ्गाङ्गभावः सङ्कर इति चेत्? न, अर्थानुसंधानविरहिण्यनुप्रासादावेव तथानङ्गीकारात् ।
एवं दीपकादावपि ज्ञेयं  ।
     ************* टीका *************
     #<विज्ञप्रियाः>#

     (वि, च) ननु तत्रैव शब्दबोध्यत्वरूपसादृश्यात्तत्रोपमापदं गौणमेवेत्यत आहकिञ्चेति  ।
     श्लेषस्यैव इति  ।
     श्लिष्टपदस्यैवेत्यर्थः  ।
     साम्यनिर्वाहकता--उपमाघटकसाम्यनिर्वाहकता  ।
     उभयात्मकत्वे ज्ञाते सत्येव तादृशैकशब्दार्थरूपसाम्यबोधादित्यर्थः  ।
     श्लेषबन्धः प्रथममिति  ।
     सकलकलपदबन्धाभावे पुरचन्द्रबिम्बयोः साम्याप्रतीतेः, अङ्गित्वेन पर्य्यन्तिकप्रतीतिविषयतया प्रधानत्वेन; तथा च श्लिष्टपदार्थानुसन्धानेन साम्यप्रतीतौ ततोऽङ्गिन्युपमा प्रतीयते  ।
     श्लेषस्तु तन्निर्वाहकरूपमङ्गमिति भावः  ।
     अङ्गाङ्गिभावो निर्वाहकनिर्वाह्यभावः  ।
     एवं दीपकादवपीति  ।
     दीपकतुल्ययोगितार्ऽथालङ्कारादावपि श्लेषस्तदङ्गमित्यर्थः  ।
     #<लोचनाः>#

     (लो, ए) एवं चात्रेपमायाः श्लेषप्रतिभोत्पत्तिहेतुत्वेनाङ्गित्वं, श्लेषस्य तदङ्गत्वमिति युक्त्यन्तरेणापि द्रढयति--किञ्चात्रेति  ।
     साम्यमुपमाप्रयोजकं  ।
     अङ्गङ्गिभावसंकरः  ।
     "अविश्रान्तजुषामात्मन्यङ्गाङ्गित्वे तु संकर"इत्युक्तप्रकारः  ।
     अर्थाननुसन्धानात्शब्दालङ्कारेष्वनुप्रसादीनां परस्परनिरपेक्षत्वेनाङ्गङ्गिभावसंकरः नाङ्गीक्रियते, श्लेषादेस्त्वर्थानुसाधानात्सापेक्षत्वेन परस्परापेक्षासम्भवात्कथं वा न स्वीक्रियते इति भावः  ।
     एकमुक्तप्रकार उपमाभिधायकन्यायो दीपकादावपि ज्ञेयः  ।
     अयमर्थः---यथा शब्दसाम्यस्योपमाप्रयोजकत्वे श्लेषस्य तदङ्गता, तथा दीपकादिप्रयोजकत्वे दीपकाद्यङ्गतेति  ।
     आदिशब्दात्तुल्ययोगितादौ  ।
     ********** टीका संपूर्णा **********
"सत्पक्षा मधुरगिरः प्रसाधिताशा मदोद्धतारम्भाः  ।
निपतन्ति धार्तराष्ट्राः कालवशान्मेदिनीपृष्ठे"  । ।
     ************* टीका *************
     #<विज्ञप्रियाः>#

     (वि, छ) इत्थं सकलकलमित्यत्रोपमैव न श्लेष इति साधिते श्लेषाधीनवस्तुध्वनावपि न श्लेषालङ्कार इत्याह---सत्पक्षा इति  ।
     शरत्कालवर्णनमिदं प्राकरणिकं  ।
     तत्र धार्त्तराष्ट्राः कृष्णवर्णचञ्चूचरणा हंसविशेषाः शरत्कालवशात्मेदिनीपृष्टे निपन्तीत्यन्वयः  ।
     पक्षं पतत्रं  ।
     आशा प्रसाधनं दिक्षु गमनं, चौरादिकस्य साधेर्गत्यर्थत्वात् ।
     अत्र धृतराष्ट्रपुत्राणाममङ्गले वक्तुस्तात्पर्य्यं  ।
     तेषां मरणरूपं वस्तु श्लिष्टशब्दव्यञ्जनया प्रीतयते  ।
     तत्र धार्त्तराष्ट्रा धृतराष्ट्रापुत्रा दुर्य्योधनादयः प्रसाधिताशाः शासितदिङ्मण्डलाः  ।
     अतएव मदोद्धतारम्भाः  ।
     सत्पक्षाः प्रकृष्टसहायाः कालवशाद्यमवशात्मधुरगिरः कान्तवाचः मेदिनीष्टे निपतन्ति इत्यर्थः  ।
     #<लोचनाः>#

     (लो, ऐ) सत्पक्षा इति  ।
     पक्षे गरुत्सहायश्च  ।
     प्रसाधिताः भूषिताः प्रकर्षेणात्मसात्कृताश्च  ।
     धार्त्तराष्ट्रा हंसाः दुर्योधनादयश्च  ।
     उपमाध्वनिशङ्कां निराचष्टे  ।
     ********** टीका संपूर्णा **********
अत्र शरद्वर्णनया प्रकरणेन धार्तराष्ट्रादिशब्दानां हंसाद्यर्थाभिधाने नियमनाद्दुर्योधनादिरूपोर्ऽथः शब्दशक्तिमूलो वस्तुध्वनिः  ।
इह च प्रकृतप्रबन्धाभिधेयस्य द्वितीयार्थस्य सूच्यतयैव विवक्षितत्वादुपमानोपमेयभावो न विवक्षित इति नोपमाध्वनिर्न वा श्लेष इति सर्वमवदातं  ।
     ************* टीका *************
     #<विज्ञप्रियाः>#

     (वि, ज) अत्र चोपमाध्वनित्वं श्लेषालङ्कारश्च न प्रसज्यत इत्याह---इह चेति  ।
     प्रकृतप्रबन्धो वेणीसंहारनाटकं तदभिधेयस्य तत्प्रतिपाद्यस्य कुरूणां मरणरूपस्य द्वितीयार्थस्य सूच्यतयैव व्यङ्ग्यतयेत्यर्थः, न तु हंसोपमानत्वेनेति एवकारार्थः  ।
     तदेव विवृणोति---उपमेय इति  ।
     निच श्लेष इति  ।
     उभयार्थस्य वाच्यत्वाभावादिति भावः  ।
     सर्वमवदातमिति  ।
     येन ध्वस्तमित्यादावलङ्कारन्तरासङ्कीर्ण एव श्लेषः  ।
     सकलकलमित्यादौ च श्लेषघटित उपमालङ्कार एवेत्यादिकं विशदितमित्यर्थः  ।
     #<लोचनाः>#

     (लो, ओ) प्रकृतप्रबन्धो वेणीसंहारख्यं नाटकं  ।
     सूच्यतयैव विवक्षितत्वात्यदुक्तमत्रैव नाटकलक्षणावसरे "सूचयेद्वस्तुबीजं वा मुख्यपात्रमथापिवा"इति उपमेयोपमानभावो हंसादीनां दुर्योधनादिभैः सहेत्यर्थः  ।
     नच श्लेषः , शरद्वर्णनाया एव प्रकृतत्वात् ।
     ********** टीका संपूर्णा **********
#<पद्माद्याकारहेतुत्वे वर्णानां चित्रमुच्यते  ।>#

#<लोचनाः>#

(लो, औ) सम्प्रति रसानुपकारकमपि कविभिस्तेषु तेषु शक्तिप्रदर्शनार्थमुपनिबद्धत्वात्प्राच्यैरलङ्कारमध्ये लक्षितं चित्रं निरूपयति---पद्मेति  ।
अस्य चालङ्कारतायां तथाविधनैपुण्यादिसंस्कारवशेन विस्मयावेशो यथाकथञ्चिद्बीजं  ।
********** टीका संपूर्णा **********
आदिशब्दात्खङ्ग-मुरज-चक्र-गोमूत्रिकादयः  ।
अस्य च तथाविधिलिपिसन्निवेशविशेषवशेन चमत्कारविधायिनामपि वर्णानां तथाविधश्रोत्राकाशसमवायवि शेषवशेन चमत्कारविधायिभिर्वर्णेरभेदेनोपचाराच्छब्दालङ्कारत्वं  ।
     ************* टीका *************
     #<विज्ञप्रियाः>#

     (वि, झ) चित्रालङ्कारमाह---पद्मेति  ।
     अत्र वर्णस्मारकलिपीनां सन्निवेशस्यैव पद्माद्याकारकत्वाल्लिपीनां चाशब्दत्वात्शब्दालङ्कारत्वमस्यानुपपन्नमित्याशङ्क्य्समाधत्ते---तथाविधश्रोत्रेति  ।
     तथाविधलिपिस्मार्य्यवर्णस्य यः श्रोत्ररूप आकाशे समवायविशेषः तद्वशेन चमत्काराधायिभिर्वर्णैः सह लिपेः अभेदोपचारादित्यर्थः  ।
     तादृशसमवायस्य वर्णानुभवजनकत्वं तज्जनितसंस्कारेण लिपितो वर्णस्मरणं ततश्चमत्कार इत्येतत्परम्परया श्रोत्राकाशसमवायस्य चमत्कारजनकत्वं बोध्यं  ।
     तत्तद्वर्णनिरूपितसमवायलाभार्थं विशेषपर्य्यन्तानुधावनं  ।
     #<लोचनाः>#

     (लो, अ) तथाविधश्चक्षुरिन्द्रियैरनुभूयमानो यो लिपिनिवेशः  ।
     सन्निवेशविशेषोर्ऽथाद्भूम्यादिस्थले सम्यगभिमतनिर्वाहोपयिकतया निवेशविशेषः, तद्वशेन तन्निमित्तीकृत्येत्यर्थः  ।
     तथाविधश्रोत्रेन्द्रियेणानुभूयमानैर्वर्णौरर्थादनुप्रसादिशब्दालङ्कारप्रयोजकैः  ।
     अत्र हिशब्दान्वयव्यतिरेकानुविधायित्वमात्रेण शब्दलङ्कारत्वाङ्गीकारेऽनुप्रसान्तः- पातित्वमेव स्यादिति भावः  ।
     ********** टीका संपूर्णा **********
तत्र पद्मबन्धो यथा मम--
"मारमा सुषमा चारु-रुचा मारवधूत्तमा  ।
मात्तधूर्ततमावासा सा वामा मेऽस्तु मा रमा"  । ।
     ************* टीका *************
     #<विज्ञप्रियाः>#

     (वि, ञ) मारमेति  ।
     "मारमा सुषमा चारु--रुचा सारधूत्तमा  ।
     मात्तधूर्त्ततमा वासा सा वामा मेऽस्तु मारमा"  । ।
     इति श्लोकः  ।
     अस्यार्थः---सा वामा मा आर नागता  ।
     कीदृशी चारुरुचा विशिष्टा अतएव मासुषमा, लक्ष्मीतुल्यपरमाशोभा  ।
     तथा मारस्य कामस्य वधू रतिरिवोत्तमा  ।
     तत्किं धूर्त्ततया नागता इत्यत्राह---मात्तधूर्त्ततमा इति  ।
     धूर्त्ततमा पुनर्मेत्यर्थः  ।
     तत्कथं नागतेत्यत्राह--अवासा---वासो वसतिः तद्रहिता  ।
     इत्थं श्रुत्वा नायक आत्मनमाशस्ते--सा वामेति  ।
     पूर्वत्रान्वितस्यापि आवृत्त्या पश्चादप्यन्वयेन सा वामा मे मारमा कामलक्ष्मीरस्तु  ।
     आवृत्तिवशेन सा वामा इत्यस्य पश्चादप्यन्वयेन तस्य वा परकीयपदत्वादपि तत्परत्वाद्मे इत्यादेशः  ।
     ********** टीका संपूर्णा **********
एषोऽष्टदलपद्मबन्धो दिग्दलेषु निर्गमप्रवेशाभ्यां श्लिष्टवर्णः, किन्तु विदिग्दलेष्वन्यथा, कर्णिकाक्षरं तु श्लिष्टमेव  ।
एवं खड्गबन्धादिकमप्यूह्यं  ।
     ************* टीका *************
     #<विज्ञप्रियाः>#

     (वि, ट) अस्य बन्धप्रकारं दर्शयितुमाह---एषोऽष्टदलपद्मबन्ध इति  ।
     अष्टदलता च दिग्विदिग्दलैर्लेख्या  ।
     तत्र प्रवेशनिर्गमाभ्यामिति  ।
     कर्णिकायामाद्यवर्णं लिखित्वा दले द्वौ द्वौ वर्णौ लेख्यौ  ।
     तत्र निर्गमप्रवेशाभ्यामित्येव बोध्यं  ।
     #<लोचनाः>#

     (लो, आ) मारमेति---माया लक्ष्म्या रमणात्मारमो विष्णुस्तस्य असुसमा प्रणसमा  ।
     भारवधू रतिः  ।
     ततोऽपि उत्तमा श्रेष्ठा  ।
     आत्तो गृहीतो धूर्त्ततमस्यावासो यथा एवंभूता न भवतीत्यर्थः  ।
     तथाभूता सा प्रसिद्धा रमा लक्ष्मीर्मे वामा, वकामास्त्विति सम्बन्धः  ।
     एषोऽष्टदलैति  ।
     कर्णिकायां "मा" शब्दं विन्यस्य "रमा" इत्यस्याक्षरद्वयं तत्र दिग्दले लिशित्वा, "सुऽ "षऽ इति अक्षरद्वयं विदिग्दलेन प्रवेश्य "चारु" इत्यक्षराभ्यामितरदिग्रदलेन निर्गमप्रवेशौ  ।
     तदनन्तरं विदिग्दले "रवऽ इति अक्षरद्वंय दत्त्वा तदनन्तरदिग्दले "धूर्त्त" इत्यक्षरद्वयेन प्रविश्य पुनः कर्णिकाक्षरात्प्रभृति तेनैव निर्गम्य "तमा" इत्यक्षरद्वयेन, पुनः तदनन्तरविदिग्दले प्रविश्य, तदनुदिग्दले, "वा सा " इत्यक्षरद्वयेन निर्गमप्रवेशौ  ।
     तदितरदिग्दले "मेऽस्तु" इत्यक्षरद्वयेन निर्गत्य पुनः प्राक्निर्गम्य दिग्दले "मार" इत्यक्षरद्वयेन प्रविश्य कर्णिकातां गते "मा" इत्यत्र विश्रान्तिः  ।
     श्लिष्टवर्णः अभिन्नवर्णः  ।
     कर्णिकाक्षरं "मा" इति  ।
     खङ्गबन्धो यथा---
     "सानन्दं देवदैत्यद्विजभुजगमुखैः प्रणिभिः सेव्यमाना नाशं तापं नयन्ती शरदि शशिकलां श्यामयन्ती स्वभासा  ।
     सा सख्यः साधरारे सकलजगदधीशेन संयुक्तहारा सा ध्वस्ताशेषपाता सलिलनिधिसुता सन्तं पातु युष्मान्"  । ।
     ********** टीका संपूर्णा **********
25. Visvesvara Kavicandra: Camatkaracandrika (1400)
#<श्लेषोऽनेकार्थकथनं पदेनैकेन संमतः  । । ८.५९  । ।>#

यथा
ख्यातान्महाशयतया कृतगोत्ररक्षा- नारूढभूपरिसरा प्रतिकूलवृत्तीन् ।
श्रीसिङ्गभूपतियसांसि निरूढसत्त्वा- नुल्लङ्घयन्ति विषमानपि वाहिनीशान् । । ८.*१०८  । ।
अत्र वाहिनीशपदेन समुद्रसामन्तराजलक्षणमर्थद्वयं तद्विशेषणे तु तदनुकूलार्थद्वयं च श्लिष्टमिति सोऽयं श्लेषालङ्कारः  ।
26. Vidyadhara: ekavali (14th century) and 27. Mallinatha Suri: Tarala commentary on Vidyadhara's Ekavali (1350-1450 CE.)

28. Simhabhupala: Rasarnavasudhakara (1400-1500)
अथ अक्षरसङ्घातः
वाक्यं अक्षरसङ्घातो भिन्नार्थं श्लिष्टवर्णकं  । ।र.सु.क. ३.२३३ । ।
यथा शाकुन्तले [७.२० पद्यादनन्तरम्] राजा (स्वगतम्) ः इयं खलु कथा मां एव लक्ष्यीकरोति  । यदि तावदस्य शिशोर्मातरं नामतः पृच्छामि  । अथवा अन्याय्यः परदारव्यवहारः  । इत्युपक्रम्य,

(प्रविश्य मृन्मयूरहस्ता) तापसीसब्बदमण ! सौंदलाबण्णं पेक्ख [सर्वदमन ! शकुन्तलावण्यं प्रेक्षस्व  ।]
बालः (सदृष्टिक्षेपम्)कहिं वा मे अज्जू  । [कुत्र वा मम माता  ।]
उभेणामसारिस्सेण बंचिदो माउबच्छलो  । [नामसादृश्येन वञ्चितो मातृवत्सलः  ।]
द्वितीयाबच्छ, इमस्स मित्तिआमोरस्स रंमत्तणं देक्ख त्ति भणिदोऽ सि  । [वत्स, अस्य मृत्तिकामयूरस्य रम्यत्वं पश्येति भणितोऽ सि  ।]
राजा (आत्मगतम्)किं वा शकुन्तलेत्यस्य मातुराख्या  । इत्यन्तं  । अत्र शकुन्तलावण्यं इत्यत्र शकुन्तलानामाक्षराणां प्रतिभानादयं अक्षरसङ्घातः  ।
29. Vamana: Kavyalamkarasutra, with Vrtti (1400-1500)
#<घटना श्लेषः  । । सूत्र ३,२.४  । ।>#

क्रमकौटिक्यानुल्वणत्वोपपत्तियोगो घटणा  । स श्लेषः  । यथा (आमरुशतक_१६) ----
     %<दृष्ट्वैकासनसङ्गते प्रियतमे पश्चादुपेत्यादरा-
     देकस्या नयने निमील्य विहितक्रीडासुबन्धच्छलः  ।
     ईपद्वक्रितकन्धरः सपुलकः प्रेमोल्लसन्मानसा-
     मन्तर्हासलसत्कपोलफलकां धूर्तोऽपरां चुम्बति  । ।>%

शूद्रकादिरचितेषु प्रबन्धेष्वस्य भूयान्प्रपञ्चो दृश्यते  । ।४ । ।
#<स धर्मेषु तन्त्रप्रयोगे श्लेषः  । । सूत्र ४,३.७  । ।>#

उपमानेनोपमेयस्य धर्मेषु गुणक्रियाशब्दरूपेषु स तत्त्वारोपः  । तन्त्रप्रयोगे तन्त्रेणोच्चारणे सति श्लेषः  । यथा ----
     %<आकृष्टामलमण्डलाग्ररुचयः संनद्धक्षःस्थलाः 
     सोष्माणो व्रणिता विपक्षहृदयप्रोन्माथिनः कर्कशः  ।
     उद्वृत्ता गुरवश्च यस्य शमिनः श्यामायमानानना
     योधा वारवधूस्तनाश्च न ददुः क्षोभं स वोऽव्याज्जिनः  । ।>%

 । ।७ । ।
#<ओजःप्रसादश्लेषसमतासमाधिमाधुर्यसौकुमार्योदारतार्थव्यक्तिकान्तयो बन्धगुणाः  । । सूत्र ३,१.४  । ।>#

बन्धः पदरचना , तस्य गुणः बन्धगुणाः ओजःप्रभृतयः  । ।४ । ।
तान्क्रमेण दर्शयितुमाह ----
__________

#<गाढबन्धत्वमोजः  । । सूत्र ३,१.५  । ।>#

यथा ----
     %<विलुलितमकरन्दा मञ्जरीर्नर्तयन्ति  ।>%

न पुनः ----
     %<विलुलितमधुधारा मञ्जरीर्लोलयन्ति  ।>%

 । ।५ । ।
__________

#<शैथिल्यं प्रसादः  । । सूत्र ३,१.६  । ।>#

बन्धस्य शैथिल्यं शिथिकत्वं प्रसादः  । ।६ । ।
नन्वयमोजोविपर्ययात्मा दोष , तत्कथं गुण इत्याह ----
__________

#<गुणः संप्लवात् । । सूत्र ३,१.७  । ।>#

गुणः प्रसादः  । ओजसा सह संप्लवाद् । ।७ । ।
__________

#<न शुद्धः  । । सूत्र ३,१.८ [कः नोतिन्सुत्र]  । ।>#

शुद्धस्तु दोष एवेति  । ।८ । ।
ननु विरुद्धयोरोजःप्रसादयोः कथं संप्लव इत्यत आह ----
__________

#<स त्वनुभवसिद्धः  । । सूत्र ३,१.९ [*सूत्र ३,१.८]  । ।>#

स तु संप्लवस्त्वनुभवसिद्धः  । तद्विदां रत्नादिविशेषवत् । अत्र श्लोकः ----
     %<करुणप्रेक्षणीयेषु संप्लवः सुखदुःखयोः  ।
     यथानुभवतः सिद्धस्तथैवौजःप्रसादयोः  । ।>%

 । ।९ । ।
__________

#<साम्योत्कर्षौ च  । । सूत्र ३,१.१० [*सूत्र ३,१.९]  । ।>#

साम्यमुत्कर्षश्चौजःप्रसादयोरेव  । साम्यं यथा ----
     %<अथ स विषयव्यावृत्तात्मा यथाविधि सूनवे 
     नृपतिककुदं दत्वा यूने सितातपवारणं  । ।>%(ऱघुवंश ३.७०)
क्वचिदोजः प्रसादादुत्कृष्टं  । यथा ----
     %<व्रजति गगनं भल्लातक्याः फलेन सहोपमां  ।>%

क्वचिदोजसः प्रसादस्योत्कर्षः  । यथा ----
     %<कुसुमशयनं न प्रत्ययं न चन्द्रमरीचयो 
     न च मलयजं सर्वाङ्गीणं न वा मणियष्टयः  । ।>%

 । ।१० । ।
__________

#<मसृणत्वं श्लेषः  । । सूत्र ३,१.११ [*सूत्र ३,१.१०]  । ।>#

मसृणत्वं नाम यस्मिन्सन्ति बहून्यपि पदान्येकवद्भासन्ते  । यथा ----
     %<अस्त्युत्तरस्यां दिशि देवतात्मा हिमालयो नाम नगाधिराजः  ।
     >%(कुमारसंभव_१.१)
न पुनः ----
     %<सूत्रं ब्राह्ममुरःस्थले ---- >%, 

     %<भ्रमरीवल्गुगीतयः>%

     %<तडित्कलिलमाकाशम्>% इति
एवं तु श्लेषो भवति ----
     %<ब्राह्मं सूत्रमुरःस्थले>%

     %<भ्रमरीमुञ्जुगीतयः>%

     %<तडिज्जटिलमाकाशम्>% इति 
 । ।११ । ।
     यत्रैकपदवद्भावं पदानां भूयसामपि  ।
     अनालक्षितसन्धीनां स श्लेषः परमो गुणः  । ।
#<घटना श्लेषः  । । सूत्र ३,२.४  । ।>#

क्रमकौटिक्यानुल्वणत्वोपपत्तियोगो घटणा  । स श्लेषः  । यथा (आमरुशतक_१६) ----
     %<दृष्ट्वैकासनसङ्गते प्रियतमे पश्चादुपेत्यादरा-
     देकस्या नयने निमील्य विहितक्रीडासुबन्धच्छलः  ।
     ईपद्वक्रितकन्धरः सपुलकः प्रेमोल्लसन्मानसा-
     मन्तर्हासलसत्कपोलफलकां धूर्तोऽपरां चुम्बति  । ।>%

शूद्रकादिरचितेषु प्रबन्धेष्वस्य भूयान्प्रपञ्चो दृश्यते  । ।४ । ।
#<स धर्मेषु तन्त्रप्रयोगे श्लेषः  । । सूत्र ४,३.७  । ।>#

उपमानेनोपमेयस्य धर्मेषु गुणक्रियाशब्दरूपेषु स तत्त्वारोपः  । तन्त्रप्रयोगे तन्त्रेणोच्चारणे सति श्लेषः  । यथा ----
     %<आकृष्टामलमण्डलाग्ररुचयः संनद्धक्षःस्थलाः 
     सोष्माणो व्रणिता विपक्षहृदयप्रोन्माथिनः कर्कशः  ।
     उद्वृत्ता गुरवश्च यस्य शमिनः श्यामायमानानना
     योधा वारवधूस्तनाश्च न ददुः क्षोभं स वोऽव्याज्जिनः  । ।>%

 । ।७ । ।
30. Rupa Gosvamin: Natakacandrika (1489–1564)
अथाक्षरसङ्घातः 
वाक्यं अक्षरसङ्घातो भिन्नार्थं श्लिष्टशब्दकम्  । । १५५  । ।
यथा पञ्चमे 
सुपर्णः  देव! पश्य पश्य 
वक्त्राणि भान्ति परितो हरिणेक्षणानाम्
आरुढहर्म्यशिरसां भवदीक्षणाय  ।
यैर्निर्मितानि तरसा सरसीरुहाक्ष
चन्द्रावलीपरिचितानि नभस्तलानि  । । (५.३२)
अत्र चन्द्राणां आवल्या परिचितानीत्यत्र चन्द्रावली नाम प्रतिभानाद्
अक्षरसङ्घातः  ।
31. Rupa Gosvamin: Ujjvalanilamani (1489–1564)

32. Apayya dikshit: kuvalayananda (1535)

33. Kavi Karnapura: Alankarakaustubha (around 1550)
११. श्लेषम्
॥ कारिका २५० ॥
.   .   .   .   .   .   .   .   . अनेकार्थप्रतिपादिकता यदि ।
एकार्थस्य तु शब्दस्य तड श्लेषं स कथ्यते ॥
यथा—

उदयति यस्मिन्नुदयति तिरोभवत्यपि तिरोभवति ।
जगदेव तत्र तमसां नाशिनि कैं कृष्ण तन्यतां कोपम् ॥८.५१॥
इहार्थस्यैव श्लेषो, न शब्दस्य, परिवृत्तिसहत्वात। अत्र वाक्यमेकार्थमेव, तच्च सूर्यप्रतिपादकम् । तत्रापि श्रीकृष्णं प्रति काप्यभिमानवती विचारेणाभिमानखण्डनपूर्वकं वदति—यस्योदये सर्वोदयम्, यस्य तिरोभवे सर्वतिरोभावम् । तत्र त्वयि को नाम कोप्य इत्यर्थान्तरम् । 
यथा वा—"विलोलसम्फुल्लकदम्बमालम्" इत्यादि (३.४९, ५.५७) ।
34. BAladeva VidyabhuShaNa: kavyakaustubha (around 1550)

35. Jagannatha Panditaraja: Rasagangadhara, Anana 1 (17th century)
#<एवं क्रियापरम्परया विदग्धचेष्टितस्य तदस्फुटत्वस्य तदुपपादकयुक्तेश्च सामानाधिकरण्यरूपः संसर्गः श्लेषः । ।>#

36. Krishna brahmatantra Parakala Swami: Alankaramanihara (1917)

37. Vagbhatalankara

38. Alankarashekhara
39. Alankara adhyaya agni purana
अलङ्कृतमपि प्रीत्यै न काव्यं निर्गुणं भवेत।
वपुष्यललिते स्त्रीणां हारो भारायते परम् ॥१॥
न च वाच्यं गुणो दोषाभाव एव भविष्यति ।
गुणां श्लेषादयो दोषा गूढार्थाद्यां पृथक्कृताम् ॥२॥
यं काव्ये महतीं छायामनुगृह्णात्यसौ गुणम् ।
सम्भवत्येष सामान्यो वैशेषिक इति द्विधा ॥३॥
सर्वसाधारणीभूतं सामान्य इति मन्यते ।
शब्दमर्थमुभौ प्राप्तं सामान्यो भवति त्रिधा ॥४॥
शब्दमाश्रयते काव्यशरीरं यं स तद्गुणम् ।
श्लेषो लालित्यगाम्भीर्ये सौकुमार्यमुदारता ।
सत्येव यौगिकी चेति गुणां शब्दस्य सप्तधा ॥५॥
सुश्लिष्टसंनिवेशत्वं शब्दानां श्लेष उच्यते ।
40. Bharata – nATyashAstram 
श्लेषः प्रसादः समतासमाधिर्माधुर्यमोजः पदसौकुमार्यम्  ।
अर्थस्य च व्यक्तिरुदारता च कान्तिश्च काव्यस्य गुणा दशैते   । । १६.९७  । ।
ईप्सितेनार्थजातेन सम्बद्धानां परस्परम्  ।
श्लिष्टता या पदानां हि श्लेष इत्यभिधीयते   । । १६.९८  । ।
विचारगहनं यत्स्यात्स्फुटञ्चैव स्वभावतः   ।
स्वतः सुप्रतिबद्धञ्च श्लिष्टं तत्परिकीर्त्यते   । । १६.९९  । ।
